
NINTH MIZORAM LEGISLATIVE ASSEMBLY 

(SIXTH SESSION CUM BUDGET SESSION) 

 

LIST OF BUSINESS 

FOR ELEVENTH SITTING ON THURSDAY, THE 5th MARCH, 2026 

(Time 10:30 A.M to 1:00 P.M. and 2:00 P.M. to 4:00 P.M.) 

 

QUESTIONS 

1. QUESTIONS entered in separate list to be asked and oral answers 
given.  

  

LAYING OF PAPERS 

  

2. Pi LALRINPUII, Minister to lay on the Table of the House a copy 
of The Mizoram Drug Treatment cum Rehabilitation Centre 
Accreditation Rules, 2026.  

3. Pu B. LALCHHANZOVA, Minister to lay on the Table of the House 
a copy each of the following :  

(i) The Mizoram Legal Metrology (Enforcement)(Amendment) 
Rules, 2025.  

(ii) The Mizoram Food Security (Amendment) Rules, 2025.  

 

PRESENTATION OF REPORT 

4. Pu JEJE LALPEKHLUA to present to the House the Fourth 
Report of Committee on Petitions (2025-2026) relating to Agriculture 
and Farmers’ Welfare Department.  

  

FINANCIAL BUSINESS 

DISCUSSION AND VOTING ON DEMANDS 

 

 

 

5. Dr. VANLALTHLANA, Minister to submit the following to the Vote 
of the House on 05.03.2026 (Thursday).  



Demand 

No. 
Purpose Amount 

Demand for Grants 

Page No. 

1 2 3 4 

20 School Education 19,19,25,08,000.00 221-241 

21 Higher & Technical Education 3,19,10,01,000.00 242-257 

48 Information & Communication 

Technology 

5,77,20,000.00 574-577 

 
TOTAL 22,44,12,29,000.00 

 

  

6. Pu C. LALSAWIVUNGA, Minister to submit the following to the 
Vote of the House on 05.03.2026 (Thursday).  

Demand 

No. 
Purpose Amount 

Demand for 

Grants Page No. 

1 2 3 4 

23 Art & Culture 16,50,04,000.00 268-277 

27 District Council & Minority Affairs 6,89,16,85,000.00 328-334 

32 Horticulture 1,26,62,21,000.00 402-407 

34 Animal Husbandry & Veterinary 78,21,35,000.00 413-428 

 TOTAL 9,10,50,45,000.00  

  

 

ZOTHANSANGA RALTE 

Commissioner & Secretary 

 



SPEAKER :  “Mihring rilruin a kawng a ruahman a, A ke pen erawh chu Lalpan a 

hruai thin.” 

- [Thufingte 16:9] 

Hei, tukin chu Minister bengvar deuh zarah Vety leh Horticulture atangin member zawng 

zawngte tan artui, bawkbawn, tomato, zikhlum leh thei kan dawng dawn a ni.Tin, House hriat 

tura han sawi tur thil pahnih ka nei a.  

 

Pakhatna-ah chuan, Ni 03.03.2026 (Nimin piah) khan kan Member zahawm tak Pu Robert 

Romawia Royte khan kan House Leader kha Upatna dahthaa Sikkim, Gangtok a che vel anga 

ngaih theih lek lek leh zurui buai anga han ngaih theih deuh khan thu kha a sawi a. Amah pawh 

khan kha thu kha expunge a pawi tih loh thu a sawi bawk a. Chuvangin kha thu kha record 

atangin kan expunge ang. Pahnihna ah chuan, hmanni deuh tawh ah helai atanga ka sawi 

Committee on Petitions report thehluh chungchang kha House-ah sawi chhuah a ni thin a. Hemi 

chungchangah hian ‘inkawmhona i nei teh ang u’ tia ka sawmna kha ngaipawimawhin, niminah 

kan Opp. Leader Pu Lalchhandama Ralte leh Pu R. Rohmingliana; Tin, Dr. Vanlalthlana leh 

Former Chairman Committee on Petitions Pu T. Lalhlimpuia te leh kan Deputy Speaker Pu 

Lalfamkima te nen inkawmhona tha tak kan nei a. Chutah chuan, inhriatthiam lohna leh han 

inhmuh fuh lohna lai te pawh kan sawi a, inkawmna hlimawm tha tak kan nei a. Inhriatthiam 

lohna te dah tha in tun hnu ah chuan inhriatthiam ngai laite inhrethiamin, inngaihdam ngai te 

inngaidamin he thil hi sawi chhuah tawh loh ni se tiin kan remti tlang a. Tin, tun tum hi first-

timer kan thahnem khawp mai a, thil hmangchang hriat loh te pawh awm thei a ni a, kan 

inhriatthiam tlan te pawh kawng tam takah a ngai thin a ni. Tin, kei pawh first-timer tho ka ni 

a, kan hriat angin; eng emaw lo tihfel chiah loh te pawh ka lo nei palh thei a. Chutiang chuan, 

tute pawhin kan tihfuh loh leh tihfel chiah loh te awm thei lakah inhrethiam tawn ang u, tiin 

inkawmna tha tak kan nei a. Chutiang chuan, tun hnu ah ‘i sawi ri tawh lovang u’ kan ti a ni. 

 

Aw le. Zawhna & Chhanna-ah kan kal ang a.  

 

PU LALDUHOMA, CHIEF MINISTER :  Pu Speaker, han sawifiah ve hlek ka duh 

a. Gangtok-a kan kal kha kum 20 liam ta (2006) kha a ni a. Ni khat kan cham a, kan thlen hun 

tak kha ka hre ta lova; 1:45 vel niin ka hria. Heta kal te hi PAC Chairman ka nih lai a ni a, Pu 

R. Lalzirliana MLA, Pu Lalrinliana Sailo MLA, Pu D. Thangliana MLA, Pu Thaliana MLA leh 

official pahnih kan kal a, kan hlim em em a. Hlim takin kan kal a, hlim takin kan haw a. 

Khatiang thil kha thleng ni se, khatih lai khan a ri hluai ang tih chu thil chiang sa a ni a. Kum 

20 liam tawh hnu ah phuah chawpa thil kan han ti hi a pawi ka ti a. Pu Manzuala’n, “sorkar-

hna atangin ka bang tawh I ti reng si, I la bang hauh si lova” a tih te pawh kha ka’n hrechhuak 

rum rum a ni. Kan sawifiah lawk a ni e. 

 

SPEAKER :  Aw le. Duhtawk ang aw, khalam chu.  

 

QUESTIONS & ANSWERS 

 

STARRED QUESTION NO. 161 

Subject: Samtlang - Khawrihnim Road Chunchang. 

Zawhna Neitu: Dr. R. Lalthangliana (Dampa) 

 

SPEAKER :   Starred Question No. 161 zawt turin Member zahawm tak Dr. R. 

Lalthangliana ilo sawm ang u. 

 

DR. R. LALTHANGLIANA :  Pu Speaker, PWD changtu Minister chhan atan – 

 



“Sorkarin Samtlang - Khawrihnim inkalpawhna tur kawng hi siam tumna a nei em?” tih a ni e. 

 

SPEAKER :  Chhang turin PWD changtu Minister Pu Vanlalhlana ilo sawm ang. 

 

PU VANLALHLANA, MINISTER :  Pu Speaker, vawiin atan Starred Question 

sawmhnih a chhuak a, sawmhnih zinga sawm-pahnih hi ka chhan tur a ni vek a. A tam khawp 

mai a. record hi a ni pha em aw ka hre lo va. A vanneihthlak ang reng a; memberte’n ka 

department hi inngaipawimawh tlang a ni te pawhin a hriat a, a lawmawm pawh ka ti a. 

Amaherawhchu, tun Inrinni kal ta khan ka lei hi ka seh a, ka sehna deuh a ni; damdawi-in ah 

kan kal a, hmun nga (5) vel ah min chilhsak a. Eng emaw thu lam fiah lo deuh te ka nei a nih 

pawhin khawngaih takin min lo hrethiam dawn nia. 

 

Member zahawm tak Dr. R. Lalthangliana zawhna chhanna chu ‘Tun dinhmunah chuan siam 

tumna a awm rih lo’ tih a ni e. 

 

SPEAKER :  Awle. Zawhbelhna –  

1. Dr. R. Lalthangliana, Zawhna Neitu, (Dampa) 

2. Pi Baryl Vanneihsangi, (Aizawl South III) 

3. Pi Prova Chakma, (West Tuipui) 

DR. R. LALTHANGLIANA :  Ka lawm e. Khu kawng khu a pawimawh khawp 

mai a. Samtlang atanga Aizawl daia a lo chhuahna tur kawng tawi te a ni a. Tin, hemi 

chungchangah hian khulai bialtu MLA ni thin Pu Lalrintluanga Sailo khan a vei em avangin 

ama ruahmannain pawisa eng emaw zat sengin PWD Road (South) EE pawhin survey tirin 

ruahmanna thui tak a kalpui a. Ka zawhbelhna chu:  

i) Hei hi kan kan sorkar hian a hria em? Hria ni se, engtin nge ni ang; Tlawng Balu lakna 

ber kawng a ni si a?  

ii) Tin, a lei (bridge) dawh tur chungchangah kan sorkar hian ngaihtuahna a tharin a seng 

thei ang em?  

iii) Aibawk - Darlung, Sabual panna kawng ngaihthah a ni hi kan sorkar hian a hriat ka ring 

a. Hetah hian hmalak tumna a awm em?  

iv) Tin, Aizawl - West Lungdar Road khu a chhe hle mai a, ngaihthahin a awm a. Khu khu 

hmalak tumna a awm em? km 5-6 bawr vel lek a ni a. Hei hi rang taka hmalak anih loh 

chuan furah kan kal hleithei dawn lo a ni.  

v) Tin, MNF sorkar laia a bul kan lo bultan tawh West Phaileng – Marpara Road 

NABAARD suma MNF sorkar laia tender khu engtikah nge zawh kan beisei?  

PI BARYL VANNEIHSANGI :  Pu Speaker, ka lawm e. PWD Minister-in min 

chhan atana –  

Samtlang-Khawrihnim Road hi Road (South) lam tho a ni a. PMGSY Road - Hlimen, Samtlang, 

Lungleng te hian kawngpui tha tak kan lo nghakhlel em em mai a. Chutih lai chuan harsatna 

eng eng emaw han pumpelh theihloh thleng kha a pawi hle mai a. Amaherawhchu, hei hi 

Sawrkar lamin tender te chhuahin a rang lam a min tihfel sak kha an tum niin kan hria a, ngenna 

te pawh kan thehlut tawh a. Ka zawhna chu – 

i) Tunah hian hmalakna a awm tawh em? Eng anga rangin nge tihfel theih a nih ang?  

ii) Tin, Lungleng - Aizawl (Western By-Pass Road) hi hmalakna a awm dawn em? Awm 

ni se, chak taka hmalak theih a ni em? Ka lawm e. 

PI PROVA CHAKMA  :  Pu Speaker, ka lawm e. PWD Minister zahawmtak in a chhan 

atan –  

PMGSY Road, Tlabung Division hnuai ami hi siamthat tumna a awm em? A bik takin IBB 

Road - Nunsury I, Devasora - Puankhai, Tlabung - Diblibagh, Tuichawng - Belpei. Department 

duhdan ang thlapin contractor-in a enpui em? Ka lawm e. 



 

SPEAKER :  Chhang turin PWD changtu Minister Pu Vanlalhlana i lo sawm ang. 

 

PU VANLALHLANA, MINISTER :   Pu Speaker, Zawhbelhna chhanna chu: - 

 

[Dr. R. Lalthangliana Zawhbelhna]  

Khulai kawng khu a pawimawh khawp mai a, Khawrihnim-Samtlang hi. A chhan pakhat chu, 

Mizoram ah hian kawng hi a dung zawng hian kan nei ta viau a, a vang tan zawng hi kan nei 

tlem hle thung a. 

 

Chuvangin kan kal zelna ah pawh hian kawng vang tan zawng hi kan uar tawh turah ka ngai 

deuh hlek a. Tuna kan sawi Khawrihnim - Samtlang te pawh hi a vang tan zawng a ni a. Hetah 

hian kal se, tichuan, khutah Pukzing - Phuldungsei tlangdungah. A kawng la sial leh te pawh 

tha in ka hria a.  

 

Sawi tawh ang khan, a bialtu hmasa khan theihtawpin tan a la a. Tin, Sorkar hriatdan ah chuan, 

SASCI 2022-2023 fund atanga thawh tura proposal siam a lo ni tawh a ni. Amaherawhchu, 

sanction te a la awm loh avangin la thawh loh a ni mai a. Sanction te kan nawr ang a, a awm 

hunah kan thawk ang tih kha ka sawi theih chu a ni. 

 

[Pi Baryl Vanneihsangi Zawhbelhna]   

Hlimen - Samtlang - Lungleng Road chungchang hi, a khua a remote ang reng a, a lun lutuk lo 

a, kawng tha an mamawh em em mai a. Sawrkar pawhin PMGSY hmangin siam a han tum a, 

amaherawhchu thil kal fuh lo te a awm a Contractor ten beisei anga hna an thawh loh avangin 

an hnathawh tihtawp lailawk te a lo ni a. Tichuan, contractor dang appoint turin tender te, re-

tender te chhuah leh a ni a, chutiang chuan tunah hian process mek a ni a. Kawng tha tak an 

neih theih thuai hi kan beisei pui a ni. 

 

[Pi Prova Chakma Zawhbelhna] 

PMGSY Road Tlabung - Nunsury leh kawng dang hrang hrang a sawite kha, tunah hian 

PMGSY-IV hnuai ah kawng 63 vel earmark a ni a. Chungah chuan a tel leh tel loh ka hre chiah 

lo a, a tel turah i ngai ang hmiang. A tel loh chuan. kawng dang te pawh kan ngaihtuah dawn 

nia.  

 

[Interruption] 

 

(Pi Baryl Vanneihsangi :  Ka zawhna pahnihna kha, Pu Speaker?) 

 

(Dr. R. Lalthangliana :  Zawhbelhna thenkhat kha chu chhan a har deuh em aw ka ti a.) 

 

Rawpuichhip - Buarpui kawng, Reiek, West Lungdar, Darlung, Sabual te kha siam tumna a 

awm e. Heng lai kawng hi a chhiatzia kan hria a. Kawng tha an neih theihna turin Sawrkar 

chuan ngaihtuahna a seng chho ang. 

 

[Interruption] 

 

(Pi Prova Chakma :  Pu Speaker, ka zawhna - Department duh dan ang thlapin 

contractor in a enpui em tih kha.) 

Sawrkar duhdan angin sawrkar hnathawkte’n an enpui thin a ni. Tin, a tha lo a awm a nih chuan, 

tih that tir leh a ni thin. 

 

[Interruption] 



 

(Pi Baryl Vanneihsangi :  Pu Speaker, ka zawhna – Lungleng to Aizawl Western 

By-Pass Road chungchang kha.) 

 

Lungleng - Aizawl Western By-Pass hi tunah hian hna a kal mek a. 19-20% vel chu thawh a ni 

tawh a. A puitlin hunah chuan i sawi ang khan a tangkai em em ang. Sawlai khua zawng 

zawngin awlsam tak a rail station leh Lengpui Airport kan pan theihna tur a ni a. Chuvangin 

kan ngaipawimawh a, saw chu hna chak tak a kalpui kan tum e. Ka chhang kim ang chu maw. 

 

STARRED QUESTION NO. 162 

Subject:  Niawhtlang (No-aotlah) - Chakhang (Chakhei) Road chungchang.  

Zawhna Neitu: Pu K. Hrahmo [Palak] 

 

PU K. HRAHMO :  Pu Speaker, ka lawm e. Hei PMGSY kawng - Siaha Tlangpui 

km 10 - Chakhei kawng a ni a. Ka zawhna - a, b, c, d, e, f te hi Minister zahawmtakin min 

chhang se ka lawm hle ang. 

 

SPEAKER :   Chhang turin PWD changtu Minister Pu Vanlalhlana i lo sawm 

ang. 

 

PU VANLALHLANA, MINISTER :   Pu Speaker, ka lawm e. Member 

zahawmtak Pu K. Hrahmo zawhna chu: 

a) PMGSY sum hmanna No-aotlah - Chakhei Road asphalt luan hna thawh zawh tawh zat 

chu 44.05 km a ni a. Contractor-te hming chu: 

i) Pu Lalduhawma, Zemabawk, Aizawl - 23.260 km. 

ii) Pi Parmawii, Aizawl - 20.790 km. 

b) PWD in helai kawng siam hna contractor ten an thawh dan hi a enpui e. 

c) Department duh ang taka hna an thawh lohna ah thawhthat tir leh thin an ni. 

d) Contractor hi bill pek vek a la ni lo. 

e) PMGSY sum hmanga Naotlah - Chakhei Road asphalt luan hna amount zat chu: 

i) Package No. MZ-0761 Pu Lalduhawma, Zemabawk, Aizawl hna agreement 

amount - ₹9,28,56,630.60 a ni. 

ii) Package No. MZ-0771 Pi Parmawii, Aizawl hna agreement amount - 

₹9,19,26,745.16; Avaiin ₹18,47,83,375.76. 

f) Agreement ang chuan Ni 15.03.2024 a zawh tur a ni a. Amaherawhchu, harsatna hrang 

hrang avangin Ni 28.03.2025 khan siam zawh a ni. 

 

SPEAKER :   Zawhbelhna –  

1. Pu K. Hrahmo, Zawhna Neitu, [Palak]  

2. Dr. Lorrain Lalpekliana Chinzah, Champhai South  

3. Pu C. Ngunlianchunga, [Lawngtlai West] 

 

PU K. HRAHMO : Pu Speaker, ka lawm e. Mizoram a kawng upa ber panga zingah 

he kawng khi a tel ka ring a. 1976-1977 chho vel, Pu Hiphei (L) minister a nih laia laih zawh 

tawh kha a ni a, tun thleng hian black-topping hmel kan hmu thei lo a ni. ‘Kawng Anchhe-

dawng’ a nih tak vang nge, ka hrethiam chiah lo a. Hei hi Sawrkar dik loh nge? Thawh chu an 

thawk; black-topping pawh an va bei reng; mahse an zo thei ngai lo a ni. Ka zawhbelhna chu  

Hei hi sawrkar lam dik loh nge, contructor lam zawk? A contractor hmasa ber pawh Swastik 

Ltd. an ni a. Kum 5-6 dawn dawn an thawh hnu ah an rintlak loh nge, Pu Biakliana’n a thlak 

leh a. Tichuan, kum 5-6 vel a vei leh a, November, 2023 atangin Pu Lalduhawma hian a thlak 

leh a. An inthlak chhung hian kum 14 vel a vei hman a ni. Pu Speaker, a tuartu tur chu mipui 

an ni a.  



 

Tin, ka biala khawthlang lam Phura - Vahia kawng te pawh on-paper ah chuan a tha a ni. Mahse, 

ACB ten an va enchiang a, a that loh zia an hria a ni. Hetiang thil hi awm ve thei tho a nih 

avangin, engpawhnise, sorkar hian thudik tak - sorkar dik loh nge, a contractor te dik loh tih 

lam hi a zawng chhuak thei ang em? A zawng duh ang em?  

 

DR. LORRAIN LALPEKLIANA CHINZAH :  Pu Speaker, ka lawm e. 

Hon’ble Minister for Public Works Department min chhan atan ka zawhbelhna – 

i) Niawhtlang - Chaphei kawng km 50 pawh tlinglo hna PMGSY thawh, a kawng km tam 

lutuk ni silo hna a muan em em chhan hi min hrilh thei em?  

ii) Lawngtlai - Siaha Chhimtuipui ferry hmuna bridge dawhna tur hi contract award dawn 

niin ka hria a. Hna hi engtikah nge a tan theih ang? Ka lawm e. 

PU C. NGUNLIANCHUNGA :  Pu Speaker, ka zawhbelhna, PWC Minister 

chhan atan –  

i) Contruction of Common Service Center Multipurpose Hall at Lawngtlai Vengpui hna hi 

work order te pawh pek tawh niin ka hria a. He hi engtika thawh tan tur nge?  

Kan Minister khan harsatna a nei a, a zahawm khawp mai a. Department lam te pawhin duh 

leh ziakin min chhang se a pawi lo ang a.  

ii) Nalkawn - Chamdur Valley (NCV) road hi Congress sorkar laia NABARD suma bultan 

tawh, MNF sorkara tender chhuak kha a ni a, kum 5 a kal tawh a. Hei hi eng tika thawh 

zawh tur nge? 

iii) Anchiri - Tuithumhnar hi engtikah nge thawh zawh a nih ang? Hei kum 7 kal ta ami kha 

a ni a. Siam zawh a nih loh chhan min hrilh thei em? tih a ni a.  

iv) NH-54 Lawngtlai khawchhung, nikuma leimin vaka in te pawh chim teuhna kha a ni a. 

Leivung paih fai a ni lova, tui chhia kawngah a luang a, a uih hum hum thin a. Hei hi 

engtikah nge paih fai theih a nih ang?  

v) Tin, cyclone Remal avanga leimin, tuna ka sawi NH-54 nena inzawm Lawngtlai Bazar 

- DC Office kawng chu MLA fund atanga kan siam avangin light vehicle chauh a kal 

thei a, motor lian a kal thei lo a. Nikum July, ni 30 ami tawh tun thlenga hma lak loh hi 

tihian a kal zel mai dawn nge, hmalak tumna a awm em? Pu Speaker, ka lawm e. 

SPEAKER :   Kei pawh ka lawm e. Tunah a theih ang anga chhang turin PWD 

changtu Minister Pu Vanlalhlana ilo sawm ang.  

 

PU VANLALHLANA, MINISTER :  Pu Speaker, zawhna neitu zawhbelhna atangin 

ka’n chhang ang a. –  

 

[Pu K. Hrahmo Zawhblehna] 

A dik hle mai. He kawng siam chhûng hi a rei khawp mai a, kum 18 dâwn zet a thang a ni. Hun 

a rei tawh êm avângin khaw hmingte thlengin a inthlâk hman hial a: 'Niawhtlang' tia bul ṭan 

kha 'No-aohtlah' tih a ni tawh a, 'Chakhang' pawh 'Chakhei' tih a ni tawh a ni. He scheme hi 

PMGSY hnuaia siam a ni a. A tîrin km 23.200 vêl niin, Package No. MZ-07-61 a ni. He hna hi 

a tîrin Swastik Enterprise thawh tûra ruahman a ni a, a hnuah sanction lo chhuak dang chu Pu 

Vaninmawia thawh tûr a ni leh a. Amaherawhchu, harsatna eng emaw avângin an chhunzawm 

thei ta lo va, an contract chu tihtâwp (terminate) a ni ta a ni. 

 

Tichuan, hna pahnih (Swastik leh Pu Vaninmawia thawh tûr) chu hmun khat (clap)-ah siamin, 

Pu Biakliana, Sikulpuikawn thawh tûrin mawhphurhna pêk a ni a. Ani pawh hian rei fê a thawh 

hnuah harsatna a tawk leh nge ni, a thawk chhunzawm thei ta chuang lo va, a contract pawh 

chu tihtâwp a ni leh ta a ni. 

Hna a stagnant leh vang vang hnu ah re-tender leh a ni a, hna hi package pahnihah ṭhen a ni ta 



a: 

Package 1: Pu Lalduhawma, Zemabawk-in a thawk a. 

Package 2: Pi Parmawii, 7th Day Tlang-in a thawk thung a ni. 

 

Hêng contractor-te hian harsa takin an thawk chhuak a, tûnah hian kawng hi zawh fel a ni tawh 

a ni. Amaherawhchu, kawng hlui tawh tak sial ṭhat (improvement) a nih avângin repair ngai a 

tam hle a. Tûnah hian Defect Liability Period chhûngah a la awm a; dâna a inziah dân chuan, 

hna an zawh aṭanga kum 5 chhûng chu contractor-ten an enkawl (maintain) tûr a ni. Chuvângin, 

tûnah hian contractor-te hian an la enkawl mêk a ni tih kan inhriattir a ni. 

 

Kum 18 zet a thang chhan hi, contractor hrang hrang inthlâk kualna leh harsatna hrang hrang 

an tawh vâng a ni tih a chiang a, engpawhnise hna erawh zawh a ni tawh e. Tin, Pu C. 

Ngunlianchunga zawhna Construction of common service center hi SASCI fund-a sak a ni a, 

February thla ah khan work order pek niin contractor nen pawh agreement sign tawh a ni. Bul 

tan theih thuai turin kan beisei e. Cycline remal avanga Lawngtlai Bazar kawng tawp maw…  

 

[Interruption] 

 

(Pu C. Ngunlianchunga :  Khawngaihin kan sawinawn leh mai ang a. Cyclone 

Remal avanga leimin NH-54 Lawngtlai Bazar - Chanmari inrina atanga leimin nasa tak awm, 

motor chu a kal thei a. Amaherawhchu, paihfai zawh loh a nih avangin side drain-a tuiluang 

tur kha a luang thei lova, kawngpuiah a luang a, a rimchhe em em mai a. Chu chu engtikah 

nge paihfai theih a ni ang? Tin, Lawngtlai Bazar - DC Office approach road kha a min chhe ta 

vek a. Chu chu tunah hian motor-te kal theiin ka MLA Fund in PCC-in kan chhung a. Motor te 

(light vehicle) chiah a kal thei a. Hei hi engtikah nge hmalak tan a nih ang?)  

 

Kan ngaihpawimawh sak thei ang. MLA meuhin a fund hmanga hma a lo sial tawh chu sawrkar 

pawhin a lo ngaihven dawn nia. 

 

STARRED QUESTION NO. 163 

Subject: Phaizau PMGSY Road, Stage-II Chungchang. 

Zawhna Neitu: Pu H. Lalzirliana (Mamit). 

 

SPEAKER :  Starred Question No. 163 zawt turin Member zahawm tak Pu H. 

Lalzirliana ilo sawm ang. 

 

PU H. LALZIRLIANA :  Pu Speaker, PWD changtu Minister zahawm tak chhan 

atana ka zawhna chu: 

a) Phaizau PMGSY Road, Stage 2 hi engnge tuna a dinhmun? 

b) Engtikah nge hnathawh tan theih a nih ang? 

 

SPEAKER :  A chhang turin PWD changtu Minister Pu Vanlalhlana ilo sawm ang. 

 

PU VANLALHLANA, MINISTER :  Pu Speaker, member zahawm tak Pu H. 

Lalzirliana zawhna chhanna chu hei hi a ni e. 

a) Mamit - Phaizau kawng PMGSY-IV project tur hi Detailed Project Report (DPR) hi 

siam zawh tawh a ni a. State Technical Agency (STA) in a proof check turin thawn thlak 

tura hma lak mek a ni. 

b) He hna hi a hma thei ang bera thawh tan theih turin hma lak mek a ni. Detailed Project 

Report (DPR) hi STA in a proof check hnuah Principal Technical Agency (PTA) in a 

check leh ang a, chumi zawhah Empowered Committee thut a ni ang a, EC meeting in 

a rel angin sanction a ni ang. 



 

SPEAKER :  Awle, zawhbelhna zawt turin –  

1. Pu H. Lalzirliana, Zawhna Neitu, [Mamit] 

2. Lt. Col. Clement Lalhmingthanga, [Champhai South] 

3. Pu Lalrinsanga Ralte, [Serlui] 

PU H. LALZIRLIANA :  Pu Speaker, ka zawhbelhna chu - 

i) Tuipabari to West Kawnpui rigid pavement, 9-18 kms proposal Central Road and 

Infrastructure (CRIF) Fund-a thehluh kha tunah enge a dinhmun chiah? 

ii) Heng kawng - West Phaileng to Tuirum, Mamit to Nalzawl, NH to Dilzawl, Tuirum to 

Khantuam, West Phaileng to Khawhnai, Teirei to Salem Boarding, Tuipuibari to 

Tuipuibari Venghlui, Thaido to Zomuantlang te hi PMGSY-IV proposal STA ah khan 

vet tura thehluh ho an ni a, a list a neih vek ka ring a. Engtikah nge hei hi a hlawhtlinna 

kan hmuh ang?  

iii) Hmanni ah ka sawi hrep tawh a, Nalzawl oil palm, Northeast-ah pawh min ti hmingtha 

tu, Mizoram pahnihna min nih tir tu kawngchhe em em mai, PMGSY-IV a awm tawh 

hi kan nghakhlel em em a ni. Hemi PMGSY-IV proposal ah hian STA vetting tura 

thehluh zingah khan a tel a. Chu chu min hmanhmawhpui thei ang em? Tunah engnge 

a dinhmun chiah?  

LT. COL. CLEMENT LALHMINGTHANGA :  Pu Speaker, ka lawm e. Kan 

Minister zahawm takin min chhanna tura ka zawhbelhna chu –  

i) PMGSY Scheme hian lei-laih (formation cutting) chauh ng a huama, bridge (leidawh) 

te hi khawih a ni ve tho em? 

ii) Bridge hi PMGSY Scheme hian a khawih ve a nih chuan, khawi khawiah te nge bridge 

hi siam a nih?  

PU LALRINSANGA RALTE :  Pu Speaker, ka lawm e. Zawhna hmasa atang 

khan phar hmasa ber ka ni a, helam hi i rawn hawi tam viau thin kha a ni a. Eng emaw tunlaiah 

i mit lamah chak lohna a awm a nih chuan a lai lamah hian min sawn phei mai ula. 

 

[Interruption] 

 

(Speaker :  Ka’n han sawifiah lawk ang a. Opposition leh ruling kan awm ta a, 

hetia tih pawlh deuh hi a ngai a. Opposition ka veilam pahnih, ka dinglam pahniha tih pawh 

hian a tam khawp mai. Hei vawiinah pawh question pathum a chhuak tawh a, ruling pakhat, 

opposition pahnih vek a la ni. Khalai ah khan bias a awm lem lo e tih kha ka sawifiah a ni e.)  

Phar hmasa ka ni thin tih thu ka sawina ni se.  

Pu Speaker, PWD Minister zahawm tak min chhan atan -  

i) Ka bialah Serkhan – Bagha Road tih kan nei a. Khumi tlangdung zawng zawng khu an 

District Headquarters chu Kolasib a ni. Chulaiah chuan ka bial lam Bukpui, Thingthelh, 

Hlimen ten an District Headquarters an pan dawn chuan khaw tam tak an rawn hel kual 

a, reitak chhungin Kolasib an thleng chauh thin a ni. Chutiang avang chuan sawrkar 

hmasa, kan sawrkar lai khan North Hlimen atang hian hnaite in Kolasib pan theihna tur 

kawng kan lai tlang tawh a. Khu khu kan sawrkar tawp lamah pawh PWD te khan PWD-

in an kawng tura min laksak turin ngenna kan siam a, an entawh bawkin ka hria a. Khulai 

kawng khu kan Minister zahawm tak hian min ngaihpawimawh sak theih chuan hnaitea 

khulai Bukpui, Thingthelh, Hlimen, Saipum tlangdung atanga hnaite in Kolasib a thlen 

phei theihna tur a ni a. A kawng laih tlangsa pawh a awm a. Hei hi PWD in an kawngah 

min laksak in min enkawl zui sak thei ang em? 

  

ii) Tin, Vairengte Aitlang, sawrkar hmasaa Assam lam nen kan buaina hmun bawr velah 

khuan kan duty post panna tur kawng kha laih vak a ni a. Assam lampang pawhin an 



rawn lai vak a, Assam lam khuan all-weather road in an siam tawh a, an duty post panna. 

Chuvang chuan, kan sawrkar hian khulai ramria kan duty post pawimawh tak awm te khu 

awlsam zawk leh tha zawk, all-weather road-a min siamsak ve theih dan a awm ang em? 

iii) Ka biala North Thinglian hi motor chu a lut mai a, fur lai chuan a luh theih loh a. A thlang 

lawkah leilet hmunzawl a awm a, chumi leilet piah chiah chu Assam a ni tawh mai a. 

Helai hi kawng tha tak kan neih theihna turin North Thinglian bik hi PMGSY-ah te pawh 

sawrkar hmasaah thun kan han tum thin a, a harsa angreng khawp mai a. Tun sawrkarah 

hian ngaihpawimawh ah min neihsak thei ang em?  

 

SPEAKER :  A chhang turin PWD changtu Minister ilo sawm ang. 

 

PU VANLALHLANA, MINISTER :  Pu Speaker, ka lawm e.  

 

[Pu H. Lalzirliana Zawhbelhna] 

Formation cutting leh permanent work PMGSY hnuaiah thawh a ni tawh a. PMGSY-IV ah hian 

black topping tura ruahman a ni a. A sei zawng pawh 10.480 kms a ni. 

 

[Lt. Col. Clement Lalhmingthanga Zawhbelhna] 

PMGSY hnuaiah hian lei-laih ringawt hi kan sawi nasa a, motor kawng siam te, lei (bridge) te 

pawh an dawh ve teuh a ni. Tun hnai maiah hian Zawlpui Lui te, Tuisen te, Sailungrek te, De 

lui te, Tuipawl te, Tuichang leh Chamte Lui te pawh lei dawh a ni a, a dangte pawh kan la dawh 

leh zel turah i ngai teh ang. 

 

[Pu Lalrinsanga Ralte Zawhbelhna] 

Aitlang leh a chhehvela ramri kawng sial kha sorkar-in a ngaipawimawh hle a, Siam te pawh a 

sum awm dan azirin kan ngaihtuah chho dawn nia. Serkhan - Bagha Road hi kawng pawimawh 

tak a ni a. Kna sawi ang khan, khulai kawng awmsa North Hlimen atanga Kolasib panna 

kawngte pawh all weather road-a siam kan tum dawn nia. Tin, Serlui saw a kaltlang ve em?  

 

[Interruption] 

 

(Pu Lalrinsanga Ralte :  Aw, Pu Speaker, a kaltlang a, mahse a lian lem lo a. 

Khulaiah khuan kawng a that chuan lawnglenga motor han phurh tlang emaw, marboat lian 

lutuk lo dah emaw pawh awlsam te a ni a, a kuang lian lo laiah khuan kawng kha rawn laih 

chhuah a ni.) 

 

Chu tak chu a ni a. Serlui te, Tuirial te khu hman-tangkai theih a ni a, hnaite in hetilai tlangdung 

ho hian Bagha lamah chak kan la thei a ni. Chu chu kei pawhin ka interest em em mai a, ka kal 

pawhin an lo sawi thin a ni. Inland-water transport lampangah te kan han refer a, 

amaherawhchu running-water lo hi an lo ngaihtuah vak lo va, khang tuikhuaha transportation 

siam kha. Amaherawhchu, state sorkar-in a duh chuan a ti thei tho a, a mimal te pawhin. A 

pawimawh chu, kha dam kha Tuirial a ni emaw, Serlui a ni emaw a pawh tur kawng tha tak sial 

phawt kha a ni. Chuta tangin lawngin an kal ang a, a kai atangin kawng tha tak neih leh tur a 

ni mai a. Chu chu sorkar pawhin a hria a, hma lak a tumna tur pakhat te pawh a ni ang chu. 

North Thinglian kawng fur laia kal theih loh, thal laia kal theih kha kan lo hre dawn nia. 

 

[Interruption] 

 

(Pu H. Lalzirliana :  Pu Speaker, ka zawhna kha a tam a, mahse pakhat chiah min 

chhan loh kha - Tuipuibari - West Kawnpui, West Kawnpui hi Tripura a ni a. 0 to 9 siam tawh, 

9 to 18 la hmabak, CRIF a proposal awm tawh mek hi engnge tuna a dinhmun chiah min hrilh 



thei em?) 

 

PU VANLALHLANA, MINISTER : Pu Speaker, kan lo en dawn nia. 

 

STARRED QUESTION NO. 164 

Subject: Buara-ip Chunchang. 

Zawhna Neitu: Dr. K. Beichhua (Siaha) 

 

SPEAKER :  Starred Question No. 164 zawt turin Dr. K. Beichhua. 

 

DR. K. BEICHHUA :  Pu Speaker, ka lawm e. Ka zawhna Food, Civil Supplies & 

Consumer Affairs Department changtu Minister zahawm tak hnena ka zawhna chu -  

“Retailer atanga Buara-ip sorkarin a laklette eng atan nge hman a nih?” tih a ni e. 

 

SPEAKER :  Aw, chhang turin Food, Civil Supplies & Consumer Affairs Department 

changtu Minister Pu B. Lalchhanzova i lo sawm ang. 

 

PU B. LALCHHANZOVA, MINISTER :  Pu Speaker, ka lawm e. Dr. K. Beichhua, 

House member zahawm tak zawhna chhanna chu hetiang hi a ni e- 

“Godown a buhfai bua ruhkhawm nan leh bag phui lo thlak nan” tih a ni e. 

 

SPEAKER :   Zawhbelhna kan la ang a: 

1. Dr. K. Beichhua, Zawhna Neitu, (Siaha) 

2. Pu Lalmuanpuia Punte, (Hrangturzo) 

3. Pu K. Laldawngliana. (Tuirial) 

DR. K. BEICHHUA :  Pu Speaker, ka zawhbelhna chu- 

a) FCI atangin sorkar kum kal mekah buhfai quintal engzat nge kan lei? Quintal 1 engzat 

nge? 

b) Sorkar kum kal mekah mimal supplier hnen atangin sorkar-in buhfai quintal engzat nge 

a lei tawh? Quintal 1 cheng engzat in nge a lei?  

c) Ration card sen hmang tur chhungkaw engzat nge in ziak lut tawh? A vaiin chhungkaw 

engzat awm tura ruahman nge a nih?  

d) Sorkar-in buhfai grade tehna a nei em? Engtianga teh thin nge?  

PU LALMUANPUIA PUNTE :  Pu Speaker, ka lawm e. Ka zawh hmain thuhma, 

Tuahzawl-a ka nu u chiah kohhran-upa nupui hian ka incheina hi a ngaimawh em em mai a, 

Tuahzawl-a ka kal apiangin ‘inchei nalh ve deuh rawh’ a ti ziah a. Hei, vawiin chu ka rawn 

inchei ve a ni. Ka zawhbelhna chu: -  

i) Retailer te buhfai semna tur in hi sorkar-in siam a tum em?  

ii) Buhfai sem bang chhekkhawl atanga buhfai tam tak kan save niin kan Minister hian a 

sawi thin a. Kha kha engzat nge, engtia kan save thin nge?  

PU K. LALDAWNGLIANA :  Pu Speaker, ka lawm e. FCS&CA department changtu 

Minister zahawm tak chhana tana ka zawhbelhna chu- 

a) Ration card a man tlawm lakna tur bikah ka bial chhung - Zanlawn, North Chaltlang-

ah te MNF leh INC memberte an thlak teuh mai a, min ennawn sak thei ang em? 

b) Party thliar lovin miharsa zual mirethei tal hi chuan dik taka an chanvo retailer hnenah 

an lak theihna turin hmalak tumna a awm em? 

c) Mipui sorkar tihlanna turin Mizoram chhungah retaier ZPM ni lo an aw mem? 

d) Buhfai buk dik vek kan ti si a, buk dik loh hi a la awm nual mai a. Digital bukna dik 

loh vang em mi? 



SPEAKER : Aw le. Chhang turin Food, Civil Supplies & Consumer Affairs department 

changtu Minister Pu B. Lalchhanzova i lo sawm ang. 

 

PU B. LALCHHANZOVA, MINISTER : Pu Speaker, ka lawm e. Zawhna lo lutte data 

hmanga chhan ngaite a awm a. Khang kan chhan nghal mai theih loh a awm a nih chuan Pu 

Speaker, ziakte pawhin kan la pe ang a.  

 

[Dr. K. Beichhua Zawhbelhna] 

FCI atanga buhfai lei zat tih hi kan data thar berah chuan NFSA - card pawl leh card eng kan 

tih maite tan hian kum khatah FCI atang hian NFSA quota buhfai quintal 41000 leh tlem hi a 

thlawnin thlatin central-in min pe thin a. Tide-over hi quintal-ah ₹840/-in thlatin quintal 13000 

vel min pe thin a, eng emaw lai khan hei hi an rawn ti sang hret a. A bak kan mamawh belh, 

thlatin quintal 37000 bawr velin a tam a, a changin a tlem leh hlek a, khatiang bawr vel kha 

₹3490/-in tunah hian heng MAMCO, MIZOFED, ZIDCO, MIFCO kan PSU 4-te hian SPAB 

kaltlangin an supply mek a, mimal supply tir an awm lo a. Supply kan pek dan chu, thlatin hian 

lei belh ngai kha kan chhutchhuak a, chung chu heng PSU-ah hian kan pe thin a ni. 

 

Buhfai quality hi eng emaw lai khan Grade-A supply tur kan ti a, amaherawhchu kan han tichho 

viau a, FCI ber pawhin buhfai quality ‘C’ grade ang chite an rawn phurh thleng tho a. India 

ramah kum laihawl vel aṭang khan buhfai man a to chho vak mai a. Sorkar hmasa hun lai khan 

quintal-ah ₹2750/- te’n an la a, Congress hunlai phei kha chuan quintal-ah ₹2400/- te in an la 

thei a ni. ZPM kan han Sorkar tirh khan quintal-ah ₹3400.50/- te, khatiang kha a rawn nih tak 

awk awk avang khan a supply dan kalphung pawh hi a buai chho ka ti dawn nge ni, harsatna 

tam tak kan tawk a. OMP rate kha ₹3590/-. 

 

Pu Speaker, tunah hian Open Market Procurement Rate FCI-in a thlawna min pek bak leh tide-

over baka min pek kha, card var leh card sen ho hi quintal-ah ₹3590/- in SPAB -in a rate a tuk 

thar angin tunah hian heng PSU pali te hian an supply a. Nichin khan ka lo sawi sual palh a ni, 

₹3490/- ka tih kha ₹3590/- zawk a ni e.  

 

[Pu Lalmuanpuia Punte Zawhbelhna] 

Mizoram ah hian kudam 112 kan nei mek a. Amaherawhchu, Mizoram awmna hi a thlaler em 

em mai a, fur puiah te leh engemaw chhiat rup lo thleng thei ah pawh buhfai indah khawlna ni 

pah fawmin leh retailer ten a hmun nghet nei a buhfai an sem theih nan permanent fair price 

shop a tam thei ang ber sa turin tunah hian Sorkar chu a inbuatsaih a. A sakna tur NABARD 

aṭangin 5 crore kha kan hmu ve a. Tunah hian hmun 20-ah a bulṭan nan kan sa dawn a. Tah 

chuan quintal 100 te, quintal 80 te, quintal 150 t e a hmun a zirin a leng ang a. Khatah khan 

retailer te’n buhfai an sem ṭhin ang a.  

A theih phei chuan heng permanent fair price shop hi a tam thei ang ber, 300 chuang sak theih 

kan chak a. A chhan pawh kha khan kan buhfai dahṭhat theihna, storage capacity a tipung ang 

a. Vawiinah hian Mizoram pumah buhfai han stock viau paw’n inngai ṭhin mah ila, quintal 

1,80,000 te kan dah hi chuan dahna tur kan neilo der mai a ni. Lirnghing emaw harsatna te 

pawh han tawk ila, kha khan harsatna min thlen theiin ka ring a ni.  

 

Pu Speaker, Pu Muanpuia zawhna pakhat buhfai sem bang chungchang kha, Pu Speaker, 2024 

October thla vel aṭang khan kan ṭan a. Tichuan, ration-a an sem tur kha retailer te’n godown 

aṭang an la ṭhin a ni. Amaherawhchu, mi zawng zawngin an khulh vek lo tih kan hria a. An 

khulh vek loh pawhin retailer te’n tunhma aṭang an tih dan ṭhin angin an lo tiriral ṭhin a ni. Chu 

chu Sorkar tan thil ṭha tak a ni lo a. Kha vang khan department chuan, “hei hi stock angin vawn 

ṭhat ni sela, tichuan, a thla leha sem atan lo hmang rawh se” kan ti a, theihtawp kan chhuah a. 

Retailer lam te pawh thawhpui an nuam khawp mai a. Thu an awih a, harsatna te chu la nei 

deuh mah ila, hma chu kan sawn viau tawh a.  



 

Tunah hian record anga kan hmuh theih ah hian khatia carry-over stock-ah lo hmang zel sela 

kan hna tih aṭang khan quintal 82,000 bawr vel Pu Speaker, save tawh ah kan inngai a. Hei hi 

bo thlau tih ṭawngkam pawh a hman loh thei loh a, a bo thlau mai tur kan save anih miau 

avangin hetiang kalphung hi chu khawvel huap leh India ram ah pawh tar chhuah uaih uaih tlak 

a ni e.  

 

[Pu K. Laldawngliana Zawhbelhna] 

Pu Speaker, ration dâwn hi khua leh tui kan nih anga kan chanvo (right) a ni a. Ration card hi 

dil ngai lo pawhin automatic-in kan nei mai dâwn a. “Ration ka mamawh lo ve” ti tlat kan nih 

loh chuan, Fair Price Shop aṭangin buhfai kan la mai zêl tûr a ni. Party inthliarna anga ration 

dâwn theih dân categorization hi ZPM sorkar hnuah a awm thar thut lo va; hnuhma ṭhalo lo 

cham bang kan chhawm mêk a ni maithei e. 

 

Pu Speaker, NFSA (National Food Security Act) dâwn tûr chungchângah hian Aizâwl pawn 

lamah phei chuan mamawh an tam hle a. Rethei ṭheuh ṭheuh, pakhatin card pawl (PHH/AAY) 

a hman laiin, duhsaktu bîk neih loh vânga rethei dangin card var (non-NFSA) lo hman reng 

mai te pawh a awm thei a. Khaw pakhatah card pawl hmang tûr 50 chauh quota awm siin, rethei 

100 lo awm ta sela, thlan bîk hi thil harsa tak a ni ṭhîn. Amaherawhchu, sorkar hian party 

inthliarna a kalpui lo va, khaw tinah NFSA Committee-te an awm a ni. Tunah phei chuan card 

var hmang zînga dinhmun harsa zualte chu card sen (PHH) pêk chungchângah sorkar hian ui a 

nei lo hle a. Harsa na na na chuan an chanvo an chang mai tûr a ni. 

 

Pu Speaker, he House zahawm takah hian MLA zawng zawngte ka ngen duh chu: In bial 

chhûng ṭheuhah, card var hmang zînga dinhmun harsa, buhfai kg-ah ₹30-a lei harsa ti leh 

khawsak harsat phah riau an awm a nih chuan, chung zawng zawng chu card sen (NFSA) 

hmang tûr hian he sorkar hian dah luh vek a duh a ni. Chumi chungchângah chuan harsatna 

siam tûr engmah a awm lo. 

 

Retailer chungchângah pawh, sorkar a lo pian tirh khân tumah thlâk kan nei lo. An term an 

hman zawh hma chu sorkar chuan tuman a thlâk lo vang, hei hi kan stance (dinna) a ni reng a. 

Tu nge MNF, tu nge Congress tih lam sorkar hian a hre lo va, a ngaihven hek lo. An term a lo 

tâp a nih erawh chuan dâna inziah angin advertisement hmangin retailer thar kan la zêl a ni. 

 

Pu Speaker, buk dik lo a awm loh nân theihtawp kan chhuah a. Retailer hi hna zahawm a ni tih 

lantir kan duh a, buk dik lo tûra rinhlelh ngawt pawh hi a dik lo. Mirethei hmangaih taka ti dik 

tak tak tam tak an awm a, chungte chanvo tihzahawm chu kan tum a ni. Buk dik kan duh êm 

vângin buara ip thlengin hma kan la a ni tih kha i hriatpui ila a ṭha ang e. Ka lâwm e. 

 

[Interruption] 

 

(DR. K. BEICHHUA : Pu Speaker, ka zawhna kha a ziak hman lo anih ka ring a. Buhfai 

ration card sen hmang tur chhungkaw engzat nge inziak lut tawh awm? Chhungkaw engzat vel 

nge nei tura kan in ruahman? Tin, buhfai hi grade A, B, C tih te a ni a. A grade hi eng tianga 

ṭhen nge a nih; a tehfung engnge; a tehna khawl kan nei em tih te pawh kha hriat ava chakawm 

ve.) 

 

Pu Speaker, buhfai grade tih kha ka rawn chhang deuh thuak a. A tirah FCI lam hian grade A 

hi ṭawngkam an hman avang khan keini paw’n kan han hmang mai a, amaherawhchu, fortified 

rice-a enkawl vek a ni a. Vitamin ṭha chi a chulh vek anih avang khan FCI pawh hian grade-A 

han tih a definition an neih mumal tak bawk si loh avang leh C-rice kan han tih te pawh fortified 

rice-a chulh a nih vek bakah Open Market Procurement (FCI buhfai ni lo pawn lama kan lei) 



kan han tih pawh hian vanneih thlak deuh maiin Open Market Sales Scheme Domestic tih te, 

NAFED tih te leh National PSU te’n FCI buhai aia ṭha ṭha te man tlawm zawka an rawn supply 

theih reng bawk si avang hian, FCI pawhin eitlaka a ngaih, mipuite eitlaka a ngaih ang deuh 

hian FCS & CA chuan kan han kalpui ta mai a ni a.  

 

Pu Speaker, tunah hian card sen hmangtu hi a miringa chhiar chuan mi 70,000 bawr vel kan 

awm tawh a. Chutah chuan mi nuaih 11 vel ration card nei zîngah hian 30% vel aia sang lo hi 

card var-ah awm sela, a bak zawng chu 70 % below 68 % vel hi chu card sen, card pawl, card 

eng ah awm se tih hi kan formula siam dan deuh chu a ni.  

 

[Interruptionj 

 

(Pu C. Ngunlianchunga :  Pu Speaker, khawngaih takin. Buhfai grade 

chungchangah khan – Buhfai supplier thlanah khan a chhangtu zingah grade-A an supply theih 

dawn loh avanga hnawl deuh te pawh kha a awm lo maw? Khalai grade thlan dana kha, kha 

kha kan chang chawi a. Tunah Supply minister in, ‘Grade tehna engmah kan nei lo,’ a ti leh 

ang lawi bawk si a. Kha lai kha eng emaw a awmzia le?) 

 

[Zawhna & Chhanna hun a tawp a. House remtihna-in sawihona chhunzawm a ni a.] 

 

Pu Speaker, kan chhâng hrâm ang e.  

 

Kan han sorkar ṭan khân godown-te a lo ruak huai mai a, kan 'arkhawthim' dâi hle a ni. 

₹3,450.50 vêla PSU-ten min supply thei lo kha a lo ni a; India ramah buhfai a lo tawt (to) nasat 

lutuk tawh avâng khân, kha kha keini hian kan han ṭawng chiah a, 'issue' a lo awmna chhan ber 

pawh kha a ni. 

 

A nihna takah chuan tûnah hi chuan supplier-ten buhfai supply hi a dilin an rawn dil zâwk mah 

a. Kan han sorkar ṭan kha chu supply tûr khân kan va ngiat zâwk a ni, Pu Speaker. "Khawngaih 

takin mipui buhfai ei tûr a awm loh kan hlau si a, chawi belh huam pawhin supply mai rawh u; 

sorkar aṭang pawhin nakinah la induhsak zui theih dân a awm ang e," tiin mut pawh mu thei 

mang lovin supplier tûr kan zawng a ni. 

 

Khâng lai hun khân ₹3,400.50 tih vêl man kha chu kan lo sawi sual palh a ni maithei a. Khâng 

hun laia supply tura kan ngen ngawih ngawih lai pawha duh si lo khân, khatiang rate tho khân 

"kan supply thei leh si" tia SPAB-a an thehlût leh kha chu Chief Secretary tân pêk nawn ngam 

a ni lo. An lo supply thei leh si lo a nih chuan, he sorkar tân hian 'vanpui a chim' a ni ringawt 

dâwn si a. 

 

Chuvângin, India ramah buhfai grading system te a lo danglam chho zêl a, 'fortified rice' chulh 

ṭhat (fortified) te a lo nih tâk zâwk avângin, 'Grade-A' kan tih ngawt kha buhfai man kan fix 

(ruat) sâng thei si lo a, Pu Speaker. Quintal-ah ₹4,000 emaw ₹4,500 vêla 'open market 

procurement' hi supply tir thei ila chuan 'Grade-A' kha kan phût ngam ang. Amaherawhchu 

sorkar sum sen a to dâwn lutuk a, ₹3,590-ah hi chuanin FCI pawhin "a ṭha thawkhat e" a tih 

chin hi pawm mai ang u tih kha kan kal dân a ni e. Pu Nguna pawh ti kha chuan a muttui deuh 

tawh tûrah ngai ang u. Ka lâwm e. 

 

LAYING OF PAPERS: 

SPEAKER : Aw le. Tunah chuan Laying of Papers ah kan kal ang a –  

 

1. Pi LALRINPUII, Minister to lay on the table of the House a copy of – 

The Mizoram Drug Treatment cum Rehabilitation Centre Accreditation Rules, 2026;  



 

2. PU B. LALCHHANZOVA, Minister to lay a copy of the following Papers on the table of 

the House: - 

i) The Mizoram Legal Metrology (Enforcement) (Amendment) Rules, 2025; 

ii) The Mizoram Food Security (Amendment) Rules, 2025.  

PI LALRINPUII, MINISTER :  Pu Speaker, I phalna leh he House zahawm tak 

remtihnain, “The Mizoram Drug Treatment cum Rehabilitation Centre Accreditation Rules, 

2026” chu he House dawhkan ah ka rawn lay e. Ka lawm e.  

 

PU B. LALCHHANZOVA, MINISTER :  Pu Speaker, I phalna leh he House 

zahawm tak remtihnain –  

1. The Mizoram Legal Metrology (Enforcement) (Amendment) Rules, 2025; 

2. The Mizoram Food Security (Amendment) Rules, 2025, te chu ka rawn lay e.  

 

[Speaker remtihnain a copy memberte hnenah sem a ni a.] 

 

PRESENTATION OF REPORTS:  

 

SPEAKER :  Tunah chuan presentation of reports ah kan kal ang a.  

 

PU JEJE LALPEKHLUA, Chairman, Committee on Petitions to present to the House, The 

Fourth Report of Committee on Petitions (2025-2026) relating to Agriculture and Farmers’ 

Welfare Department. 

PU JEJE LALPEKHLUA :  Pu Speaker, ka lawm e. I remtihna leh he House zahawm 

tak hriatpuinain, “The Fourth Report of Committee on Petitions (2025-2026) relating to 

Agriculture and Farmers’ Welfare Department”, chu ka rawn present e.  

Pu Speaker, I remtihnain, he committee-a memberte han sawi lan ve ka duh a. He report present 

a nih theih nan memberte:  - 

Chairman, Committee on Petitions - Pu T. Lalhlimpuia;   

Member-te : Dr. Lorrain Lalpekliana Chinzah,  

Pu H. Lalzirliana,  

Pu R. Rohmingliana,  

Pi Prova Chakma leh kei kan ni a.  

 

Member-te thawhrimna zawng zawngah lawmthu ka sawi duh a, Pu Speaker.  

 

Kumina member tharte tana hmawrbawk mai theih turin nasa taka an lo thawh rah vawiinni ah 

hian kan hmu a, he report hi tawifel deu a han sawi lan lawk ka duh a. Pu Speaker, sawrkar 

hnathawk pakhatin kum 30 chuang a service chhunga hamthatna an hmuh tur ang harsatna 

hrang hrang avanga a hmuh tak loh chungchang a ni ber a. Member hrang hrang awmkhawmna 

committee hian theih tawp chhuahpuiin House zahawmtak hi ka rawn hriat tir duh bawk a. Pu 

Speaker, i hriat angin, Assembly hnuaia committee te hi session loh lai pawh hian rim takin 

kan thawk a, he report pawh hi chutiang rah chu a ni e. Pu Speaker, ka lawm e.  

 

[Speaker remtihnain a copy memberte hnenah sem a ni a.] 

 

FINANCIAL BUSINESS:  

 

Aw le. Tunah chuan, Financial business ah kan kal tawh ang a. Vawiin hian Minister zahawm 



tak tak pahnih Dr. Vanlalthlana leh Pu C. Lalsawivunga te Demand kan sawi ho ang a, pass 

nghal kan tum dawn a ni.  

 

Hun kal taa kan lo tih thin angin, Minister pahnihte Demand hi a rualin kan la ang a. 

 

1. Dr. Vanlalthlana, Minister to submit the following to the Vote of the House –  

2. Pu C. Lalsawivunga, Minister to submit the following to the Vote of the House –  

PU VANLALTHLANA, MINISTER :  Pu Speaker, Governor of Mizoram 

recommendation leh i phalnain heng – 

 

Demand No. Purpose Budget Amount 

20 School Education ₹19,19,25,08,000.00 

21 Higher & Technical Education ₹3,19,10,01,000.00 

48 Information & Communication 

Technology 

₹5,77,20,000.00 

TOTAL ₹22,44,12,29,000.00 

 

te hi kum 2026-2027 chhunga heng ka department chante inrelbawlnaa hman atan he House 

zahawmtak ah hian ka rawn submit a, sawiho turin ka rawn move nghal e. Ka lawm e. 

 

PU LALSAWIVUNGA, MINISTER : Pu Speaker, Governor of Mizoram 

recommendation leh i phalnain heng –  

 

 

Demand No. Purpose Budget Amount 

23 Art & Culture ₹16,50,04,000.00 

27 District Council & Minority Affairs ₹6,89,16,85,000.00 

32 Horticulture ₹1,26,62,21,000.00 

34 Animal Husbandry & Veterinary ₹78,21,35,000.00 

TOTAL 9,10,50,45,000.00 

 

te hi kum 2026-2027 chhunga heng ka department chante inrelbawlnaa hman atan he House 

zahawmtak ah hian ka rawn submit a, sawiho turin ka rawn move e. Ka lawm e. 

 

[House thu angin Minister pahnihte Demand sawihona hunah hian member pakhat tan minute 

10 pek niin, warning bell minute 9 ah pek a ni dawn a ni.] 

 

SPEAKER :  Aw le. Tunge han sawi hmasa ang le? Member zahawmtak Er. R. 

Rohmingliana ilo sawm ang. 

PU R. ROHMINGLIANA :  Pu Speaker, vawiina Committee on Petition report 

chungchang sawi a rem ta lo hi a pawi ka ti hle a, mahse nimina kan thutlukna angin thiamthu 

sawi lovin ka'n ngawi mai ang e. Delhi Lok Sabha-a training kan neihnaa Assembly 

Committee-te pawimawhna kan zir kha vawiin thlengin ka hlawkpui hle a, Zoram mipuite 

pawh hian heng Committee-te hlutna hi hre deuh deuh sela ka duh a ni. 

Demand No. 21: Higher & Technical Education:  

Demand No. 21-ah hian Higher & Technical Education budget hi nikum aiin nuai ₹466.79-in 

a tlem tlat mai a. State University hial din kan tum lai si a, engatinge budget a tlem tak zawk 

tih hi point out ka'n duh a ni. Tin, department dang works, a bik takin engineer ngah lo 

department-in construction hna lak an tum ṭhin hian hmasawnna a tibuai em tih hi ngaihtuah a 



ngai a ni. Hemi kaihhnawihah hian, Ramhlun North-a Bazaar Shed chung hi Aizawl North 

College hmun atana pek tumna a awm em? A awm a nih chuan a ṭhatna leh ṭhat lohnate Minister 

hian min sawichhuahsak se ka duh a ni. 

 

Demand No 20: School Education:  

School Education-ah hian zawhna pawimawh tak tak ka nei a: 

1. School hmun leh Biak In hmun inthleng tumna hmun a awm em? A awm a nih chuan 

khawi hmun nge, engnge a chhan tih hriat ka'n duh a ni. 

2. Lungsen Govt. Middle School-II, April 2024-a kang ral vek tawh sakna tura nuai ₹60 

sanction tawh kha, engatinge kum khat hnuah pawh sak a la nih loh? 

3. Zirtirtute quarter sakna tur kan thlan tawhte kha engtikah nge hma kan lak dawn? In 

luah tur vang tak Rural area-ah phei chuan a pawimawh hle a ni. 

4. Mizo 'A Aw B' a 'Ng' (eng) sawn tumna a awm em? 

5. Matric leh Class XII-ah division leh rank tarlan loh tumna a awm em? Keini bialah phei 

chuan distinction-a pass-te laptop kan pe ṭhin a, hei hian inelna ṭha a siam a ni. Division 

tarlan a nih loh chuan zirlaite leh nu leh pate inthlahdahna a thleng ang tih ka hlau hle 

a ni. 

Tin, ka bial chhung khua—Sihphir Tlang, Rolui, Phairuangchhuah, New Vuakmual, leh 

Rotlang West-ah te zirtirtu pakhat chauh awmna school a tam hle a, hei hi hmasawnna kawng 

daltu a ni. Sesawm Middle School upgrade chungchang pawh hi Minister hian min chhansak 

se ka duh a ni. 

Demand No: 34 AH & VETY Department: Demand No. 34-ah hian Vety budget hi nikum 

aiin nuai ₹809.79-in a tlem a, hei hi Zoram economy tana pawimawh si, ngaihthah a hlawh 

deuh lo maw tih ka hlau a ni. Thenzawl-a ni khata artui 70,000 tharchhuahna tur hmalakna kha 

engchen nge a thlen tawh tih hriat ka'n duh bawk a. International border-a awm kan nih avangin 

vawk natna (Swine Flu etc.) laka inven nan doctor leh thawkta tam zawk kan mamawh hle a 

ni. 

Demand No: 27 District Councils & Minority Affairs:  

LADC, MADC, leh CADC-ah te hian sorkar chelhtute party an sorkar loh avangin an hrek em 

tih kan en reng a. He sorkar hi a puitlin leh puitlin loh tehna tur chu heng District Council-te 

nasa taka an develop-pui leh pui loh hi a ni dâwn a ni. 

 

Pu Speaker, heng demand hrang hrangte hi puitling taka kalpui turin sorkar ka'n ngen a ni. 

Ka lawm e. 

SPEAKER :  A lawmawm e. Member zahawm tak Pu RM Chakma i lo sawm ang. 

 

PU RASIK MOHAN CHAKMA :  Pu Speaker, ka lawm e. Question hour-ah khân 

min hmu hlei thei lo a, min blacklist emaw ka lo ti hman hial a ni. (SPEAKER :  

Nang aia hma a phar deuh vek a nih kha ka koh ni.) Aw, a nih dâwn chu. 

 

Demand No: 20 School Education:  

Demand No. 20-na chungchangah hian, petrol leh diesel aṭanga pawisa kan lâk khân Samagra 

Shiksha-ah state matching share harsatna a reh tawh tura ngaih a ni a. Mahse, engvângin nge 

civil works-ah pawisa a awm theih loh? School building a ṭhat loh chuan zirnain hma a sâwn 

thei lo. Ka bial CADC-ah phei chuan kum 2006/2007-a kan sak tawh kha a ni a, a chhe deuh 

vek tawh a ni. Civil works-ah hian pawisa dah tam deuh ila a ṭha dâwn lo'm ni? 

 

Tin, District Council area-ah elementary education hi kan subject a ni a. SSA hunlai khân 



thuneihna kan nei ṭhin a, Samagra-ah hian guideline thlâkin kan thuneihna min lâksak vek a, 

administration a lai deuh a ni. Society registration-a by-law provision hi revise a nih chuan 

mumal takin a kal leh thei dâwn a, Minister-in min ngaihpawimawhsak se ka duh a ni. 

Ugudasury South School building phei chu contractor-in a sa chhe lutuk a, Minister hnenah 

video-in ka thawn tawh nghe nghe a, eng dinhmunah nge a awm tih hriat ka'n duh a ni. 

 

Demand No: 23 Art & Culture:  

Bizu hi Chakma festival-ah chuan Chapchar Kut ang mai a ni a. Congress sorkar lai khân state 

level Bizu hman nan pawisa an pe ṭhin a, tunah chuan tlawmngai pawlten pawisa khawnin kan 

hmang hrâm hrâm tawh a ni. State mipuite kan nihna angin financial support hi a hming talin 

min pek ve ka phut a ni. 

 

Demand No: 27 District Council & Minority Affairs:  

Demand No. 27-naah hian Council-ah pawisa indaih lohna nasa tak a awm a, CADC-ah phei 

chuan nuai ₹5,000 (₹50 crore) chuang a ni. Mahse, an tihpunna hi nuai ₹900 (₹9 crore) vel 

chauh a ni a, a tlem tham hle a ni. 16th Finance Commission-ah pawh pawisa hmuh tam a nih 

dâwn chuan kan mamawh ang zatve tal chu min pek ve awm a ni. 

 

Tin, District Council pathumte hian staffing pattern inang (uniform) nei sela, creative post-ah 

hmang vek sela a ṭha ang. 2nd State Finance Commission recommendation hi a rang lamin 

bawhzui ni sela, sorkarin hna lâk theih lohna dan te pawh siam mai sela a ṭha ang. 

Demand No: 32 Horticulture:  

Horticulture Department hmalakna hi kan bialah chuan a tlem hle a, quota minimum pawh kan 

nei lo emaw tih tur a ni. Chawngte area-ah hian theihai production a tam hle a, "Kawlchaw 

theihai" kan tih pawh hi sawlai hmun aṭanga horticulture department-in a tihlar a ni. Mahse, 

farmers te hian marketing leh post-harvest treatment harsatna an nei nasa hle a. 

 

[Minute 2-in a hun a pel a.] 

 

Pu Speaker, ka zo tep e. State pumpui tan horticulture-ah hian kan area hian thawhhlawk tak 

kan nei thei dâwn a, chuvângin marketing leh technical lamah hian sorkarin hma min laksak 

ngei sela ka ngen a ni. 

 

SPEAKER : A lawmawm e. Member zahawm tak Pu Lalramliana Papuia i lo sawm 

ang. 

 

PU LALRAMLIANA PAPUIA :  Pu Speaker, vawiinah hian ram tana kan vei 

zawngte leh hmalakna tura kan ngaihte he House zahawm takah hian ka rawn thlen a ni. 

 

Demand No: 20 School Education Department:  

Minister zahawm tak Dr. Vanlalthlana hmalaknain bial chengker leh thingtlang hmunah 

Teachers Quarters leh School building thar kan hmuh avangin lawmthu kan sawi hmasa a. 

Amaherawhchu, zirtirtu indaihlohna leh naupang tlemna avanga school awmze nei lova awm 

(non-functional) kan nei nual a ni. Chuvang chuan khaw khata Primary School pahnih pathum 

awmte hi pawtkhawm (amalgamate) ila, zirtirtute pawh hi naupang tamna hmunah sem rual 

zawk nise kan duh a ni. Tin, zirtirtu thiam tak takte Office-a an thawk daih hian thingtlang zirna 

a tiṭhansawp a, Office thawk tûr bik hi a hrana lâk emaw, zirtirtute hi an hmun ngaia dah lêt tûr 

hian kan ngen a ni. 

 

Demand No: 21 Technical Education:  

Chhim lam institution neih ve chhun Mizoram Polytechnic Lunglei hi ngaihsak tûrin kan ngen 

a. Minister hmalaknain Hostel leh Warden Quarter-te saksak ni mah se, a staff indaihlohna leh 



a hmun hma chei thar hnate thahnemngai taka umzui zêl a tûl a ni. 

 

Demand No: 48 Digitalization & Information Technology:  

Department hrang hrang website-te hi internet-a kan browse hian update a nih loh avangin 

source atâna hman tlâk loh khawpin a en tlâk lo a ni. Department changtute pawhin MLA-ten 

hmalakna hrang hrang kan lo zirchian ve theih nan mahni website-te hi digital format-a update 

thlap tûrin kan ngen a ni. 

 

Demand No: 32 Horticulture Department:  

Budget-a sum hman tûr a punna 18% lai kan hmu hi a lawmawm hle a. Kan thlai tharte kan 

phurhchhuah zung zung theih nan thingtlang bial chengker leh hmun kilkhawra link road 

kawngte ngaihpawimawh hmasak kan duh a ni. 

 

Demand No: 23 Art & Culture Department:  

Hnam hrang hrang khawsakna bial kan nih avangin kan inunau tlat nan leh kan culture kan 

show tlan theih nan Ruala-Lung emaw, Zehtet-ah emaw Joint Cultural Festival lian tham tak 

buatsaih tûrin kan duh a, Department-in min bawhzui sak se kan duh a ni. 

 

Demand No: 34 AH & VETY Department:  

Artui leh sa-ah intodelh kan tum hi a lawmawm a, he thila hlawhtlinna kan hmuh ngei nan 

Horticulture leh AH&Vety Department-te hian tha thlah lova an insawrbing zêl kan beisei a ni. 

A tâwp berah chuan, Dr. Vanlalthlana leh Pu C. Lalsawivunga Minister enkawl Department 

hrang hrangte Demand sum hman tûr, ₹22,44,12,29,000.00 leh ₹9,10,50,45,000.00-te hi he 

House zahawm takah hian pawmpui ni se tiin kei pawhin ka thlawp thu ka sawi e. Ka lawm e. 

 

SPEAKER : Le, tunge han sawi leh ang le? Member zahawm tak Dr. K. Beichhua 

sawm ang le. 

 

DR. K. BEICHHUA :  Pu Speaker, vawiin kan Demand Discussion-ah hian a pawnlam 

landân mai ni lovin, a chhungril (Budget details) luhchilh zawnga thurawn leh zawhna siam ka 

duh a ni. 

 

Demand No: 20 School Education Department:  

Expenditure RE 2025-26 aṭanga BE 2026-27-a a punna hi 5.59% a nih laiin, Object Head 1001-

Salary erawh 5.96%-in a tlahniam thung a, hei hi enge a chhan? Tin, State Share a tlahniam a, 

CSS erawh ₹15,249.03 Lakhs (48.2%)-in a pung thung a. State sorkarin school kalpui nân 

funding engtia ruahman nge a neih? Salary-in sum a ei hnem avangin operation cost a tlem hle 

a, inrelbawlna lamah hian ngaihtuahna sen a tûl a ni. SASCI aṭanga building sakna tûr nuai 200 

PWD-a transfer a nih laiin, NABARD leh SASCI aṭanga hmuh tûr work dangte Department-a 

transfer a awm mang loh chhan hi hriat kan duh a ni. 

 

Demand No: 21 Higher & Technical Education:  

Scholarship (Object Head 34)-ah State leh Central share a tlahniam a, hei hi dawng tûr kan 

tlem vâng nge ni? SASCI hnuaia Infrastructure share (Object Head 73) hi BE 2026-27-ah hian 

a lang ve ta lova, sorkar kum tharah ruahmanna a awm em? Tin, Repair & Maintenance leh 

CSS sum hmuh tûr tlahniam nasa lutuk hi enge a chhan? RUSA hnuaia Assistant Professor-te 

regularize tumna a awm em tih leh RE dahkhat tumna a awm em tih hriat a chakawm hle a ni. 

 

23 Art & Culture:  

Grants-in-aid (General) hi ₹88.00 Lakhs aṭangin ₹218.00 Lakhs (146.89%)-in a pung a, hei hi 

Library nge NGO-te chanvo tûr? SASKI aṭanga Bethlehem Vengthlang Multipurpose Cultural 

Centre sakna tûr chungchang leh infrastructure dintu tûra RD Department hman a nih chhan hi 



hrilhfiah kan duh a ni. Allocation of Business Rules-ah chuan Library hi Art & Culture chan a 

ni si a, enge a chhan? 

 

Demand No: 27 District Council & Minority Affairs:  

Central Devolution of Taxes pun kan beisei laiin, ADC-te tân BE 2026-27-a GIA hmuh tûr a 

hniam zâwk daih hi a lungchhiatthlâk hle. 16th Finance tehfung (Forest Cover) hman dân hi a 

dik chiah em? ADC-ten RE an dawng lova, CADC-te phei chuan thla 5 hlawh an la tawh lo a 

ni. Installment khat tal pein chhawk nise a ṭha hle ang. 2nd Finance Commission 

recommendation hnuah D.A. leh hlawh punna a awm belh a, shortages an neih hi sorkarin RE 

fill-up sak hram nise kan duh a ni. Staff appointment-ah NEP compliance tura zirtirtu lâk belh 

an ngaih ve reng chhan hi hriatthiampui an tûl a ni. 

 

Demand No: 32 Horticulture:  

Salaries (Object Head 01) hi RE 2025-26 aṭanga BE 2026-27-ah hian ₹1,00,01,690/- (60.7%)-

in a pung a, hei hi enge a chhan? Medical Treatment leh Rent, Rates and Taxes-ah 88% lai cut 

a ni a, hei hian harsatna a thlen ang em? Building & Infrastructure-a SASCI leh NABARD 

aṭanga hmuh tûr ruahmanna BE-ah a lang lova, sorkar kum tharah enge hmalak i tum? 

Demand No: 34 AH & VETY:  

Total expenditure hi BE 2026-27-ah hian 34.2%-in a tlahniam a, hei hi infrastructure asset-a 

kan dah loh vâng nge? Wages cut nasa lutuk (43.6%) chhan hi min hrilhfiah thei ula. NABARD 

RIDF hi hmasawnna hnar pawimawh a nih avangin sorkar hian kumthar atân enge ruahmanna 

a neih? Pu Speaker, zawhna leh hriat duh ka tarlangte hi Department hrang hrang changtu 

Minister-te hian fiah takin min chhân ka beisei e. Ka lawm e. 

 

SPEAKER : A lawmawm e. Member zahawmtak Pi Baryl Vanneihsangi i lo sawm 

ang. 

 

PI BARYL VANNEIHSANGI :  Pu Speaker, vawiin hian kan ram hmasawnna 

tura investment pawimawh tak tak, Demand hrang hrangte thlawp leh sawiho tura ka rawn ding 

hi a lawmawm ka ti hle a ni. 

 

Demand No: 20, 21 School, Higher & Technical Education:  

Zirna hi kan ram tana investment hlu ber a nih avangin hmasawnna kan hmuh hi a lawmawm 

hle. Sorkarin zirtirtu thahnem tak a la thar a, keini bial bikah phei chuan zirtirtu 69 lai kan hmu 

hi kan lawm hle a ni. Mahse, harsatna hrang hrang vanga hmun ṭhenkhat chhuahsan leh an 

awm avangin zirtirtu indaihlohna hi chu a la awm reng a, hma lak chhunzawm zêl a tûl a ni. 

Minister-in school hlamchhiah tawhte a tichak thar leh zirtirtute phurna (motivation) a siamsak 

hi a fakawm tak zet a. Thingtlangah zirtirtu quarters ṭha kan mamawh hle a, quarters thar kan 

hmuh hian zirna a tichak dâwn a ni. 

 

Tin, pianphunga rualbanlohnate (Special Needs) neite zirna tûr hi sorkar anga special school 

neih ve a hun tawh hle a, hemi chungchangah hian Minister-in ruahmanna a neih kan hriat duh 

a ni. Chu loah, naupang khawlaia thil zuar leh school kal lo (Article 21A-in a tarlan 'free and 

compulsory education' chanvo nei tûrte) enkawl zui nân hian department-in hmalakna mumal 

tak nei se kan duh hle a ni. 

 

Demand No: 23 Art & Culture:  

BE 2025-26 aia ₹166.00 Lakhs laia sum ruahman a pung hi a lawmawm hle a. Music & Fine 

Arts hnuaia entertainer-te tana Fund a hranpa liau liau a awm hi hmasawnna lian tak a ni. Kan 

hnam lam leh hnam hla (folk songs) te hloh lo tura kan in zirtir chhunzawm hi a pawimawh hle 

a. Living Museum pawh promote zêl ila, tun aia changtlung zâwka enkawl zui nise kan duh a 

ni. 



 

Horticulture:  

Sum ruahman ₹1,933.91 Lakhs laia a pung hi a lawmawm a. Kuthnathawktute tân 'work hard' 

mai ni lovin 'work smart' a tûl tawh a ni. Kan thlai tharte a hmunah a chhiat mai loh nân leh a 

man a tlawm zawk nan rampumah 'link road' hi ngaihpawimawh hmasak ber nise kan duh hle 

a ni. 

 

Demand No: 34AH & VETY:  

Bawng, vawk, leh ran vulh dangte tân Crop Insurance (Livestock Insurance) hi a pawimawh 

hle a, mipuiin kan hlut a tûl a ni. Ar vulhtute harsatna—a note lâkna, chaw man to, leh arsa rate 

mumal loh chungchangah hian Minister-in ruahmanna a neih kan zawt duh a. Kan tlangdung 

hi ar vulhtu tamna a nih avangin min ngaihpawimawh sak tûrin kan ngen a ni. 

 

Pu Speaker, kan Minister-te pahnih - Dr. Vanlalthlana leh Pu C. Lalsawivunga enkawl 

Department hrang hrangte Demand-te hi ṭha ka ti a, kan ram hmasawnna tura pass tûrin ka 

rawn thlawp e. 

Ka lawm e. 

 

SPEAKER : A lawmawm e. Tunah chuan member zahawm tak Pu T. Lalhlimpuia ilo 

sawm ang.  

 

PU T. LALHLIMPUIA :  Pu Speaker, vawiin kan hmaah hian Demand hrang 

hrang leh Budget-te kan sawiho dâwn a. Bul ka'n ṭan hmain, kan Member zahawm tak Dr. K. 

Beichhua'n Bill leh Budget a thlîr dân leh a sawi dânte hi a 'smart' hle tih ka'n tarlang duh a, a 

ni hi Mizoram BJP leader niâwm tak a ni tih ka'n fak ve hrim hrim a ni. 

 

Demand No: 48 ICT: ICT Department-in telecommunication service aṭanga nuai ₹10 vel 

lakluh an inbeisei hi a fakawm hle a. 'Digitalization of legacy data' atâna nuai ₹300 ruahman a 

ni hi thil pawimawh tak a ni; sawrkar lehkhapui hlui leh file-te digital-a vawn (AI hmasawnna 

telin) hian hna a ti-awlsam dâwn a ni. 

 

Demand No: 20 School Education:  

Lunglei District chhung, a bik takin Chhipphir, Haulawng, Venglai leh Govt. Leitlangpui High 

School-ah High School Headmaster indaihlohna a nasa hle a. Primary leh Middle School-ah 

Headmaster leh zirtirtu indaihlohna hi min chinfel sak tûrin Minister ka'n ngen a ni. Chu loah, 

school kal ṭha lo leh ruihhlo laka fihlim lo 4th Grade thleng hian hmalakna thar (reform) neih 

a hun tawh hle a ni. Lunglei West bial chhung khawpui leh thingtlangah school building ṭha a 

awm lo hle a, hriatpui kan duh a ni. Tin, school calendar thar kan hman tûr hian working days 

a tlem phah ang em? Elementary (800 hours) leh Secondary (1000 hours) instructional hours 

bituk hi kan tlin dâwn em tih Minister hian min chhansak thei se ka duh a ni. Lunglei West 

aṭanga PMJVK leh DASQUA hnuaia proposal reconstruction kan submit tawhte pawh hi 

engtikah nge a chhuah ang tih hriat ka'n tarlang duh bawk a ni. 

 

Demand No: 21 Higher & Technical Education:  

JB College-in Sustainable Development Goals (SDG) symposium-a adopted village (Vahne) 

atâna an propose 'Solar Water Pump' kha a reh zui ta reng a, enge a chanchin tih ka'n zawt duh 

a ni. Tin, KMMTTP hmalakna a kal chhoh dâwn avangin, motor leh mechanical hna thiam kan 

mamawh dâwn a, Polytechnic tihchangtlung hi a tûl tak zet a ni. 

 

Demand No: 23 Art & Culture:  

State Archive vawn nan leh chanchin hlui 'digitization' chhunzawm nan nuai ₹134.16 dah a ni 

hi ka support em em a ni. Library RRRLF scheme hnuaia tihchangtlung leh Chapchar Kut atâna 



nuai ₹100 dah a ni hi a lawmawm hle. Lunglei Sazaikawn Museum leh Falkawn Living 

Museum-te hian kan hnam nunphung promote-na kawngah nasa takin hna a thawk dâwn a ni. 

 

Demand No: 32 Horticulture:  

MIDH hnuaia thei chi hrang hrang, greenhouse leh cold storage din tûr ruahmanna nuai ₹4,388 

chuang zet dah a ni hi a ṭha hle a. Sazaikawn-ah hian Lunglei thlanglam tana thil dahkhawmna 

(collection center) remchang tak din nise kan duh a ni. National Bamboo Mission hnuaia nuai 

₹1,066.67 ruahman aṭang hian Thuampui khua hi Mau leh Rua 'cluster'-ah min tel sak tûrin 

Department ka'n ngen a ni. Nabard hnuaia Horticulture link road atâna nuai ₹830.77 dah a ni 

hi Lunglei khawchhung kuthnathawktute tân pawh a pawimawh hle a ni. 

 

Demand No: 34 AH & VETY:  

Ran hospital-te enkawl nan nuai ₹2,301.24 dah a ni hi a ṭha hle. Sertlangpui, Buarpui, Rahsi 

Veng, Bazar Veng, leh Hauruang-ah staff quarter, RAH, leh dispensary-te hi min buaipui sak 

tûrin vawi thum lai ka ngenna a ni ta, Department-in min hriatpui ka duh a ni. 

Pu Speaker, ranvulh hmasawnna kawngah hian Chief Minister Pu Lalduhoma'n NLM hnuaia 

Animal Insurance atâna State Share (SMS) 30% aṭanga 10% tura a tihniam hi a lawmawm tak 

zet a ni. Tunah chuan vawk vulhtuten vawk pakhat zelah ₹292 chiah sengin insurance an ti thei 

dâwn a; tin, thla thum aṭanga insurance lak theih a ni ta hi policy ṭha tak a ni. Hand Holding 

partner-te phei chu beneficiary share thlengin sorkarin a tumsak dâwn a, hei hian ranvulhtute 

nasa takin a chhawk dâwn a ni. Chuvângin, Pu Speaker, kan Minister zahawm tak Dr. 

Vanlalthlana leh Pu C. Lalsawivunga Department chan Demand-te hi he House-ah hian passed 

ngei tûrin ka rawn thlawp e. 

Ka lawm e. 

 

SPEAKER : A lawmawm e.  

 

[Chhun chawlh a hun a; House remtihna-in dar 2-ah sawihona chhunzawm tura tih a ni a.] 

 

[Recess] 

 

[2:00 pm] 

 

SPEAKER :  Aw le. Tunge sawi leh ang le? Pu K Hrahmo i sawm ang. 

 

PU K. HRAHMO :  Pu Speaker, ka lawm e. Minute 10 lek chhungin sawi tur a tam 

si a, pahnih chauh ka'n thlur bik teh ang. 

 

Demand No: 20 School Education:  

Education pawimawhna hi kan hre vek a, Bihar leh Delhi sorkar-te phei chuan an budget 

aṭangin 21% chuang zet zirna atan an dah a. Delhi-ah phei chuan private school aiin sorkar 

school an bawr zâwk hial a ni. Keini kumin budget-ah 14.3% chauh kan dah hi sawisel lam ni 

lovin, Autonomous District Council (ADC) area-a Samagra Shiksha kalpui dân hi ka sawi duh 

a ni. 

 

Samagra hi Education thuamṭhatna tura duan a ni a, ADC area-ah phei chuan Class VIII thleng 

hi Council thuneihna a ni. SSA hunlai kha chuan State sorkar nen inrem takin Council kutah 

hian hna tam tak a awm a, harsatna a awm ngai lo. Mahse, kum 2018-a Samagra a lo chhuah 

a, Regulation 2019 an siam hnu hian ADC-a CEM, EM (Education) leh Officer-te tel ve theihna 

tur pakhat mah a awm ta lo a ni. 

 

Hei hian parallel administration (thuneihna thuah hnih) a siam a, teacher training-ah te harsatna 



namen lo a thlen ṭhin. Education Minister hi mi fel tak a ni a, "The Mizoram School Education 

Mission Society Regulation, 2019" hi siamṭhaa, Council hotute pawh thuneihna (part) neih ve 

theih dân min ngaihtuahsak turin ka'n ngen a ni. 

 

Demand No: 27 District Council & Minority Affairs: 

District Council-te hian R.E. kan hmu thei lo hi kan retheih vangah kan ngai a. State hi kutdawh 

lian zâwk a nih chuan, Council hi kutdawh tê zâwk kan ni a, kutdawh lian zâwk hnenah hian 

kut min dawhtir zâwk ṭhin a ni. Hei vâng hian direct funding kan mamawh hle a, 125th 

Amendment Bill hi a chhuah hun chuan State sorkar phur pawh hi a zâng huai dâwn a ni. 

 

Tun sorkar Adviser pali (A, B, C, D) ho hian a huna advice ṭha an pek loh vângin R.E. hi kan 

hmu lo a nih ka ring deuh a. Engpawhnise, nakum lamah chuan hmuh tawh ngei kan beisei a 

ni. 

 

Pu Speaker, hun a tlem avangin heng demand pahnih chauh hi ka sawi a, Minister pahnih Dr. 

Vanlalthlana leh Pu C. Lalsawivunga te demand hi ṭha ka ti a, ka support ve ve a ni. 

Ka lawm e. 

 

SPEAKER :  A lawmawm e. Member zahawm tak Pu VL. Zaithanzama ilo sawm 

ang. 

 

PU VL. ZAITHANZAMA : Pu Speaker, ka lawm e. Dr. Vanlalthlana leh Pu C. Lalsawivunga 

te demand hi uluk takin ka chhiar a, thil lawmawm tak tak a awm nual a ni. 

 

Demand No: 20 School Education:  

Mizoram Education Reform Committee din tura ruahmanna hi a ṭha hle a. A bik takin School 

Calendar January aṭanga December-a thlâk tumna hi naupang leh nu leh pate tân pawh a 

lawmawm dâwn a ni. Tin, 'Home Language Day' leh 'Hindi Speaking Day' karkhat ni khat 

hman tumna hi mizo ṭawng kan hlamchhiah loh nan a pawimawh hle. 

 

Zirtirtu quarter sakna tura hmalakna hi ka thlâwp takzet a, thingtlang khuaa in luah tur hmu lo 

zirtirtu tam tak tân chhawkna ropui tak a ni dâwn a ni. Ziak leh chhiar thiam kan tam avanga 

'Fully Literate State'-a puan kan ni pawh hi a hmasaber kan nihna a nih avangin kan chhuang 

hle tur a ni. 

 

Demand No: 21 Higher & Technical Education:  

Mizoram State University Bill, 2025 pass a lo ni ta leh Mizoram Engineering College panna 

kawng leh tui/kawlphetha atan vaibelchhe ₹25.41 ruahman a ni te hi zirna hmasawnna ropui 

tak a ni. NIT Mizoram building hna Chief Minister hmalakna avanga chhunzawm a ni leh ta 

pawh hi thil hriat nuam tak a ni. 

 

Demand No: 48,34 ICT & VETY: e-Office hman a lo ni ta hian file a tikhanchak dâwn a, 

paper hman a tlem dâwn avangin sum nasa tak a save dâwn a ni. Vety-ah phei chuan artui leh 

arsa intodelh nan hma lak a ni a, Thenzawl-a ni khata artui 75,000 tharchhuahna tur project 

lian, vaibelchhe ₹20.64 senna tur hmalak mek hi a ropui hle. Tin, ran lu man insurance a lo 

awm dâwn hian ranvulhtute nasa takin a vêng dâwn a ni. Sial vulh hmasawn nan leh sial chi 

ṭha vulh pun nan nuai ₹531.83 project kalpui mek a ni bawk. 

 

Demand No: 23 Art & Culture: State Archive hi kan hman uar a ṭha hle a, department record-

te uluk taka vawn ṭhat a nih nan November ni 8, 'Record Management Day' atan hman a ni 

dâwn hi a lawmawm hle. 

 



[Minute 2-in a hun a pel a.] 

 

Pu Speaker, ka zo dâwn e. Kan hnam tobul chhuina atan hian sum tam zâwk dah theih dân a 

awm em tih Minister ka zawt duh a ni. Heng demand-te hi ṭha ka ti a, pass turin ka support e. 

Ka lawm e. 

 

SPEAKER : Le. Tunah chuan Member zahawm tak Pu Jeje Lalpekhlua ilo sawm ang.  

 

PU JEJE LALPEKHLUA :  Pu Speaker, ka lawm e. Vawiina kan Minister 

chhuanawm tak pahnih, Dr. Vanlalthlana leh Pu C. Lalsawivunga te demand kan sawiho tur hi 

a lawmawm ka ti hle a, hmasawnna hrang hrang kan hmu chho mek a ni. 

 

Demand No: 20 School Education & Higher Education:  

Demand No. 20 leh 21-naah hian zirna lamah 'change' nasa tak kan hmu a. Mizoram Education 

Reform Committee (MERC) ten field-ah ngei zirlaite leh zirtirtute an chenchilh a, hma an la 

mup mup mai hi a ropui ka ti a ni. Primary aṭanga High School calendar January aṭanga 

December-a thlâk a ni leh te, 'Home Language' leh 'Hindi Speaking Day' kan nei tur te hi 

thangtharte tân a vanneihthlak hle a ni. 

 

Samagra Shiksha leh 'Thar Thil Thlentu TiLi' ṭangkawpin High School leh Higher Secondary 

zirlaite tân 'Project Intodelh' an kalpui hi ṭha ka ti hle a. Zirlai naupang ten anmahni kutchhuak 

ngei hmanga sum peipun dân an zir hi sorkar hna ringawt rinchhan lo tura zirtirna ṭha tak a ni. 

 

Bial Chhung Chungchang:  

Hnahthial Primary School-I (Bazar Veng) hi PM Shri hnuaia thlan a ni a, naupang 80 zet an nei 

tawh a ni. An school hmalakna video te pawh Minister hnenah ka thawn nghe nghe a, English 

Medium aṭanga an fa te rawn sawn tum nu leh pa tam tak an awm hial a ni. 

 

Tin, thingtlang zirtirtu quarter sak hna min kalpui sak avangin Minister hnenah lawmthu ka 

sawi a. Ka bial khua pali-ah quarter min saksak a, hei hian 'ai kal' tirh ṭhinna nasa takin a 

tihniam dâwn a ni. Zirtirtu casual 1,653 zet lak a ni te hi a lawmawm hle a, mahse Gov’t 

Sawikunga High School leh Muallianpui High School-ah te Headmaster kan la mamawh tih 

min lo chhinchhiahtur in ka'n ngen a ni. New Kawnpui-ah pawh school building ṭha tak min 

saksak a, an khua in kan phu lo hial an ti a ni. Hnahthial Science leh Commerce building sak 

mek hi a rang lama hman theih turin hma min laksak turin ka'n ngen bawk a ni. 

 

Demand No: 48, 23 ICT & Art & Culture:  

ICT-ah 'Bhashini' (National Language Translation Mission) hmanga Mizo ṭawng ngei digital 

service-a hman theih a ni dâwn hi hmasawnna ropui tak a ni. Art & Culture-ah 'Living Museum' 

tourist ten an hlut hle a, hnam tobul zawnchhuah committee din a ni te hi a lawmawm hle. 

Denlung-a Lalnu Ropuiliani thlan awmna 'Pasaltha Mual' tihchangtlun nan sub-headquarter 

YMA ten dilna an thehlut a, min ngaihtuahsak turin ka'n ngen a ni. 

 

Demand No: 32 Horticulture & Vety:  

Horticulture budget nuai ₹12,662.21 (vaibelchhe ₹126.62) kan hmu a, link road leh pipe 

subsidy-a kut hnathawktuten an hmu thei tur hi a lawmawm hle. Hnahthial-ah Horticulture 

building ṭha tak a ding tawh a, ADH thar kan mamawh bawk a ni. Vety-ah ran vulh insurance 

tlangzarh a ni hi ranvulhtute tân thlamuanna ropui tak a ni a, Hnahthial-a District Vety Hospital 

min hawnsak avangin lawmthu ka sawi bawk e. 

 

Pu Speaker, heng demand-te hi ṭha ka ti a, pass a nih ngei nan ka thlâwp e. Ka lawm e. 

 



SPEAKER :  Tunah chuan, Member zahawm tak Pu Ramthanmawia ilo sawm ang. 

 

PU RAMTHANMAWIA :  Pu Speaker, ka lawm e. Vawiinah kan Minister zahawm 

tak pahnih, Pu C. Lalsawivunga leh Dr. Vanlalthlana te chungchang kan sawiho tur hi a 

lawmawm khawp mai. 

 

Demand No: 34 AH & VETY:  

Vety budget hi nikum aiin vaibelchhe cheng 8 zetin a tlem tlat mai a, a pawi ka ti hle a ni. Thil 

pakhat, kum 2026 February thlaa SEDP chungchang ka sawi kha in nui a, in awih lo a nih kha. 

Mahse, RTI-a kan zawhnaah thudik a rawn lang ta. SEDP Pilot Project-ah vawk vulh tanpuinan 

chhungkaw 220-in nuai 3 theuh an dawng a, ar vulh tute pawh nuai 1.5 dawng an awm bawk. 

An vaiin mi 1,020-in tanpuina hi an dawng a ni. He House zahawmna hi kan ngaihpawimawh 

avangin thudik lo mipuite hrilh a, House-a thudik tawk lo sawi hi kan ti velo. Hei hi sim atan 

a tha in ka hria. 

 

Demand No: 32 Horticulture: 

PVC Pipe chungchangah kan Chief Minister-in ‘MNF hunlaiin a bungin min pe’ a lo tih kha 

ka'n sawifiah lawk ang e.  

 

Department roll khat hi metre 100 a ni a, a chang chuan metre 200-a seiin company atangin a 

lo thleng thin. Chu chu roll khata an chhut vanga a laia tan a ngai ta thin a ni. Metre 100 chiah 

a nih chuan tan a ngai lo. Horticulture thlai chingtute tan pipe hi a pawimawh em em a, CM-in 

kan pe dawn a tih kha a lawmawm takzet a ni. 

 

Demand No: 20 School Education: 

 Ka bial chhung Khankawn Middle School-ah zirlai 80 zet an awm laiin zirtirtu pahnih chauh 

an awm a, hei hi a hautak dawn khawp mai. Zirnaah hian hma kan sawn nge kan tlahniam tih 

hi ngaihtuah tham a ni. 

 

Ka bialah MLA ka nih atangin laptop ka pe ziah a, mi 39-in an dawng tawh. MNF sorkar kum 

5 chhung khan laptop dawng thei mi 32 an awm a, mahse ZPM sorkar kum hnih chhung hian 

laptop dawng thei mi 7 chauh an awm ta. Hemi atang ringawt pawh hian kan zirna hi 50% deuh 

thawin kan tlahniam tih a tarlang a ni. 

 

Pu Mathlantea hi opposition-a a thutlai khan kan ngaisang hle a, CM hial ni tlakah kan ngai a 

ni. Mahse, tunah Minister a han ni ta a, Education a han chang leh kher bawk si hi a zo lo deuh 

em aw ka ti a ni. Amah hi a felin a thiam hle a, mahse department awlsam deuh hlek chang se 

a hneh zawk ang ka lo ti ve a ni. Puih kan tumna leh kan thurawnte pawh engmah react a awm 

lo hian min tilungngai hle a ni. Farkawn Higher-ah pawh Chemistry zirtirtu kan hmuh loh 

vangin MLA fund atangin mi ka ruai ringawt mai. 

 

I dinglama thu ruling-te hian an thusawiah ding nghet sela, i veilama thu opposition-te hian 

ram hmasawnna a nih dawn chuan puih kan hreh lo e. Ka lawm e. 

 

SPEAKER : A lawmawm e. Tunge sawi leh ang le? Pu Robert Romawia Royte. 

 

[Interruption] 

 

(PU ROBERT ROMAWIA ROYTE :  A sawi duh zawng ban min phar tir la, sawi duh 

tur kha kan in hria ang a. Tin, kan ban har tur leh tur loh te pawh. Tichuan, khata tang khan 

fair deuhin ro i rel theiin ka ring a. A la sawi tur zawngin ban phar teh ang han ti nem thlup la 

kan lo phar ang a.) 



 

Aw le. Lt. Col. Clement Lalhmingthanga member zahawm tak i lo sawm ang. 

 

LT. COL. CLEMENT LALHMINGTHANGA :  Pu Speaker, ka lawm e. Kan sorkar 

tharah hian education system-ah hma nasa takin kan sawn a, hmachhawp tha tak tak kan nei a ni. 

Demand No: 20 School Education: 

Kan Minister zahawm tak hmalaknaa school calendar thar, Mizo culture leh kan nunphung mil 

em em mai Jan-Dec hman tur ruahmanna te, Class I atanga IV tana textbook thar tur SCERT-

in an buatsaih te hi zirna hmunah bung thar kaitirtu tur a ni. Mizoram hian 100% literacy 

achieve-in India ramah hmasa ber (#1) kan ni leh ta hi a chhuanawm hle a ni. Chutih rualin, 

rualbanlo (visually impaired) te tana 'Saksham' nena tangruala zirna system ruahman a ni te hi 

a lawmawm em em a ni. 

 

Samagra Shiksha hnuaiah Vocational Education kalpui a ni a, hian zirlaiten conventional 

education satliah mai ni lova, mahnia kea din theihna leh self-confidence an neih phah dawn a 

ni. Hei hi future thlir thui tak ruahmanna a ni a. Tin, 'Hindi Speaking Day' kan nei tur hi India 

citizen kan nihna anga kan national language kan thiam nan a pawimawh hle a, naupang lai 

atanga practice a nih hian an man chak bik dawn a ni. Khawvel changkang chho zelah internet 

leh online zirna a pawimawh tawh a, school 629 zet-ah computer, projector leh internet 

connectivity buaipui sakna ruahman a ni hi a ropui hle. 

 

Zoram pumah zirtirtu indaihlohna a nasa a, ka bial chhung Zotlang Comprehensive School-ah 

Middle leh Primary section-ah Headmaster an awm ve ve a. Headmaster indaihlohna a nasat 

avangin, section pakhat zawk kha Headmaster dah kher lovin, zirtirtu indaihlohna hmun 

dangah dah ni se tih ka ngen a ni. Zokhawthar Higher Secondary School pawh hi pro-adhoc-a 

upgrade ve hun kan nghakhlel hle a, VC leh tlawmngai pawl ten hnatlang leh sum khawn hialin 

an lo run ve hram hram a ni. 

 

Demand No: 32 Horticulture: 

Champhai South bial hi sapthei leh grapes thatna hmun a ni a. Sapthei tui sawrna te kalpui tum 

a ni a, mahse a zamna (trellis) tur kawngah Horticulture Department hian min puih kan 

mamawh hle. Grape tarchhuah metric ton 3,460 zet sorkarin a lei dawn hi a lawmawm a, a 

sanction hun kan nghakhlel hle a ni. Tlangsam-ah winery kan neih avangin, grape grower 

chhungkaw tam tak tan he hmalakna hi a pawimawh hle. 

 

MLA Fund kaltlangin thlai chi leh lei-tha kan sem thin a, mahse thlai tharte a hun taka 

lakkhawm a, market leh cold storage a thlen vat theih nan Link Road kan mamawh takzet a ni. 

Champhai bialah hian sapthei tui sawrna tur peihfel a nih dawn tawh avangin, he lamah hian 

Minister zahawm takin hma min laksak turin ka ngen a ni. 

 

Pu Speaker, Dr. Vanlalthlana demand nuai ₹2,24,412.29 leh Horticulture demand nuai 

₹91,050.45 te hi pass a nih ngei nan ka thlawp a ni. Ka lawm e. 

 

SPEAKER : Tunah chuan member zahawm tak, Pi Prova Chakma i sawm ang. 

 

PI PROVA CHAKMA :  Pu Speaker, ka lawm e. Vawiinah kan Minister pahnih, 

Dr. Vanlalthlana leh Pu C. Lalsawivunga te demand kan sawiho dâwn a, ka tuina ber Education 

chungchang hi sawi hmasak ka duh a ni. 

 

Demand No: 20 School Education: 

Nikumah pawh staff indaihlohna, single teacher leh Headmaster awm lohna te, school building 

siamṭhat chungchang te kan sawi tawh a. Mahse, tun thlenga hmalakna engmah a la awm lo hi 



a pawi ka ti hle. He sorkar hi 'aikal' awm lohna sorkar tiin an inchhuang viau a, mahse ka bialah 

chuan teacher appoint thar te hian substitute (aikal) an la zawng reng a ni. Hming sawi lo mai 

ila, aikal hi an awm ngei a ni tih ka chiang. 

Casual teacher an lak hian locality guidelines an nei em? Remote area-ah Aizawl leh Lunglei 

aṭangtein zirtirtu an va dah a, awmna tur quarter emaw in luah tur emaw a awm si lo. Village 

Council-te hriatpuina laa chu area-a mi ngei kha la se chu aikal pawh an tlêm zâwk ang. Tin, 

fully literate state kan nih avangin kan lawm a, mahse dawt a nih ka hlau a ni. Doctor room-a 

luh dâwn pawha ziak leh chhiar thiam lo tam tak Free Clinic-ah ka hmu a, tourist-ten rawn en 

ta se a zahthlak dâwn hle a ni. 

 

New Education Policy (NEP) 2020-ah elementary level-ah local language hman tur a ni a. 

Chakma inhabitant area-ah Aizawl zirtirtu han dah ringawt hian engtin nge teaching an pek 

theih ang? Zirlaite tân local language a ni dâwn si lo. School building chhia pawh a tam hle a, 

Chawilung South SSA school (2006) leh Nakuk Sura EGS centre-te hi a chhe tawh hle a, ruah 

tui a far tawh hial a ni. Sorkar 5G inti hian engvângin nge a la hmuh loh? 

 

Demand No: 21 Higher & Technical Education:  

Nikum aiin Higher Education budget a tla thla a, MSU kan din dâwn lai hian engvângin nge a 

tlak hniam? Tlabung-ah Higher Secondary School pakhat chiah a awm a, Science stream chiah 

a ni. Arts stream-te hi khawtlang donation-a run a ni a, upgrade vat ka duh a ni. School tinah 

computer kan mamawh a, hma kan sâwn ve nan hmanraw changkang kan duh a ni. Tin, 23rd 

March-ah school ṭan a ni dâwn a, textbook-te hi engtikah nge in supply dâwn? Signal awm 

lohna khuaa VSK attendance pe zirtirtute hi engtin nge an awm dâwn bawk tih ka zawt a ni. 

 

Demand No: 48 ICT:  

ICT-ah hian signal awm lohna khua kan bialah a tam a, CM-in list thehlut tura min tih pawh 

kan thehlut tawh, mahse tun thlengin chhanna a la awm lo. In 5G technology hi a muang deuh 

a ni lo maw? 

 

Demand No: 23 Art & Culture: 

Art & Culture-ah chuan Chakma ka nihna angin 'Biju' festival atan tanpuina ka ngen a. Sorkar 

hmasa khân State Level Biju atan pawisa an pe ṭhin a, Mizorama awm ve kan nih angin 

department-in min ngaihtuah ve se ka duh a ni. 

 

Demand No: 32 Horticulture:  

Kut hnathawktute tân link road kan mamawh takzet a, hemi atan hian link road laihna tur sum 

kan ngen a ni. 

 

Pu Speaker, sawi tur a tam viau a, mahse hunin min daih tawh loh avangin ka sawi tawk ni 

sela, ka lawm e. 

 

SPEAKER :  Tunge sawi leh ang le? Member zahawm ta Pu H. Ginzalala ilo sawm 

ang. 

 

PU H. GINZALALA :  Pu Speaker, ka lawm e. A hmasa in kan Minister te hi ka bial 

lam thingtlang kilkhawr deuh deuh tlawh turin ka sawm hmasa a ni. 

 

Demand No: 20 School Education: 

Kumin budget-ah Education sector-a 14% zet dah a ni hi a lawmawm hle a. 'Project Intodelh' 

school department-in an rawn introduced te hi a ropuiin, kan hnam kan inlak 'fit' a, skill leh 

innovation lama hma kan sawn nan a pawimawh dâwn a ni. Human Resource Development-

ah hian hnam changkang zâwkten min chim hma hian kan inrin a ngai a ni. 



 

Bial chhung chungchangah Pamchung Middle School a tlu a, Minister-in hma min laksak dâwn 

avangin ka lawm hle. North Diltlang school pawh a chhe tawh hle a; Pamchung High School 

pawh private-in an run tawk tawk a, ni 100 inhlawhna aṭangin zirtirtu an ruai a ni. Bial 

chhungah Hindi, Maths leh Science zirtirtu leh Headmaster kan indaih lo hle a. Hnahlan-ah 

Burma lama kan unaute zirna avanga lo kal khawmte tân hostel kan mamawh a, Rabung hi 

Exam Center-ah min hman sak turin ka ngen bawk a ni. 

 

Demand No: 21 Higher & Technical Education: 

Mizoram State University kan nei dâwn a, subject kan thlan hunah 'employable' ni thei tur 

subject—Artificial Intelligence leh high-tech lamte kan uar a ngai dâwn a ni. Champhai-ah 

hian Post Graduate (PG) zir theihna tur min ngaihtuahsak turin kan ngen tlat dâwn a ni. 

 

Demand No: 23 Art & Culture 

Hnam tobul zawnchhuah committee din a ni hi a lawmawm hle. Mizo history kan tih hi Sailo 

centric lutuk lova, hnam peng hrang hrangte huam tel 'inclusive' deuha ennawn a ni tûr hi a hlu 

hle a ni. 

 

Demand No: 32 Horticulture & Irrigation: 

Mizoram hmasawnna (potential) pahnihna chu Horticulture a ni. Kan ramah ruahtui a tam a, 

Horticulture hi stress leh zual a ngai a ni. Irrigation, Horticulture leh Forest department-te hi 

'Big Convergence'-a an kal a ngai a. Irrigation-in buh chiah irrigate lovin, Horticulture huam 

chin thing leh thlai tana tui an pek hi a economy-ah impact a lian zâwk ang. Thing phun ringawt 

lovin sapthei leh serthlumte phun ila a ṭha ang. Champhai bialah sapthei leh kiwi zamna (trellis) 

kan mamawh em em a, MLA fund-in a tlin loh avangin sorkarin min solve pui teh se. 

 

Demand No: 34 AH & VETY: 

Aiduzawl-ah 'Kel Khawpui' nih tuma hmalakna a awm hi a lawmawm hle a, ran chaw (fodder) 

chinna kawngah pawh Hnahlan leh hmun dangah hma kan la mek a ni. Chutih rualin Vety 

quarter leh dispensary-te a chhe tawh hle a, damdawi leh library nghaktu takngial pawh kan 

mamawh a ni tih min hriatpui turin ka ngen a ni. 

 

Pu Speaker, Minister pahnih te Demand hi ka thlâwp a, nuai ₹2,24,412.29 leh nuai ₹91,050.45 

te hi pass ngei ni rawh se. Ka lawm e. 

 

SPEAKER :  A lawmawm e, tunah chuan member zahawm tak Pu Lalrinsanga 

Ralte i lo sawm ang. 

 

PU LALRINSANGA RALTE :  Pu Speaker, ka lawm e. Hun a tlem si a, ka sawi 

zung zung ang e. 

 

Demand No: 20 School Education: 

Kumin budget-ah 11.11% laia pawisa hmuh tam tûr hi a lawmawm hle a. Hemi hmang hian 

bial hrang hranga zirtirtu indaihlohna hi phuhruk hram turin Minister ka ngen a ni. 

 

Provincialize chungchangah, MNF sorkar laia kan lo ruahman tawh, kum 2 hnuah a tak a rawn 

hlawhtling ta hi a lawmawm a. Amaherawhchu, Provisional Adhoc-a kan dah, order pawh 

chhuak tawh, vawiin ni a dinhmun dang deuhva dah leh tum anga boruak awm hi a pawi ka ti 

hle. An rilru a na takzet a, a nihna ang hian kaltlangpui rual a ni lo em ni? Tin, 'TiLi' project 

(nuai ₹59) chungchang hi case kal lai a ni a, induhsakna uchuak tak leh agreement-a Minister 

hialin hming a lo sign ve hi thil mawi lo tak a ni. 

Thawktute harsatna hriatpuina atan SASKI aṭanga Teacher's Quarter sak kan tum hi a ṭha a, 



loan mah nise uar leh zual ni se. Tin, Mamit District-a school compound yard 100-a rawng eng 

(yellow line) hnawih, naupang zuk leh hmuam laka venna hi a result a ṭha em tih hriat ka duh 

a ni. 

Demand No: 21 Higher & Technical Education: 

Nikum aiin nuai ₹466 laiin budget a tlem hi a pawi hle. Lunglei-a Mizoram State University 

(MSU) kan din dâwn lai hian sum kan dah tlem hian hmasawnna a ti muang dâwn hle a ni. Post 

21 filled-up phalna kha pek a ni tawh em? Zirlaite study tour tura sum ruahman hi tihpun ni se 

a ṭha ang. Tin, Petrol leh Diesel CESS kan lâk aṭang hian Higher Education bik tana sum dah 

hran kha eng nge a dinhmun? 

 

Demand No: 48 ICT:  

Nikum aiin 6.06%-in a pung a, a lawmawm hle. Phaisen khua hi ramri a ni a, boruak pawh a 

lo hmuam tawh ṭhin a, vawiin thlenga signal an la nei ṭha lo hi 'priority'-ah min dah sak hram 

turin ka ngen a ni. 

 

Demand No: 27 District Council & Minority Affairs: 

Nikum aiin 10%-in budget a pung a. Amaherawhchu, PMVJK sum khawihna hi Chief Minister 

Office (CMO)-ah sâwn a ni ta hi a pawi ka ti a, he department hi administration bak an kutah 

engmah a awm ta lo a ni. 

 

Demand No: 32 Horticulture: 

Nikum aiin 18.02%-in budget a pung a, a lawmawm hle. Mau hriak sawrna (Bamboo oil 

processing) kan sign dâwn tawha kan ṭhulh leh ta kha pawi ka ti hle a ni. ZPM-in inzawrhnaa 

an neih 'Zone 3'-a ṭhen (Tropical, Sub-tropical, Semi-temperate) kha kan kalpui tawh em tih 

hriat ka duh a ni. 

 

Demand No: 34 Animal Husbandry & Veterinary: 

Nikum aiin 9.38%-in a tlem hi pawi ka ti hle. Intodelh kan tum a nih dâwn chuan sum tam 

zâwk pek tûr a ni. Tin, hmanni session-ah Chief Minister-in hnapkhawn (snail) damdawi ṭhat 

zia a sawi a, Vety department hian vulh pun dan an ngaihtuah ve dâwn em? 

 

Pu Speaker, heng Demand hrang hrangte hi pass ngei ni rawh se. Ka lawm e. 

 

SPEAKER :  Tunah chuan, member zahawm tak Dr. Lorrain Lalpekliana 

Chinzah i lo sawm ang. 

 

DR. LORRAIN LALPEKLIANA CHINZAH :  Pu Speaker, ka lawm e. Vawiina 

kan Minister pahnih te demand kan sawiho tûr hi ka thlâwp a, ka bial leh kan district tana 

pawimawh zualte ka sawi dâwn a ni. 

 

Demand No: 20, 21 School Education & Higher Education: 

School Education budget kumin aiin 6% velin a sâng a, hei hian sorkarin zirna a 

ngaihpawimawh zia a tilang a ni. Zirtirtu indaihlohna phuhruk nan casual teacher lâk belh leh 

transfer-posting rualkhai zâwka kalpui tumna hi a lawmawm hle. PM Shri Scheme hnuaia smart 

classroom leh music zirna hawn te, textbook print-na tur cheng nuai ₹702 ngawt SCERT 

budget-ah dah a ni te hi a lawmawm hle a ni. 

 

Higher Education-ah pawh Mizoram Engineering College (Pukpui) atan nuai ₹48 leh MSU 

Lunglei atan nuai ₹298.48 dah a ni hi regional balance vawnna kawngah a hlu hle. Lawngtlai 

District-ah hian literacy rate a hniam ber (66.41%) a, hei hi school administration-ah state leh 

ADC kan thliar hran vâng a ni thei a. Suggestion ka pêk duh chu, state-in a enkawl mek Middle 

School 18 te hi LADC kutah hlan vek thei ila zirna a mumal zâwk ang. 



 

Bial chhungah Blue Mountain HSS (Sangau), Bualpui NG HSS, Oriental HSS (Vawmbuk), 

Western HS (Diltlang) leh Gospel Centenary HS (Cheural) te hi provincialise ngei turin ka 

ngen a, school fencing pawh property him nan ngaihpawimawh ni se ka duh a ni. 

 

Demand No: 27 District Council & Minority Affairs: 

Kumin budget-ah 6% velin a pung a, sumfaia chhutin nuai ₹3,802.72 vel a ni. Mahse, LADC 

Main Secretariat Building (1992/93-a sak) chu a chhe tawh hle a, RCC building chakna a hniam 

tawh avangin chim thei dinhmunah a ding mek a, saksak vat kan ngen a ni. 

 

Tin, ADC pathumte hian 'liabilities' kan ngah hle a: CADC-in nuai ₹6,893.5, MADC-in nuai 

₹4,200, leh LADC-in nuai ₹6,886.96 kan nei mek a ni. Hlawh leh pension thlengin harsatna 

kan nei a, 'One Time Financial Assistance' hmanga min bailout turin sorkar nu leh pa ber ka 

ngen a ni. 

 

Demand No: 32 Horticulture: 

Horticulture budget 18% laia a pung hi a lawmawm a. Thlai tui pekna pipe farmers ten an 

mamawh leina tur sum dah a ni hi kan hlawkpui dâwn hle. Mahse, tui dahkhawlna tanky leh 

Link Road kan mamawhna a sâng hle a. Serzawl zau, Vartekai Tuipui zau leh Hmunchhun 

Tuipui zau link road-te maintenance min ngaihsak sak turin ka ngen a ni. 

 

Demand No: 34 AH & VETY: 

Livestock Insurance kalpui tur MOU sign a ni hi ran vulhtute tân chanchin ṭha tak a ni. 

Thenzawl-a Mega Egg Production Farm din tumna leh Bualpui-a VFA min dahsak hi ka lawm 

hle. Mampui Vety Firm hi chhim lama kan neih tlemte a nih avangin thuam ṭhat (renovate) ka 

ngen bawk a ni. 

 

Demand No: 48,23 ICT & Art & Culture: 

Secretariat-a E-Office kan hmang ṭan thei hi file movement ti chaktu a ni a, district office 

thlenga kalpui vat ni se. Art & Culture budget 10% a pung dâwn hi a lawmawm a, Falkawna 

Living Museum kalpui a ni te leh Zohnahthlak hmun hrang hranga 'Kut' hmanna tura financial 

support pêk a ni ṭhinte hi kan hnam rohlu vawnhimna kawngah a pawimawh hle a ni. 

 

Pu Speaker, heng Demand hrang hrang nuai ₹2,24,412.29 leh nuai ₹91,050.45 te hi pass ngei 

ni rawh se. Ka lawm e. 

 

SPEAKER : Aw le. La sawi tur hrim hrim khan ban i phar teh ang u a.  

 

[Sawi duh ban phar an awm nual a.]  

 

Aw le. Member zahawm tak Pu H. Lalzirliana’n sawi sela, a sawi zawh-ah kan chawl ang a; 

kha sawi duh kan la awm nual mai a. Opp. Leader leh House Leader nen 10 bawr vel sawi tur 

kan la awm tihna a ni a. Chuvang chuan, member zahawm tak Pu H. Lalzirliana sawi zawh ah 

kan break ang a, tichuan kan lutkhawm leh dawn nia. 

 

PU H. LALZIRLIANA :  Pu Speaker, ka lawm e. Vawiinah hian kan Minister 

zahawm tak pahnih, Dr. Vanlalthlana leh Pu C. Lalsawivunga te demand-te kan sawiho dâwn 

a ni a, ka sawi seng kîm kher lo maithei a ni. 

 

Demand No: 23 Art & Culture: 

Pu C. Lalsawivunga hi a hmel han en rêng rêng pawh hian zopa hmel a pu a, Art & Culture 

Minister ni âwm rêng pawh a ni. 'Kut' hrang hrang kan neih hi kan hnam zia pholanna a nih 



avangin a ṭha ka ti hle. 

 

Chakma unaute festival 'Biju' hi a pawimawh hle a. Bru ho 'Buisu' ang bawka Mizoram festival 

pakhata pawmpui leh sorkar aṭanga funding hranpa neih ve hi an nawr nasa hle a, ka bial 

chhung a nih avangin contribution pawh kan pe nasa ṭhin. Kan sorkar hian Biju hi engtin emaw 

tak ngaihtuah se ka duh a ni. 

 

Demand No: 27 District Council & Minority Affairs: 

Mamit District hi hmasawn hlei thei lo kan ni a, minorities funding nei ve bawk si lo hian 

minorities kan tam em em a ni. Chhim lamah chuan Council pathum ten State funding piah 

lamah source of funding dang an nei a, keini erawh kan rethei em em a ni. Chuvangin, Bru 

Autonomous District Council (BADC) kan rawn ti ve thut mai ang tih pawh a hlauhawm. Bru 

Hostel sorkarin a sa mek hi a lawmawm hle a, anni hi Aizawl an rawn kalin thlenna mumal an 

neih loh avangin an buai ṭhin a ni. 

 

Demand No: 34 AH & VETY: 

Sa lama intodelh kan sawi lai hian budget -9.38% laia a tlem tlat mai hi a pawi ka ti hle. Ka 

bial Lengte leh Nghalchawm cluster area-ah sorkar hmasa khân vawk farm lian tak tak an 

kalpui a, vawk pul hri avangin an tlahniam ta a. Tan ṭhat leh nan sorkar puihna an mamawh hle 

a ni. 

 

Demand No: 20 School Education: 

School Education budget 11.11% laia a pung hi a lawmawm a, Mamit High School-II, 

Hmunpui HS, leh Dampui HS-te upgrade turin beiseina kan nei sang hle. Mamit district-ah 

High School pathum chiah kan nei a ni. Zirtirtu indaihlohna a nasa a, Tuipuibari Govt. PS-ah 

zirlai 50 awmin zirtirtu pakhat chauh a awm a. Rawpuichhip Higher School pawh kan mamawh 

em em a ni. Social Infrastructure (Petroleum CESS) aṭanga nuai ₹4,448 (vaibelchhe ₹44.48) 

kan hmuh tawh aṭangte hian kan harsatnate hi min sutkian pui turin ka ngen a ni. 

 

Demand No: 21 Higher & Technical Education: 

Higher Education budget -1.11%-in a hniam tlat hi ka hrethiam lo hle. Mamit College-ah 

History Lecturer 3 awm mahse pakhat maternity leave-ah a awm a, pahnih chauh an thawk 

mek a ni. Geography subject hi kum 5 a lo ni ve ta a, lecturer 2 chauh kan nei a, tun thlengin 

'Core Subject'-ah lak theih a la ni lo hi zirlaiten an helh em em a ni. 

 

Tin, Economics-ah lecturer 2 chiah an awm a, cashier a awm laiin LDC leh HA an awm lo a, 

4th Grade-in Computer Operator hna a thawk mek a ni. Aspirational District kan nih angin 

zirnaah hian kan hniam bik chuan Mizoram pumpui a pawt hniam ve dâwn che u a ni. Kan 

Polytechnic Building ṭha tak, luah hleih theih si loh khu hman ṭangkai dân Minister-in min 

ngaihtuahsak rawh se. 

 

Pu Speaker, Minister pahnih te Demand hi ka thlâwp a, nuai ₹2,24,412.29 leh nuai ₹91,050.45 

te hi pass ngei ni rawh se. Ka lawm e. 

 

SPEAKER : A lawmawm e. Tunge han sawi leh ang le? Aw, kan Member zahawmtak 

Pu Lalmuanpuia Punte i lo sawm ang. 

PU LALMUANPUIA PUNTE :  Pu Speaker, ka lawm e. Pu Speaker, vawiin 

chawhnu hi ka chhuak ka chhuak mai a, House pawh hi ka ti zahawm lo riauin ka hria a, 

amaherawhchu ka laklawhna min hriatpui ve ka duh a ni. Inter-College Beat Contest-ah Chief 

Guest-a ṭang tûrin min ti a, "Programme an zawh hnu dar 3-ah in lo kal anga, lawman semin a 

nang ang!" tiin ka va chhuak zuk a. An lo la zo lo a, an tum angin an ṭan thei lova, MNF Party-



in Vanapa Hall khawlaiah programme an hman avângin darkar 1-in an tlai a lo ni ve a, an hisap 

kha a sual tlang vek mai a ni. Ka va kal zawk a ni a, chuvang chuan i mi hriatthiamna ka dil a 

ni. 

Demand No: 20 School Education:  

Mizoram 'Fully Literate State' kan ni ve hrim hrim hi tu thawhrah mah lam ni lo in, Mizo hi 

tunhma aṭangin 2-na kan ni ngar ngar a, tum khat 3-naah kan tla hniam a, chuta aṭanga fully 

literate state hmasa ber kan ni thei hi a lawmawm ka ti khawp mai. 

 

Zirtirtu Quarter sak hi a ṭha khawp mai. Ka bialah chuan V.C. thlan hma daih khân Minister 

hian "I biala zirtirtu quarter sak i duhna khua 5 rawn thlen rawh," min ti a. Khatih lai kha V.C. 

thlan ṭhat hma a ni a, kan party V.C. awmna ni mahse, party zawngin ka thliar lova, khaw 5 

MNF sorkarna te pawh an awm teuh a ni. Chungte chu kan thlang a, tunah hian 3 min rawn pe 

a, ka lawm khawp mai. 

 

"Rationalization" kan ti a, zirtirtu sawn chhuah hian inluah tûr awm lohna a lo ni nual mai a. 

Chuvang chuan zirtirtu quarter sak hi a ṭha khawp mai a, a sakna pawisa pawh an ti tam angreng 

a, a ṭha hle a ni. Amaherawhchu, ka tih duh dân chu—School hi a fal deuh ruih mai si a, school 

bulah kher va sa suh u! Zirtirtu dawih deuh, zanthim hlau chi an awm thei a, khaw chhungah 

sa vek rawh u ka ti a ni. Hmeichhia mahni chauha awm tûr tân te phei chuan zanah a hlauhawm 

thei a, mipa hmeichhia lo tibuai duh tân te pawh a him lo palh thei a ni. 

 

Academic Session hi Calendar Year-a kan ti leh tûr hi a lawmawm khawp mai. Hmanni Private 

Member Resolution-ah kan LOP chungchangah ka lo hriat sual avângin House-ah hian 

ngaihdam ka dil a, thupha ka chawi a ni. Academic Session hi April-March kan tih hian Mizo 

nunphung nen a inmil lo. Sakhaw puithiamte kumtira transfer an ni tlangpui a, a buaithlak em 

em a ni. Ka bialah hian High School Exam Centre ni bawk si, LDC nei lo khi an awm nual a, 

min dahsak tûrin ka ngen a ni. 

 

Demand No: 21 - Higher & Technical Education: 

Lunglei-a State University kan dah tûr hi a lawmawm khawp mai. Mi ṭhenkhatin "Aizawl-ah 

dah ila, an phu tawk dang han pe ila," an tih kha chu Lunglei ka lainat deuh khawp mai. Aizawl-

ah hian thil ropui leh thar hi dah vak tawh lo ila tih hi ka ngaihdan a ni. 

 

Zir dân system hi thlâk deuh hret hret a ngai. IV Grade hna an han la a, MA dil an tam lutuk! 

A quality tawk lo nge hetia kan zir chhoh put put hi a dik lo a ni. MA ve si, IV-Grade dil ho hi 

ka lo fiam ṭhin a ni, a zia lo deuh hlek! KMTT a hlawhtlin dâwn avângin foreign language hi 

kan zir tel hi a pawimawh em em tawh a ni. Burma aṭanga contractor te pawhin ka office-ah 

min rawn hmu fo a, hnamdang hian min rawn chim phut dâwn. Kan accountant leh computer-

ah chauh kan thalaite an ṭan loh nân foreign language zir uar a ngai a ni. Rawpuichhip 

tlangdungah Higher Secondary kan mamawh viau a ni tih Minister-in min lo hriatsak bawk se. 

 

Demand No: 23 - Art & Culture: 

Hnam tobul chhui hi a pawimawh hle a. Tuna kan history hi chu Sailo history a ni deuh ber a, 

1500 AD-ah Chittagong Hill Tracts-ah Mizo an awm daih tawh a ni. Sinlung/Chhinlung hi 

khawi nge tih chhui chian a ngai. Google Map-ah hian Sichuan Province-ah "Xinlong" tih a 

awm a, National Geographic-ah pawh Sinlung a inti a, khingte khi a ni thei em tih chhui a ngai 

a ni. Tribal Research Institute (TRI) leh Archive Building-te saw a tar tawh hle a, sak ṭhat an 

ngai viau a ni. Archive-ah hian Assembly-ah pawh zawhna a awm tawh a ni. 

 

Demand No: 27 - District Council & Minority Affairs: 

Direct funding chungchang hi, i vei lama mi te khân phal sela chuan kan hmu tawh ang. 125th 



Amendment Constitution-ah khân MDC-te party danga inleh phal lohna dante pawh zep tel tûr 

a ni ang a, chu chu a ṭha tak zet a ni. 

 

Demand No: 32 - Horticulture 

Mizoram hian Horticulture-ah potential ṭha em em kan nei a. Ka bial Vanlaiphai-ah phei chuan 

"Ram Grape" hi a native-in a mahin a lo to tawp a, khingte khi promote ila, wine produce-in 

export uar ila a ṭha a ni. Lakhuithei leh sapthei pawh promote uar a ṭha hle. 

 

[Dy. Speaker-in Chair a la a.] 

Demand No: 34 Animal Husbandry & Veterinary: 

Vety-ah hian post 50 chuang a ruak a, VFA post 90 chuang a ruak bawk a, hnawhkhah a ṭul 

khawp mai. ASF vaccine pawh Central lamin min ngaihsak lo a nih chuan Cambodia lamah te 

an hlawhtling viau a, chanchin ziah deuh a ṭhain ka hria. Sial hi Mizo hnam rohlu a ni a, tûnah 

hian Lungkawlh-ah Sial chi ṭha vulh punna Minister-in min hawn pui a, a lawmawm hle. 

 

[Minute 4-in a hun a hmang pel tawh a.] 

 

A va khamawm loh ve, Pu Deputy Speaker!  

 

Tichuan, kan Minister pahnih Dr. Vanlalthlana leh Pu C. Lalsawivunga te chan demand hi ka 

thlâwp a, House-in a pawmpui tûrin ka rawn support a ni e. Ka lawm e. 

 

DEPUTY SPEAKER :   Tuirial bialtu MLA zahawm tak Pu K. 

Laldawngliana ilo sawm ang u.  

 

PU K. LALDAWNGLIANA :  Pu Deputy Speaker, ka lawm e. Vawiina kan Minister 

zahawm tak pahnihte demand sawina hun ṭha kan nei thei hi ka lawm hle a ni. 

 

Demand No: 20 - School Education 

Minister zahawm tak hian uluk deuhin min lo chhinchhiah sak se la. Salaries-ah hian nikum 

aiin nuai ₹6,098.87-in a tlem a. Printing & Publication-ah erawh nikum nuai ₹11.25 kha 

kuminah nuai ₹711.25 a ni thung a, a tam viau a ni. 

 

Restrict Tender chungchangah, Teacher Quarter 62 sakna tûr vaibelchhe ₹30.63 (amount: 

306,373,412) zet MAMCO Ltd. kaltlanga siam mek a ni a. Ka bial chhungah pawh a awm a, a 

ṭha em tih kan lo check mek a ni. Tin, Thenzawl HSS building vaibelchhe ₹3.15 man zet pawh 

Sky Builder, Zemabawk ten an thawk mek a. 

 

Samagra-ah hian advertisement awm lova hna lâk a awm em? 2024-a State Project Office-a 

Project Assistant leh mi dang 14 vêl lâk dân kha zawhna a awm a ni. Tin, zirtirtu transfer reng 

vâng hian Travelling Allowance (TA) ringawtah nikum leh kum hmasa khân nuai ₹1,662.01 

(amount: 166,201,568) zet hman a ni a, a tam hle. Samagra thawktute hlawh hi January leh 

February thla a la liam lo em ni? Kohhran thawhlawmte a hun taka pek ve an duh a, lo enchiang 

rawh u. 

 

School Calendar kan thlâk leh tûr hi a ṭha ber em? Sorkar hmasate khân inelna thianghlim 'Top 

Ten' leh 'Rank Holder' te kha an kalpui a, ka bialah phei chuan topper-te scooty kan pe hial a 

ni. Tunah inelna a awm dâwn tawh lo a nih chuan naupang tân a ṭha ang em tih ngun taka zir 

chian a ngai a ni. 

 

Demand No: 21 Higher & Technical Education 

Higher Education-ah hian nikum aiin nuai ₹466.79-in budget a hniam a, RE aṭanga chhut phei 



chuan nuai ₹5,391.26 laiin a hniam a ni. Hmasawn kan tum lo nge ni? RUSA zirtirtute hi dah 

ngheh tumna a awm em? Cluster college kan sawi a, State University kan sawi bawk a, Aizawl-

a mite hi an awmna ngaiah an awm reng thei dâwn em? 

 

Tin, Private College-Vairengte, Kawnpui, Baptist Lunglei College, leh KT College-te hi kan 

ngaihtuah chhunzawm a ngai a ni. NEP hnuaiah hian college zirlai an tam loh chuan engtin nge 

kan tih dâwn, 'wind up' chungchangah min hrilh thei se ka duh hle. 

 

Demand No: 48 I&CT 

Nikum RE aṭanga paih chuan nuai ₹}338-in a tlem a, mahse salaries-ah nuai ₹25-in a pung a, 

hna lâk thar in tum niin a lang. Khaw 33-ah mobile signal a la chhia a, BSNL chauh ring lovin 

sorkar hian hma la se a ṭha ang. 

 

Art & Culture 

Budget hi nuai ₹166.15-in a pung a, mahse nikum hman tak tak (RE) nen chuan nuai ₹20.69 

chauh a ni. 'Grant-in-Aid General' bikah nikum nuai ₹88.50 kha kuminah nuai ₹218.50 a ni 

daih a, nuai ₹130 laia a tamna hi enge a chhan? 

 

Zo thuam (darbu, darkhuang, etc.) hi bial tinin kan mamawh a, 'subsidy'-a lei theih dân 

ngaihtuah ni se. Tin, Chapchar Kut pui taka kan hman dâwn lai hian 'Kut phuahchawp' dangte 

hi Art & Culture hian an hriatpui em? Aizawl Museum (New Sectt.) khu engtikah nge zawh a 

nih dâwn? Falkawn Living Museum-ah khuan 'stall' sak a ngai a. Kelsih Freedom Fighter 

Museum pawh hi Planning-in an sa a, Art & Culture hnenah hlan thuai ni se. 

 

Demand No:  32 Horticulture 

Budget hi nikum aiin nuai ₹1,933.91-in a tam a, mahse RE aṭanga chhut chuan nuai ₹503.58-

in a tlem a ni. Salaries-ah hian nuai ₹2,782.58 lai a awm a, hnalâk thar in tum em ni? 

Horticulture kaltlanga 'subsidy' hi a tam thei ang ber budget-ah hian hmang tûrin kan beisei a 

ni. 

 

Demand No: 34 AH & VETY 

Nikum budget aṭanga a tlemna hi nuai ₹1,190.22 a ni a, RE nen phei chuan nuai ₹4,061.56 laiin 

a tlem a ni. Hmasawn tumna a awm lo nge ni? Lengpui-a Animal Feed Plant leh ar awpkeuna 

(hatchery) function ṭha tawh lo te hi enge a chhan? 

 

A tawp berah chuan, zawhna kan zawh khân 2025 chhungin ka bial (Tuirial)-ah Vety lam hna 

thawh engmah a awm lo a ni. 2026-ah pawh hian 'engmah a la awm lo' in ti a. Kan ṭan chho 

dâwn chauh a nih pawhin, 2026 chhung hian Vety lam aṭangin ka bial hi min ngaihsak ve hram 

tûrin ka rawn ngen a ni. Pu Deputy Speaker, ka lawm e. 

DEPUTY SPEAKER : Tunah Pu V. Malsawmtluanga, Lunglei north MLA 

zahawm ta kilo sawm ang. 

 

PU V. MALSAWMTLUANGA :  Pu Deputy Speaker, kan Minister pahnih Dr. 

Vanlalthlana leh Pu C. Lalsawivunga te demand sawina hun min pek avângin ka lawm hle a ni. 

Ka hma a Member zahawm tak Pu Dawngtea ang kha chuan ka rawn au chiam dâwn lova. Ka 

rilrua thil pakhat rawn awm chu, a bial mipui khân khatianga kum hnih chhunga hmalakna a 

awm lo a nih chuan MLA chak zawk an ngaihtuah thuai a ngai dâwn ka ti a ni. 

 

Demand No: 20 School Education 

Kan Chief Minister zahawm takin May 20, 2025 khân Mizoram chu 'Fully Literate State'-ah a 

lo puang a. Hei hi India rama zirchiannna aṭanga chawimawina kan dawn a ni. He sorkar hi 

Pathianin mal a sawm hle a, chutih rualin sorkar lo kal tawh te, NGO te, leh mipui ṭanrualna a 



ni tih hriain lawmthu ka sawi duh a ni. 

 

Education-ah hian 'Uniform Education Ministry' kan din hi hmasawnna nasa tak a ni dâwn a. 

He Committee hi mi tlemte intuam damna mai ni lovin, ṭum 14 lai meeting nei tawh a taka hna 

thawk tura din a ni. School Calendar tihdanglam te, Board Exam-a Topper tarlan tawh loh te hi 

'Quality Education' dik tak kalpui kan tumna a ni. Tin, 'Home Language Day' leh 'Speaking 

Day' kar khata vawikhat neih rawtna te hi a ṭha hle. KMTTPP a hman tlâk nan Hindi piah lamah 

ṭawng hrang hrang zir kan ngai dâwn a, zirlai naupangte pawh ṭan la tûrin ka fuih duh a ni. 

 

Zirtirtu indaih lohna nasa tak kan chhawm a, ka bialah ngei pawh MLA fund-in zirtirtu kan ruai 

hial a ni. Amaherawhchu, tunah casual teacher 1,563 lai dan ang thlapa lâk a ni hi a hlu hle. 

'Rationalisation' (Zirtirtu insem rualna) chungchangah kan Minister hi a huaisen ka ti hle a. 

Kan inah te rawn ṭap hawm hawm an awm fo a, mahse ramin hma a sawn nan huaisen taka a 

kalpui hi kum 20-30 hnuah a hlutna kan la hre dâwn a ni. 

 

Demand No: 21 Higher & Technical Education 

Mizoram State University, Lunglei-a awm tûr kan pass thei hi chhim mipui aiawhin lawmthu 

ka sawi nawn leh a ni. Engineering College hlamzuih tep tawh pawh nasa taka hmalak chhoh 

a ni tawh a. Zote 'S'-ah zirtirtu quarter ṭha tak sak mek a ni bawk a, thingtlanga zirtirtu ṭha kan 

neih theih nan hmasawnna lian tak a ni dâwn a ni. 

 

Demand No: 48 I&CT 

Department 42-a 'E-Office' kan hmang thei hi a lawmawm hle. Hei hian sorkar hna a ti chak 

dâwn a, inrenchemna kawngah nasa takin min ṭanpui dâwn a ni. File hlui 'Digitization' 

(Khawpui lama dah ṭhat) pawh hi ram ro a ni a, sorkar hmasain lo kalpui tawh se chuan office 

kân chungchangte pawh hi a awm lo tûr a ni a. 

 

Lunglei DIET-ah Mizo teacher kan nei lova, min lo hriatsak sela. Tin, Thiltlang PS II leh 

Mualthuam North PS III building chhia te pawh hi Minister hian min lo ngaihsak tûrin ka ngen 

a ni. 

 

Demand No: 32 Horticulture 

2025 khân Horticulture Department-in 'Ban a kaih'-ah lawmman pakhatna an la a. Ka bial 

chhungah Mau, Banhla, leh Changel fibre aṭanga thil siam chhuahna hmun ruahman mek a ni 

a, ka lawm hle a ni. Tin, DAH kaltlangin NITI Aayog-in 2025 khân 'Ginger Capital of India'-

ah min puang a, a lawmawm tak zet. Dragon Fruit bikah Mualthuam North-ah chhungkaw 300 

vêlin hma an la a, an thlai thar dah ṭhat nan 'Cold Storage' kan mamawh hle a ni. 

 

Demand No: 34 AH & VETY 

Mega 'A' Production Farm project hi mi rethei ber ban phak tura artui tam zawk kan neih theih 

nan a ṭha hle. Lengpui-a 'Animal Feed Plant' nuai 750 chuang hmalakna te, leh 'Ran Insurance' 

kan nei thei tûr te hi ran vulhtute tân thlamuanthlak tak a ni dâwn. FOCUS 2.0 aṭang pawhin 

Vety Department hian an hna thawh ṭhat avângin 40% lai sum an hmu dâwn a ni. 

 

Vety Doctor post 42 leh VFA post 141 la ruak te hi hnawhkhah thuai ni se, he department hi 

thingtlang kilkhawr ber thleng thei a nih avângin thuam chak a ngai a ni. Hand Holding hnuaia 

loan pek chhuahnaah pawh Vety hi a tangkai ber a nih avângin Finance Minister pawh ka ngen 

sak a ni. 

 

[A hun a tawp a; Speaker-in a thusawi duhtawk turin a ngen a.] 

 

Aw le, Pu Deputy Speaker, Art & Culture chungchang pawh ka hma a mi te sawi kha ka tawm 



vek a. Dr. Vanlalthlana Demand (No. 20, 21, 48) vaibelchhe ₹2,244.12 chuang leh Pu C. 

Lalsawivunga Demand (No. 23, 27, 32, 34) vaibelchhe ₹910.50 chuangte hi pass pui ngei nise 

tiin ka rawn support a ni e. Ka lawm e. 

 

DEPUTY SPEAKER :  Tu nge sawi leh ang le? Pu Lalchhuanthanga ilo sawm 

ang u. 

 

PU LALCHHUANTHANGA :  Pu Deputy Speaker, ka lawm e. Vawiina kan 

Minister-te pahnih Demand kan han sawi hi a phurawm hle mai a. Kum 2 chhunga an 

hmasawnna (progress) hi sawi tûr a tam hle a, a theih ang ang ka rawn sawi ve ang e. 

 

Demand No: 20 School Education:  

Hmasawnna lawmawm tak tak kan hmu a. Tun hmain Elementary School hi kan lo ngaihthah 

rei lutuk a, chuvâng chuan Central Service, SSC, Railway, leh Banking exam-ah te kan tling 

hlei thei lo a ni. Education hi chu a tîr aṭanga kan ṭan ṭhat loh chuan a hnuah siam leh a harsa 

tawh a, Elementary aṭanga bul kan ṭan thar leh hi a ṭha hle. Ziak leh chhiar thiam ringawt hi a 

tâwk lova, 'Quality Education' kan neih loh chuan hna kan hmu dâwn chuang lo. Tin, kan school 

building-te hi a zahpuiawm hlawm tawh hle a, khawpui chhung phei chu a ṭha lo zawk mah 

emaw tih tûr a ni. 

 

High School-ah Headmaster nei lo engemaw zat kan la awm hi ka ngai serious hle. Zirtirtu in 

dah kîm thei lo a nih pawhin, Institution mawhphurtu ber Headmaster kher hi chu dah kîm 

hram ni se a ṭha a ni. 'PPP Mode'-a school enkawl leh kalpui rawtna awm hi a tih chi dâwn hle 

a. Kan zirna school-te hi mipui vantlang hian kan ngaihthah deuh a ni; NGO leh khawtlang 

hruaitute pawh hian an vengah school an kal ṭha em, zirtirtu inthlahdah an awm em tih hi an 

mawhphurhna a ni ve tih hria sela, an ngaihtuah a ngai a ni. 

 

Demand No: 21 Higher & Technical Education:  

Engineering College, term hmasa chhung zawnga hlamchhiah, Congress sorkar laia building 

sak tawh si kha, tunah hmalak a ni a, class ṭan a ni thei tûr hi a lawmawm ka ti hle. Tin, kan 

ramah MZU, Vety College, Horticulture College, leh NIT-te a awm a. Heng hi State thuhnuai 

ni lo mah se, kan Higher Education Department hian ngaihven deuh sela. Seat reservation 

chungchangah te pawh hian kan ngaihsak tih hriattîr nan Union HRD Minister hnenah te pawh 

thu thlen ta ila a ṭha hle ang. MZU phei chu Peace Accord-in a ken tel a nih avângin kan zuk 

ngaihtuahpui hi a tûl a ni. 

Demand No: 32 Horticulture:  

Mizoram hi kan vannei a, ruahtui leh leilung a ṭhat avângin thlai a ṭha duh hle. Tunah Sairang 

thleng rel a rawn tlan ve ta a, kan thlai thar te India ram hmun hrang hrangah rang zawk leh 

him zawkin kan thawn chhuak thei dâwn a ni. Mamit leh Kolasib District-te hian potential an 

nei ṭha a, hengah hian organic lam uar ta ila kan economy a sang thei dâwn hle a ni. Mau 

chungchang hi sawi ka duh a. Mau leh mautuai hi kan ram raw material neih ṭhat ber a ni a, 

chin chawp pawh ngai lova awm sa a ni. Mau mahal dân te hi mumal zawka kalpui a, hlawk 

zawk leh mumal zawka kan ram economy tih hmasawn nan hman a hun tawh hle. Hei hi thalaite 

eizawnna atân hmanrua pawimawh tak a ni dâwn a ni. 

 

Demand No: 34 AH & VETY:  

Ranvulh hi chu kan Mizo society-ah a bet tlat a, chhungkaw tam takin eizawnna atân kan 

hmang a ni. Kan Minister chak tak hian production lamah te leh ranchaw (animal feed) chinna 

lamah te hma a la a, a lawmawm hle. Thenzawl leh hmun hrang hrangah project ṭha tak tak 

kalpui mek a ni a, a lawmawm ka ti tak meuh meuh a ni. 

 

Demand No: 23 Art & Culture:  



Department lian lo tak ni mah se, khawvelah Mizote min chawisangtu leh min pholangtu 

department pawimawh tak a ni. Minister-ten hmalakna thar an nei hi a ṭha a. Tin, Handloom 

lam uar thar leh deuh ila; Mizo thuam kan tih ang chi uar taka kan inbel hian handloom-a 

eizawnna neite tân chhenfakawm tak a ni dâwn a ni. 

 

Pu Deputy Speaker, kan Minister te pahnih Demand hi ṭha ka ti a, ka thlawp a, pass ngei ni se 

ka beisei. Ka lawm e. 

 

DEPUTY SPEAKER : Dar 5 a ri a, kan break ang a. Dar 6 ah kan lutkhawm leh 

dawn nia. 

 

[Recess] 

 

[6:00 pm] 

 

SPEAKER : Aw le. Member zahawmtak Pu Robert Romawia i lo sawm ang. 

 

PU ROBERT ROMAWIA ROYTE :  Pu Speaker, vawiin Aizawl Day (Aizawl bomb 

Ni) hi lungchhiatthlak tak a nihna lai te pawh a awm a. Helai rorelna inah hian kan awm a, ka 

han sawilang duh hrim hrim a ni. Pu Muanpuia pawh hi vawiin chu Savunga te vawk talh ni 

ang maiin a rawn mam zar mai a, a inchei dân hi a dang deuh a ni. 

 

Tin, Pu Speaker, House Leader leh Pu Chhanzova te nuih vun vunna tûr pawh ka sawi dâwn a. 

Mahse Gangtok chungchang han sawi a, a neitu chan lo chan tlat lai vel kha chu tikhan tâwk 

se. Engpawh nise, MLA-te chungchang hi chu khawhar inah te, zaikhawmna leh thlan laihna 

hmuna sawi lovin, Assembly House hi sawina hmun tûr a ni tih kha kan hriatsa mah nise ka 

han sawi ve leh a ni. 

 

Pu Speaker, i rorelna a lai ṭhin nen, nimin piah lama Gangtok incident i expunge (nuaibo) kha, 

i hriat angin ka dil miah lo che a. Ka thusawinaah khân ‘expunge a tûl leh expunge ni se’ ka ti 

zauh kha a ni a. Hun dangah chuan nem thlup hian ‘kan expunge mai dâwn em ni ang?’ i ti ṭhin 

a, tun tum kha chu a dang deuh a ni. Ka vui chuang lo va, sawiho a tûl leh ni lenga sawiho te 

pawh kan la nei zel ang chu. 

(Speaker :  I sawi takah chuan, ka han sawi ve zauh teh ang. Kha ṭawngkam kha 

proceedings-a awm reng atân khân i tân a ṭha lo va, nangmah khân ‘expunge pawh ka pawi ti 

lo’ i tih vâng khân ka rawn ti a ni.) 

 

Kha kha chu ka thusawi lai daih tawh kha a ni a, a hnua rawn sawi chawp leh ka ni lo e tihna a 

nih chu. 

 

Demand No: 20 Education:  

Point khatnaah chuan, kan Chief Minister leh Education Minister-te hi ka han ti teh ang. Hei 

ka bulah hian Education Minister hmasa zawk (Pu Lalchhandama Ralte) a awm a. Anni hun 

laia Mizoram, India rama 'Most Literate State'-a puan kan ni hi ka lawmpui duh a ni. An thawk 

hah ṭheuh dâwn a, kan Education Minister-te pahnih leh kan House Leader (CM) te hun laia he 

chawimawina kan dawng hi a neu lo khawp mai. Department chhunga thawkrim zawng 

zawngte pawh ka lawmpui hle a ni. 

 

Chutih rual chuan, Education-ah hian hmalakna hmuh tûr a vâng hle mai a. SEDP hnuaia 

hnathawh zawng zawng kan cancel vek a, thawk tawh ho pawh hlawh pe lovin kan ban a. 

Mahse, Minister hian a duh lohna laiah chuan a 'cancel' a, a duh na laiah erawh advertisement 

pawh awm lovin mi a la leh si a. Hei hi hmasawnna tûr nge sum hmanna tûr? 



 

Kan nupuite chu personal branch-ah emaw in lamah emaw kan chhawr thei a, kha chu ka sawi 

theih a ni lo. Mahse, MLA nupui aikal (proxy teacher) la an awm a nih chuan, kan Minister 

hian hma la se a ṭha ang. Dan bawhchhiatna a tam hle a ni. Petitions Committee khân kan 

Minister rorel hi an veto a, 'red card' an pe a, 'no-confidence motion' an move deuh tlat a ni. 

Sawrkar pawhin a thiltih dik lo an pawm a, an cancel sak ang chi hi Minister hian a vawn reng 

chuan ama tân pawh a nawm ka ring lo. Chuvâng chuan ama dinhmun hi siamṭhat a ngai mange 

aw tih kha ka tawpna ni rawh se. 

 

Ka lawm e. 

 

SPEAKER :  Aw le. Pu TBC Lalvenchhunga ilo sawm ang. 

 

PU TBC LALVENCHHUNGA :  Pu Speaker, ka lawm e. Vawiina kan Minister 

pahnihte demand sawihona hi a ngaihnawm hle mai. Mahni bial ṭhenna lam ringawt sawi dâwn 

chuan sum leh pai a tel si lova, ṭawng a bah deuh tlat mai a; mahni bial ṭhenna lam hriat hi a 

ṭha viau dâwn a ni. 

 

Demand No: 27 District Council & Minority Affairs 

District Council chungchangah hian 2nd Mizoram Finance Commission recommendation kha 

kan chiang lo nge ni? 41% devolution pek dâwn chuan ADC-ah hian a daih lo nasa hle a. Kumin 

budget-ah pawh LADC-ah Deficit Grant vaibelchhe ₹84.60 chuang, Mara-ah vaibelchhe 

₹92.80 chuang, leh CADC-ah vaibelchhe ₹56.07 chuang he sorkar hian devolution piah lamah 

a pe zawk a ni tih hi kan hriat tel a ṭha ang. 

 

Demand No: 32 Horticulture 

Budget-ah hian 'Salary' hian sum a ei hek hle a. Sanction post-ah vacancy a tam si a, post 

ṭhenkhat, entirnan JCB Operator ang chi Horticulture-a ṭangkai tawh lo ang hi 'desanction' a 

nih si loh chuan kan mamawhah kan chhiar reng dâwn a ni. Horticulture-ah hian salary a jump 

nasa em em a, CSS dependent kan nih avângin Annual Plan of Operation (APO) te hi kan thawn 

thla hma ṭhin tûr a ni. Budget realistic lohna chhan ber chu Anticipated sum kan dah ṭhat loh 

vâng a ni tlangpui. 

 

Demand No: 48 ICT 

Term hmasa aṭanga State Data Centre upgrade nan vaibelchhe ₹20 chuang kan hman tawh kha, 

vawiin thlengin hman hleih theih a la awm lo hi a pawi hle. Data Policy kan nei dâwn a, E-

FMIS hmanlai pawh hi 'proprietary issues' (neitu bik nihna) vângin uluk taka hmalak a ngai a 

ni. Revenue kan tihsan lehzual a ngai, tunah chuan kan budget size-ah hian kan inrelbawl deuh 

tawk tawk a ni 

 

Demand No: 20 School Education 

School Education-ah hian vaibelchhe ₹1,919 zet budget kan nei a, mahse vaibelchhe ₹1,400 

zet chu salary-ah a kal a ni. Efficiency kan en uluk a ngai hle. Statistics 2024-25 kan en chuan 

Teacher-Pupil Ratio (PTR) hi Primary School-ah 1:19 a ni a, khawpuiah phei chuan 1:12 a ni. 

National average 1:30 kan beisei laiin keini chu kan hniam hle. 

 

Middle School leh High School-ah phei chuan 1:9 a ni a; zirtirtu pakhatin zirlai 9 chiah a 

enkawl ang a ni si a, ngati nge "kan indaih lo" kan tih reng si? Tin, sorkar school aiin private 

school a flourishing nasa tawh zawk a; Higher Secondary-ah phei chuan private-a lut hi sorkar 

aia let 4-in an tam zawk a ni. Enrollment-ah hmeichhia kan tluk tawh lo hle a, hei hian kan 

zirna standard a phawk chhuak hle a ni. 

 



Bial Chhung Mamawh 

Ka bial chhungah School 7 zet Rangva (Dynaroof)-in kan thlak a, fencing kan ti bawk. 

Amaherawhchu, Chawnpui-ah zirlai 40 chuang 'cutoff' an ngai a, Ainawn PS-ah zirlai 180 

chuang an leng mang lo a ni. Phunchawng UPS-ah zirlai 140-ah zirtirtu 3 chiah an awm a, 

mahse school ṭhenkhatah zirlai 20 lek neiah zirtirtu 10 kan nei si; he sem rual hna hi 

department-in proactive zawkin thawk sela ka duh a ni. 

 

Zirtirtu discipline chhia kan la nei nual a; Sihhmui MS-a aikal (proxy) la a, class kal duh miah lo 

casual teacher pawh ban tûrin kum 1 dâwn hun a duh a ni. High School Headmaster pawh vawi 

3 warning kan pek hnuah a bang ta chauh a. Sorkar hian inspector ṭha tak dah se la, hna thawk 

peih lo leh mipui sum ei hek mai maite chu kan ban ngam tûr a ni. Tanhril-ah sorkar PS 4 leh 

private 2 a awm a, mipuiin an daih loh avângin 'Amalgamation' (school chhunfin) hi 

Sakawrtuichhun PS 2-ah te pawh hian kalpui thuai ni se ka duh hle a ni. Pu Speaker, ka lawm e. 

 

SPEAKER :  Aw le. Member zahawm tak Pu C. Ngunlianchunga i sawm ang. 

 

PU TBC LALVENCHHUNGA :  Pu Speaker, ka lawm e. Vawiina kan Minister 

pahnihte demand Dr. Vanlalthlana leh Pu C. Lalsawivunga te department chan sawihona a 

ngaihnawm hle mai a. Han sawi ve leh pawh a inthlahrunawm deuh tawh a. Amaherawhchu, 

mahni englo ṭhenna lam ringawt te kan sawi dâwn a nih chuan a tu emaw kha chuan a engemaw 

lo lam ṭhenna lam kha a sawi niin ka hria a. Sum leh pai a tel si lo a tawng a bah deuh tlat mai 

a. Mahni ṭhenna lam hi hriat a ṭha viau in ka hria. 

 

Demand No: 27 District Council & Minority Affairs:  

Vawiina kan demand khelte, a bik takin heng Pu C. Lalsawivunga department chan te zingah 

hian Art & Culture, District Council & Minority Affairs, Horticulture leh Animal Husbandry 

& Veterinary-ah te han sawi belh em em tûr a awmin a lang lova. Amaherawhchu, a bik takin 

District Council & Minority Affairs angah te pawh khân Second Mizoram Finance Commission 

te kha kan rawn sawi ri leh deuh nak nak ṭhin a. Kha kha chiang takin a hunlaia dintu te leh 

cabinet-a pawmtu te khân recommendation kha an chiang lo nge aw ka ti a. 41% devalued tûr 

tih a nih lai khân khami ang ngau ngau devolution pek dâwn chuan ADC-ah hian a daih lo nasa 

hle tih hriat a ṭha a. Kumin pawh kha budget bu kan chhiar kha chuan Pu Speaker, LADC-ah 

khân Deficit Grant vaibelchhe 84 leh nuai 60 chuang pek a ni a. Chutiang bawkin Mara-ah phei 

chuan vaibelchhe 92 leh nuai 80 chuang pek belh a ni a. CADC-ah pawh hian vaibelchhe 56 

leh nuai 7 chuang kha khami devolution piah lamah khân Deficit Grant he sawrkar hian a la pe 

zawk a ni tih lai te kha han sawi tel hram ka duh a. Kan enchiang lo niin ka hre deuh a. 

 

Demand No: 32 Horticulture:  

Chutih mek lai erawh chuan hmasawnna tam tak a lan rualin ṭan ngaihna tam tak pawh a la 

awm tih a lang reng mai a. Kan budget rawn lang hoah hian a ei hektu chu salary a ni tih hi kan 

hriat a ngai. Hetih mek lai hian employment and salary data kha kan enkawp chuan sanction 

post aṭanga thlir chuan vacancy a tam em em lawi si a. Khami vacancy mila post kan create ho 

hi chu en uluk viau loh chuan... Horticulture-ah te pawh a ni ang, JCB operator han tih ang chi 

te leh khatiang neuh neuh tuna ṭangkai vak lemlo anga kan hriat post la awm duah hi desanction 

a nih si loh chuan kan mamawhah kan chhiar tel zel dâwn si a. 

 

Tin, pakhat lehah chuan Horticulture-ah hian salary hi a jump nasa em em mai a. Horticulture 

Department bik te, agri and allied sector kan tih ho CSS-a dependent bik kan department neih 

ho hi ṭan lâk kan ngai nasa lehzual hle in ka hria a. 

 

Demand No: 48 ICT:  

ICT-ah term hmasa aṭangin State Data Centre kan han upgrade a vaibelchhe 20 chuang teh 



meuhin. Amaherawhchu, vawiinah pawh hman hleih theih kan la nei lo erawh hi chu ṭangkai 

lehzual a hmalak a ngai hle in ka hria a. Tunah chuan Data Policy kan han nei anga. Hemi Data 

Centre piah lamah Data Recovery Centre te, Cloud lam piah lamah vawiina kan EFMIS 

hmanlai ngei pawh hi ka hriatsual loh chuan mahni a own server, Data Centre-a run tum chawp 

ngaiin kan la run a. Heti zat kan seng tawh chung pawh a hetiang proprietary issues tam tak 

hetiang software kan hman ho reng reng hi uluk lehzual a hmalak a la ngai hle in ka hria a. 

 

Demand No: 20 School Education:  

Ka rilrua ka lo vei em em leh han sawi hram ka duh chu, vawiinah hian School Education leh 

Higher & Technical Education pahnihte hi vaibelchhe sanghnih chuang teh meuh mai. School 

Education-ah 1919 teh meuh mai vawiinah han dah a ni a. Vaibelchhe 1400 zet chu salary-ah 

a kal a ni. Hei hi a liantham em em mai a kan salary component hi. 

 

Heti chung hian Statistic of School Education in Mizoram 2024-25 kan en chuan kan teacher 

pupil ratio te hi han en ta ila... Primary School-ah hian vawiinah hian 1:19 a ni a. Khawpuiah 

phei hi chuan 1:12 a ni. Student Ratio hi a hniam a. Zirtirtu pakhatin zirlai 30 vel enkawl tûr a 

kan beisei laiin keini-ah chuan 19 a ni average-in. Middle School leh High School te phei chu 

kan student teacher ratio hi 1:9 a ni. Zirtirtu pakhatin zirlai pakua chiah a enkawl ang a ni. Chuti 

chung chuan ngatinge kan indaih loh reng si tih lai hi ngaihtuahna a kal thui em em mai a. 

 

Bial Chhung Harsatna:  

A tawpna atân kan minister-in min han react ve se ka'n duh chu, windup-naah hian kan bial 

chhung bik han sawi ve ta ila. School hi 7 zet chu keini pawhin rangvate dynaroof ten kan thlak 

a, fencing-te kan ti a theihtawp kan chhuah a ni. Amaherawhchu, school ṭhenkhatah a bik takin 

Chawnpui-ah phei chuan zirlai 40 chuang cutoff an ngai a ni. Ainawn Primary School-ah zirlai 

180 chuang kan nei a, leng mang hlei lovin kan hnawhkhawm a. Phunchawng-ahte Rangvamual-

ahte Nepali Primary School-ah chuan 130 kumin pawh kan pel leh tawh dâwn a ni. 

Thenkhatah chuan zirlai 20 lek neiah zirtirtu 10-te kan nei a, khatiang han sem kha ziaka kan 

dah pawh hian department lam response hi a muang em aw han tih ka nei a. Sihhmui Middle 

School-ah phei chuan aikal tih tawp a ni a, an duh chuan min ban rawh se ti ngat a kal duh lo 

kha ban tura ka request kum 1 hnuah kan ban thei tawk a ni. 

 

Amalgamation hi Sakawrtuichhun-a Primary School 2 kan neihte, khungte khu tih theih ni se. 

Zirtirtute discipline la chhe deuh deuh hi kan la nei ve nual. Heng hi ziaka kan thlenahte pawh hian 

a department ngei pawh hian tunhma a inspector kan tih anga ṭha taka kan inspect a action kan lâk 

ngam loh chuan heng mite hian mipui sum an ei hek mai mai a ni. Pu Speaker, ka lawm e. 

 

SPEAKER : A lawmawm e. Member zahawm tak Dr R. Lalthangliana i lo sawm ang.  

 

DR. R. LALTHANGLIANA :  Pu Speaker, ka lawm e. Vawiina kan demand 

sawi pahnih a pawimawh hle a. A bik takin School Education leh Higher & Technical Education 

hi a pawimawh leh zualin ka hria a, chhungkaw tin khawih a ni a, uluk taka hei hi kan ngaihtuah 

zui a van pawimawh em! Tih hi kan sawi duh a, a chhan chu hei keipawh term hnih dâwn chawl 

lo in Education Minister hi ka lo ni tawh a. Ka ngaihtuahna hi ka hmang ve khawp mai a, 

amaherawhchu sawisel bo nih erawh chu a har khawp mai tih chu ka hria. 

 

Demnad No 20 School Education: 

Zirtirtute hi an lungawi a ngai a, quality a pawimawh hle a ni. 2000 chho vél khân revival 

crusade leh quality drive-te kan lo nei tawh a, district zawng zawng kan fang chhuak a, kawngro 

pawh a su viau a ni. Kan sawrkar hian in-enfiah deuh hlek kan ngai a; sawrkar hmasa Cabinet-

in uluk taka an lo ruahman tawh upgradation ang chi-ah te hian kan ‘kheuh’ peih mah mah a, 

kalpui ve mai kha a thâ. An lungawi loh hian zirna in a tuar a, a tuartu chu naupang leh 



chhungkuate an ni. Thingtlangah phei chuan enrolment bituk (strict) lutuk te hi a applicable lo 

va, enliam thiam a ngai a ni. 

 

1998-a Congress-in District 5 din tura notification an lo tihchhuah pawh khân, sawrkar thar 

kan nihin kan ‘kheuh’ lo va, kan din mai a ni. Khatia sawrkar mawhphur ngam kha a ngai. 

Upgradation tam fe, Middle, High leh Higher Secondary School-a awmte hi a thâ a ni tih 

hriatpui a thâ. Tin, zirtirtu boral leh retired, engmah hmu lova maipar thlawn tawp mai hi an 

tam ta hle a. Kan hun lai khân Pu Chhantea hian ruahhmanna siamin ‘death cum retirement 

gratuity’ ₹ 4 lakhs vel provision a siam a; tuna kan sawrkarin an han ti tawp ngawt hi chu 

humanitarian ground-ah pawh a dik lo a ni. 

 

SSA zirtirtu kum 30 dâwn lo thawk tawh, vawiin thlenga dinna ngaia ding rengte hi, kan hun 

laia lak an nih loh avâng ringawt a kan en hran lutuk hi a fello ka ti. OB teacher 277-te leh 

Hindi zirtirtu 497-te kha CSS an nih laiin, India sawrkarin a tih-tawp dâwn khân kan State 

budget atangin kan dah nghet vek a ni. Thil thâ turah hi chuan huaisen takin kal ula, kan support 

ang che u. Zirna-ah hi chuan quality a pawimawh ber a, mihring chhawr tlâk, All India Service 

leh Company lian tak taka in-compete pha tura kan product-te kan siam a ngai a ni. 

 

Health & Family Welfare: 

Reilote Health kan enkawl lai khan Zoram Medical College hi Congress sawrkar khan an lo ti 

tha khawp mai a, kan sawrkar hma lawk khan, 6th August, 2018 khan an lo hawng a, a hnu thla 

hnih thum hnu lekah khan kan han sawrkar a, engmah an ti hman bik lo. Amaherawhchu kan 

han lak ve chiah a harsatna lian tak tak kan tawh chu, Medical Council of India in inspection 

ham strict takin ngaih hna thiamna nei miah lo in an inspect ni tur pawh sawi lo in an lo kal 

thut a. Tah chuan faculty ah deficiency kan nei em? Thil en tur tam tak kha an nei ta a, chung 

ah chuan hman hmawh em em mai a, loh theih loh a tute emaw kan recruit ngai te awm. Kan 

hmu hlei thei lo a ni. Kan Professor tur te, Asst. Professor tur te, khatiang kha Pu Speaker, 

Zofate zingah, literacy ah chuan fully literate state kan ni kan tih mek lai hian kawng lehlamah 

chuan kan thiamna hian a daih zai a ngai. Chutiang tur chuan vawiin ni ah hian kan in buatsaih 

hi a pawimawh hle in ka hria a, hei hi ka sawi duh em em ani tih kan sawi duh a ni. 

 

Demand No: 21 Higher & Technical Education: 

Chuvangchuan vanneih thlak takin Lunglei lamah State University te kan han nei dawn a, a 

lawmawm a ni. Amaherawhchu kan thil kan pass leh kan rel tawh hi a tawp kan thlenpui a 

pawimawh. A kalkawng lak lawh ah kan ti thi sawn ang tih ka hlau thin, chuvangchuan kan ti 

tawh a nih chuan University tha tak kan neihna tur hian ngaihtuahna sawrkar in hmang rawh 

se, tih hi ka sawi duh a ni. A pawimawh, Engineering College pawh kan nei dawn anih chuan 

a eng emaw mai mai ni lo, a hming mai mai ni lo quality tha, hmun dang dang te nen pawha in 

compete pha thei chi hi vawiiniah hian kan en loh chuan khawvel boruak dang hi kan hip tak 

tak thei dawnin ka hre lova, chutiang zawng chuan vawiinah hian kan ngaihtuahna hi a awm a 

pawimawh in ka hria a, ka’n tarlang leh duh a ni. 

 

Kan hunlaiin SSA bul tantute kan in ti lo thei lova, hei ka dinglam ami te pawh kan kut leh ke 

ber an ni thin a. Text bu a thlawna kan sem tih te, school building tam tak a sang tel kan sak te, 

eng emaw zat zirtirtute leh thawktu dangte kan la a, thil tam tak kan tih chin kha a awm, khang 

zawng zawnga kha a tha, amaherawhchu, kan target, kan ultimate goal tak taka hi chu quality 

hi a ni, a pawiamawh a ni. Chumi anih avang chuan vawiinah hian Pu Speaker, thil sawi te hi 

a nuam lova. Education department kher kherah hi chuan ngaihtuahna minister pawn kan sen 

a ngai a, uluk taka kan ngaihtuahna kan sen hi a ngai a ni. Integrity pawh tha a ngai, ti tak takna 

nen, political will nena tih a ngai. Chumi anih loh chuan vawiinah hian education tha hi kan 

ramah a awm lovang tih ka hlau em em a ni. 

 



Assembly: 

Vanduaithlak takin hei a vawikhatna tur atan session kan han thu ve a eng emaw chen kan awl 

hnuin thil lawmawm loh tak kan House Assembly committee report lo lut ka chhiar a, a pawi 

ka ti. Ka department chanah hetiang thil hi thleng se la chuan ka ngaihtuahna chu a thui khawp 

ang, ka ngaihtuahna chu a thui khawp ang hetiang thil hi a thleng anih chuan Assembly 

committee pawimawh tak maiin ka department chungchanga khatianga thil record awm reng 

tur a hnutchhiah anih chuan ngaihtuahna sen a ngai… Pu Speaker, heng hi a bik takin 

chhungkaw tin khawih department a nia, uluk taka heng hi kan enkawl a ngai a. Kan tha famkim 

lo tih chu ka hria, tumah hi tha famkim kan awm lo amaherawhchu, a pawi ka ti hetiang thil 

thleng hi, thleng leh tawh lo se tih ka duh hle mai. Chuvang chuan vawiinah hian budget han 

passed dawn pawh hian phur taka passed chu a har khawp ang kan tan chuan. Ka ngaihtuah 

thin morality an tia a saptawngin, kan rilru chhungril anga kan ngaihtuahna kan hman a ngai 

budget kan passed dawn pawh hian, ngaihtuahna uluk tak kan hman a ngai a ni tih hi ka sawi 

duh a ni. 

 

Demand No: 32 Horticulture: 

Pu Speaker, department dang hi han sawi ve zuai ka duh hle naa thil pahnih khat chauh ka’n 

sawi duh a chu i dinglam ami te hian mau lam an sawi ve ta nak nak ka’n hriat hian a lawmawm 

ka ti khawp mai a, ka’n comment ve a nih chu, mau lam hi an sawi khat riauvin ka hria a a 

lawmawm ka tia, a dik a ni. Mizoram hian tih tak taka heng kan natural resources kan neih hi 

kan han tih chhoh tak tak chuan kan ram hi mau hmang pawh hian a lang ang tih min han 

hmuhpui te kha a lawmawm ka ti khawp mai a. 

 

Demand No: 27 District Council Affairs: 

Education-ah hian kairual taka thil kan kalpui hi a pawimawh a ni. Keini hi kan tum miah lo, 

ka beisei lohna lamah aspirational district lamah hei kan insuan thla a, Phaileng kan han thleng 

thla a college an lo nei miah lova, an rualawhna em em mai te kha ka zuk hriatpui ta a. An 

higher secondary school neihchhun Adhocated-a rei tak kan lo dah tawh tlumte thlira an thlir, 

chutiang khawpa vawiinnia a tak ram la thleng thei lo te kha rawn sawichhuak ve teh te an tia, 

ka’n rawn sawichhuak ve anih hi aw, chuvang chuan kairual takin kan thlil kalpuiah hian i 

kalpui ang u tih kha ka’n sawi duh a ni. Vawiinniah hun tha kan nei a, a lawmawm a, 

amaherawhchu, rilru nat nan thenkhat khan hmang lo ula ka duh a, thahnem ngaihna vek a ni. 

Thil kalphung pangngai hi a awm ve a ni tih kha kan hriat kha a tha in ka hria a. Chuvang chuan 

kan rilru ngaihtuahna hi fim takin vote kan lak dawn pawh hian kan hman a tul anih hi tih te 

ka’n sawi anih chu. Ka lawm e. 

 

SPEAKER : A lawmawm e. Tunah chuan kan Opp. Leader kan sawm ang a, minute 

12 hun pek a ni. Pu Lalchhandama Ralte ilo sawm ang. 

 

PU LALCHHANDAMA RALTE, OPP. LEADER :  Opp. Leader chu minute 

15 ngei ngei min pe ziah thin a, ka thusawi tur te hi a pawimawh dawn si a. Khawngaih takin 

kan kalphung pangngai ang khan he House-ah hian kan kal ka duh a ni. Demand tin han luh ka 

duh dawn avangin tlem te tein ka sawi pawr pawr ang a. A tawpah concentration ka duh bawk 

si avangin Pu Speaker, kan minister te paw’n min lo hriatthiam ka duh a ni. 

 

Demand No: 23 Art & Culture : 

Art & Culture hi department pawimawh tak, kan ram, kan hnam kan culture enkawltute an ni 

a. Mizo hnam lam, Mizo hnam incheina te leh thil tam tak kan sulhnu hlui vawnghimtute an ni 

a. Tunhnaiah mi thenkhat ten ka hnam lam te engtin tin emaw an ti bawrhsawmin an ti pamhmai 

deuh hlek a, chung issue te a awm avangin heng kawngah hian tan lak lehzual te, a dik leh a 

tha kal zel tura kan inhlan chhawn tur hi uluk zawka an enkawl ka duh a. Zohnahthlak hnam 

hrang hrang ten kut hrang hrang kan neih te, tin, Mizoram-a kan unau cheng ve te kut 



pawimawhah, Chapchar Kut-a kan insenso ngam ang hian zohnahthak Zoram-a cheng ve te 

kan in-unaua, kan inpumkhat theihna turin sum leh pai sem rual deuh te pawh hi a tul awm 

mang e. 

 

Demand No: 27 District Councils & Minority Affairs: 

District Councils & Minority hi kan sixth schedule hnuaia awm kan unaute enkawlna an ni a, 

an dikna leh an chanvo te constitution-in a pek te hi hun lokal zel turah pawh sorkar hianin zah 

sak te a tul hlein ka hria a. Chutihrual chuan, CADC-ah hian mipui thlan sorkar hi a piang lo 

rei ta a, Governor rule ten kan awm a, kan sorkar hian mipui thlan sorkar fel tak a pian hma 

theihna turin hma la se a tha in ka hria a. Tin, kan council ho ten direct funding an dil 

chungchang te kan hria a, heihi sorkar hian a hriatpui reng em, enge a thlen chin tawh, a beisei 

awm em, hemi chungchangah hian sorkar hian enge a ngaihdan tih te hi ka hre duh bawk a ni. 

Tin, District council hoten an harsatna hi harsatna lian tak tak te anih avangin kan sorkar hian 

district council-ah kan nau te, kan party pui te an sorkar loh avanga ngaihthah mai lova anmahni 

hi duat taka kan enkawl tul ka ti a ni. 

 

Demand No: 32 Horticulture:  

Horticulture-ah hian kan ram economy tam tak innghahna, Horticulture hi kan ram economy 

min khaitu tak tak a ni tawh in ka hria a. Chutihrual chuan capital share-ah hian kuminah hian 

a awm lova, nikumah khan vaibelchhe 17.03 an neih laiin warehouse te, link road te han laihna 

tur thil tam tak kha a awm ta lo nge ni, mipuiten kan chhawr tur hi a tlem awm mange ka ti a, 

tin, professional service hmachhawp hi a awm mang dawn lo em ni chu aw tih ngaihtuahna ka 

nei a. Horticulture hnuaiah hian sawhthing hi an subject anih avangin kan sorkar pawhin a kan 

thlai thlan bik a nia, February ni 2 atangin kan lei dawn an tih lei mumal loh te, tin, thingtlang 

khuaah lei tur bik hriat lem lovah sorkarin a puang a an lo chova an la mai si lova, a ro zova, a 

zang zova kuthnathawktute kan hawihaih rei tir lutuk hi sorkar hi han tang deuh teh u. Tin, mau 

hriak sawrna kan C.M in a ngaihpawimawh em em kha a bul kan tan tawh em, kan thawk dawn 

tawh em, enge a thlen chin tih hi kan minister pawn min hrilh se ka duh hle mai. 

 

Demand No: 34 AH & Vety : 

Kan ramah vety department te an pawimawh khawp mai a, sa ah te, artui ah te, bawnghnute ah 

te kan intodelhna tur kan mamawh a ni. State dang atanga emaw ram hran, foreign atanga heng 

ran lak luh te hi a hriselna kawngah te pawi thei a awm avangin kan intodelh theihna tur atana 

an hmalakna te hi promote zual a tulin ka hria a. Grant-in-aid general-ah R.E-ah nikumah nuai 

177 dah a awm a, kuminah hian nuai 17 chauh awm hi a figure ziah sual nge, ava tlahniam em 

em ve, chu chu ka’n zawt pah duh a ni. Thawktu indaih lohna doctor te, VFA tih te, heng 

rampum address a tulin a concern Minister-te hnenah rampum angin ka sawi a ni. 

 

Demand No: 48Information & Communication Technology : 

 IT lamah kan thang chak em em a, tunah phei chuan AI (Artificial Intelligence) in nasa takin 

kan ramah thil a thlak danglam tawh a ni. Hemi kalkawngah hian kan sorkar pawh kan than a 

kan san mar a tul a, inkaihhruaina mumal guidelines, rules leh regulation te mumal kan neih a 

tul ka ti khawp mai. Tin, kan media chak taka kan hman tangkai em em, youtuber te, kan you 

tube channel neitute enkawlna turah te, an hamthatna turah te emaw, anmahni kaihhruaina tur 

chungchangah te hian dan mumal kan neih loh chuan IT hi hman khawloh theih a nih avangin 

kan sorkar te, kan Minister hian eng ang hmalakna nge an neih tih te min hrilh theih chuan a 

lawmawm khawp ang. 

 

Demand No: 20 School Education : 

Transfer and posting rules kan tih kha kan hmang thei dawn tawh tak tak em, hei hi tunah hian 

engnge kan thlen chin tih hi ka’n hrechiang duh a ni. Education Reform Commission rawtna 

tam tak kan pawm kan tih rualin thil thenkhatah hian kan kal kan viau tho niin ka hria a. 



Academic Session thlak te pawh hian, hetiang a awm dawn a nih chuan kumin ah puangin 

nakum a inthlak tur ni ta ang se la, session thar tur February thla tawpah kan han puang a, 

March ni 23 ah session thar kan nei dawn angin kan hre leh a. Chhungkaw programme tam tak 

kan duang tawh a ni a, hetiang lutuk a education chhungtin nghawngah hriattirna hmahmawh 

lutuk kan nei hian nghawng tur hi kan ngaihtuah lo deuh em aw. Ni 23 March ah class han tan 

ta ila, kan zirlaibu chhut te, supply te a lo thleng hman ang em. Inspecting staff-te an pension 

zel a, chungah chuan thuam chak an ngai hle. Thawktute, SAMAGRA hote hlawh an la khat 

te, PM-SHRI Scheme hnuaia thawktute thla 6 vel hlawh an la tawh lo tih te pawh hi en uluk 

deuh a tul a ni. Sikul upgradation chungchangah sorkar hmasa huna an lo tih tawh, a fel lo lai 

deuh te kan chulmam a kan ti thin a ni ngai a, a pum-puhlum a kan han inthiah sak buaih buaih 

hi a tha lovin ka hria. Population-te min ensak u la, education for all tih a nih laia naupang kan 

tehkhawng ang a kan hmang lutuk a nih chuan a pawi thei a ni. Sorkar hmasa hunlaia DPC 

kaltlanga kan lak MR Teacher 900 dawnte kha engtin nge an kal zel dawn, an tello hian kan 

kal thei si lo a, anmahni hi ngaihtuah a ngai a ni. All India Service ah hun rei tak kan lut hlei 

thei lo hi eng hi nge a chhan, Education Reform Commission ten reform ngai lai ni a an hriat 

te ka’n zawt duh a ni. SAMAGRAH zirtirtute dah nghehna tur kha sorkar hian kan dah nghet 

tawh em tih hi address a va tul em. 

 

Demand No: 21 Higher & Technical Education: 

PM-USHA hnuaia college infrastructure tih changtlunna tur nuai 2248 man zeta tih tur felhlel 

leh phuailuai taka kan tih avanga Committee ennawn ngai a ni ti a sorkar ah recommend an 

ngai hi a pawi hle a. Re-tender a ngai a, chu pawh a dik lo a an pawt let leh niin kan hria a, he 

hunah hian a va felhlel em. Mawhphurtu tan chuan moral responsibility laka, portfolio reshuffle 

tal hi chu a ngai a ni. Kan ram education hian a tuar a ni tih hi a chhiar a tulin ka hria. matric 

question a leak a Minister an bang mai thin a, hetiang tender khawih sum leh pai felhlel leh 

induhsakna uchuak awm tura mipui hriat a tlang thang tawh hi chuan moral responsibility an 

put a ngai a ni. Tin, Lunglei MSU Campus tur budget-ah hian kumtharah University tan 

chengkhat te pawh a dahna head a awm em? Kha kha vawikhat te mah an rawn address tel loh 

avangin, University changtlung ni turin RE-ah a ni emaw, SASCI-ah a ni emaw, kan House 

Leader pawhin rawn pe se ka duh. Lungleiah hian University nghet tawh rawn nei tawh rawh 

se kan ti a ni. Ka lawm e. 

 

[Interruption] 

 

(Pu Lalmuanpuia Punte : Pu Speaker, lawk. Lawmthu sawi ka duh a. Kan Opp. 

Leader ‘a inchei nalh ni’ min ti a. Kan upa ho hian sap an ngaisang lutuk a, necktie leh 

kawrchung nen lo hi chuan Pathian pawh hi be pawp phak meuh pawh hian an inngai lo a. 

Hnam thuam kha ‘nalh’ lo ti ve tawh teh se.) 

 

SPEAKER : Tunah chuan kan House Leader, kan CM Pu Lalduhoma i lo sawm ang. 

 

PU LALDUHOMA, CHIEF MINISTER :  Pu Speaker, ka lawm e.  

Demand-a ka luh hmain Gangtok zin kha sawi nawn leh anih avang leh pawn lamah dawt sawi 

a kan intheh darh mek avangin han sawifiah lawk ka duh a. 2006 March ni 3-ah khan PAC 

meeting kan nei a, kan Chairman chu Pu Sainghaka a ni, a damloh avangin a lo kal theilo a, 

tunge chair ang kan ti a, Pu Zir nang chair mai teh kan ti a, kan ruat chawp a, kha bak kha a 

chair zui awm reng reng ka hre lo, ka hresual anih loh chuan. Kan zin ta a, kan zin hawn a kan 

meeting-ah pawh keimah ka chair a, tour note pawh ka sign a, a hnuah pawh ka chair zui zel a, 

a term lehah pawh ka ni zui zel a, a lehpekah pawh ka ni chho zel a, Mizoram-ah hian PAC 

chairman hi a ni rei ber ka ni mai awm mange aw ka ti a ni. 

Demand No: 48 Information & Communication Technology : 



ICT-ah hian Mizoram sorkarin nasa taka tunhnaia hma kan sawnna a ni a, tunhma a la awm lo 

kha a awm zung zung mai a ni. 

ILP Online Portal (v2): November 24, 2025-ah hawn a ni. 

SPARTAN: ACR leh Performance Appraisal tracking na hi January 2024-ah hawn a ni. 

MPSC Online (v2): June 2025-ah hawn a ni a, registration leh fee payment zawng zawng 

online-in a tih theih tawh. 

Chief Minister Online (v2): September 2024-ah hawn a ni a, grievances redressal zawng 

zawng a tih theih tawh. 

mPass Online (v2): June 2025-ah hawn a ni a, traffic control leh exemption permit-te a 

huam a ni. 

KAI App: Biometric attendance-ah sorkar hnathawk 18,406-in an hmang mek. 

Hmasawnna dangte: Ruang phurh online, Start-up Mission portal, Mizoram House 

booking, e-sanction, leh GPF fund portal-te neih a ni tawh. 

 

Tin, school 629-ah computer set dah a ni a, school 309-ah ICT centre hawn a ni tawh. Bhashini 

hnuaiah Mizo translation tha tak kan nei a, kan dictionary hmanlai aiin a tha zawk hial tawh a 

ni. Computerisation of RCS office leh Aizawl Hospital online OPD card lakna te, Vahui App 

(Health) leh Leak App (PHE) te pawh kan hmang tawh a ni. 

 

[Interruption] 

 

(Pu Lalchhandama Ralte: Pu Speaker, Point of order: Demand kan sawi a, kan House Leader 

khan a department chan lo hlir kha a sawi bawk si a?) 

 

Demand ka sawi a ni. ICT Deptt. Demand No. 48-a ka’n sawi duh lai chu…. 

 

[Interruption] 

 

(Pu Lalchhandama Ralte: Ni dang kan House kal tawh thinah te hian Minister in-charge te 

din hmaa CM han dinna hi chu, zawhna pawimawh bik te ah lo hi chuan. Amah hian a rawn 

chhang vek zel mai si hi kan minister te rin tawk lohna hi a ang ka ti deuh a.) 

 

Zawhna ka chhang lo, demand ka sawi ve a ni. Kan House Leader ten thu an sawi rei theih zia 

te chu kan hre ve vek. Health Department-ah chu lo…. 

 

[Interruption] 

 

(Dr. R. Lalthangliana :  Pu Speaker, Point of order: Tiang hi a awm ngai lo khawpin ka 

hria a demand sawi hian; ka vawikhat hriatna a ni. Speaker khan kan Minister-te kha wind up 

turin an sawm a, kan pass mai thin khan ka hria a, ka hresual ta nge ni. Thil mak tak chu a nih 

hi maw le!) 

 

Thil hi kan hre dik teuh thei khawp mai a. Kalphung-thar kan ni a, keini chu. 

G Pay hmanga electric bill pekna, RDSS online, leh RTI online-te kan nei tawh a. Hemi avang 

hian incentive nuai 600 kan dawng a, Revenue leh Land Reforms-ah pawh nuai 1500 ve ve 

lawmman kan dawng tawh a ni. CM Relief Fund pawh a langtlang tawh hle a, mobile atangin 

a dawn zat leh pek chhuah zat a en vek theih tawh. Mahse, data thun tu hi mihring kan nih 

avangin department-te an update leh update lohah a innghat thui hle a ni. 

Trio Report - 2023-ah Mizoram chu Teledensity City sang ber (115.34%) kan ni a, National 

average (84%) aiin kan sang hle. Wireless density-ah pawh 112.70% kan ni. Digital state ni 



thei tur potential kan nei sang hle a ni. 

Demand No: 20 School Education : 

Hna thar 2000 chuang kan la tawh a, harsatna kan neih chu zirtirtu office-a thawk tlat an tam 

hi a ni. Kan Minister-in zirtirna hmuna dah let a tum hian, sorkar hmasa huna dah an nih vanga 

tihchingpennawn duh lo an tam a, hei hi "i veilam a mite" (Opposition) hian rawn sawipui tawh 

lo hram se kan ngen a ni. 

Provincialized chungchangah Councils of Ministers decision a ni a. Sorkar hmasa Provincialized 

Rules criteria-ah khan tlawmngaia zirtirtu thawk tawh tam tak an leng tlat lo a ni. 

[Interruption]  

(Pu Lalchhandama Ralte, Opp. Leader :  Pu Speaker, Point of order: Rules chu an 

siamthar hnem khawp mai a, khalai han hmuh kan tlat mai kha. Sorkar hmasa, a chhe lama 

puh zel mai; mawh la ngam lo sorkar hi chu a va fuh lo em.) 

A chhiat leh a that lam chu engpawh nise, sorkar hmasa dan siam kha kan chhawm a, 

amaherawhchu Relaxation Provision pakhatah chiah kan hmang a, chu chu Durtlang Blind 

School a ni. Qualified lo na na na chu Court legal opinion ang pawhin tihngaihna a awm lo a 

ni. Tin, sikul repair chungchangah NABARD sum puk nuai 3500-ah Lok Ayukta thubuaiah a 

lut tlat a, bill leh hnathawh a inthlau hle a ni. Keini hunah chuan Headmaster/Principal ten 

completion certificate an sign loh chuan bill an la thei lo ang. 

Demand No: 21 Higher & Technical Education: 

Cluster college-te hi Lungleia insawn tur anga sawi talh tur a ni lo, peon pakhat pawh kan sawn 

dawn lo. Budget-ah State University tur hi kan dah chiang khawp mai. Education Department 

proactive deuh turin ka chah a ni. 

 

Demand No: 27 District Councils & Minority Administration : 

District Council pathumte hian an budget-ah salary atan 97.14% an hmang a, mipuite 

hamthatnan 3% pawh an chhak chhuak lo hi a pawi hle. LADC bikah hian nuai 7295.73 zet ba 

a awm a, Financial Emergency puan hial pawh a chakawm a ni. 

 

[Interruption] 

 

(Pu C. Ngunlianchunga :  Pu Speaker, khawngaih takin MDC kan nih ang pawn, 

MLA ni mah ila han sawi ve lawk... Sorkar tha lo leh mumal lo effect a ni a, tun sorkar hi chuan 

inhrek a, insiam that a tum nasa a ni.) 

 

An insiam that chuan kan lawm khawp ang. Direct funding hi kan duhsak a, mahse sorkar 

hmasa khan a lo dodal tawh avangin Central hian vawiin thleng hian an la pawm thei lo a ni. 

School leh sanctuary-te hi district council kuta pek vek kan duh a, mahse fimkhur taka pilot 

project-a kalpui phawt a tha ang. 

 

Demand No: 32 Horticulture & Art & Culture : 

Horticulture-ah processing hmun tam tak kan nei tawh a, a lawmawm hle a ni.  

Tin, Art & Culture-ah Pu Papuia rawtna 'Joint Cultural Festival' neih kha thil tha tak a ni a, 

inpumkhat nan hetiang hnam peng hrang hrangte huap zauva cultural fest neih hi a tha viau 

ang. 



Heng kan Minister te pahnih demand hi i pass ngei ang u tiin ka support a ni. Ka lawm e 

SPEAKER :  Tunah chuan Minister zahawm tak Dr. Vanlalthlana, kan sawiho 

takte kha windup-a, sawifiah ngai a tih ter awn sawifiahin a demand te House ah pass rawn dil 

nghal turin i lo sawm ang u. 

 

DR. VANLALTHLANA, MINISTER :  Pu Speaker, ka lawm e. React tur a tam 

khawp mai a. Vawiinah tute emaw chuan thil te min han tarkhum a, react turin min beisei bawk 

si a; zanin chu i inbuatsaih deuh law law teh ang u, ka ti duh a ni. Pu Speaker, a hmasain mi 26 

lai mai ina kan budget min han sawipui hi ka lawm takzet a. Rawtna te, thurawn te min han 

thlen a. Thurawn thenkhat phei chu a khal ngat ngat hle mai a, kan ngaipawimawh thung a ni. 

Kan lo ngaipawimawh ang a, in rawtna te kha review committee kan neih hunah kan lo 

ngaihtuah ang. Kalphung thar sorkar chuan review hi ka lo ngaipawimawh ta khawp mai a, kan 

that pui bawk a. 

 

DEMAND NO. 20: SCHOOL EDUCATION 

School Education Department-ah chuan vawi tam tak, tum 7 vel review meeting hi kan han nei 

ta a, thla thum danah tih leh kan tum a, thla thum danah tih leh kan tum a, thla thar maiah hi 

chuan kan tih leh ngei ka ring a, chutiang chuan kan han ti a ni. Ka react hmain; Department 

hrang hrang hrang hrang hrang hrang demand nos. 20, 21 leh 48 amite hi policy change, enge 

danglamna awm, tih a remchang ang ang han sawi chhuah ka duh a. A hmasa berah chuan 

School Education ah hian SCERT hnuaiah Standardise assessment for Elementary Schools tih 

a ni a. Tun hnai lawkah khan pawl V leh pawl VIII in an exam a. Hman niah pawh ka sawi 

tawh a, kum tharah chuan pawl III leh pawl VIII in an exam dawn a. Academic year tharah 

phei chuan term exam ah a ni vek tawh dawn a, tun kha chu term end chauh a ni a. Chutah 

chuan zawhna inang school zawng zawng leh added school ah an chhang tawh ang a. Question 

paper ho hi kan han lakhawm a, a rukin school thenkhatah. A then chuan phek chanve chauh 

hian kum tawp exam te an lo buaipui a, tikhan tha deuhin an pass tir a, Chapter 10, bung 10 

awm ah bung 5 chauh te an lo zirtir a, khata tang khan zawhna tawi thei ang ber an han siam a, 

awlsam te in an han pass tir a, naupang ho khan thiam in ti deuhin an kai chho zel a, pawl 9 an 

han ni a, hmun 2 atangin multiplication, belh leh paih lampang thlengin a then chu an zir a ngai 

ta a ni. Hei hian kan zirna a ti buai a, chuvangchuan kalphungthar sorkar hnuaiah chuan 

common question a lo awm ta a ni. 

 

MBSE-in kumin kumthar atang hian academic session thar atangin pawl 9-ah common 

question a ti ve leh dawn a, hei hian kan zirna a ti danglam ngei pawh kan beisei a ni. Sorkar-

ah pawh pressure, chona a awm dawn a, zirtirtu kan indaihlo kan ti a, chumi buaipui chuan tun 

Session thar hi chu kan bei ngat ngat ang a, nichina kan LOP-in a a zawh ang deuh khan,  

 

Transfer Policy:  

Transfer Policy pawh tunah hian hman ngam theih tur a hma te pawh khan kan nei a, hman 

ngam loh kan nei thin a keini pawh harkar kan ti. Hman ngam theih tur leh hei, vawiinah pawh 

a copy ka rawn keng a, Teacher transfer in reformation system te pawh ti hian online-a transfer 

dil theihna tur kan buaipui a, a dawh thleng chu kan siam zo tawh a, a rules lamah enfel hret 

ngai kan nei a vawi khat kan thut chuan kan tihfel theih mai ka beisei a ni. Chutiangchuan, a 

sorkar-ah pawh chona kan inpe a zirtirtu te pawh chona kan insiam a, chutiang chuan hma kan 

la a ni.  

Division: 



 Pu Speaker, result chungchang kan rawn sawi a, kan ngaih te a tha lova. CBSE leh CISCE- te 

pawh in an kalpui tawh a State tamtak keini aia zirna sang zawka kan sawite pawn an kalpui 

tawh a, enge kan hlauh le ? tih kha ka zawt duh a ni. University-ah hian division a lang tawh 

lo a, top 10 chu an la ti lang hram! Division-a lang tawh lo zirlai ten an mark hmuhzat an hria 

a, an percentage kha an hre vek a an hre dawn anilo ania. Tin, CBSE hnuaia school ho pawh 

hian chumi zat chu kumin ah distinction ah an pass a, 90, 80 chunglam chutiang kan nei tiin 

chhuang takin an tarlang a, chuchu school-in an intihsiak a zirlai te pawh khan an intihsiak a 

ni. Distinction-a pass laptop pe duh tan kha chuan a la pek theih zel in a la hlu dawn chauh a 

ni. 

Pu Speaker, Chief Minister sa huat a awm a, result chhuah kar leh mai ah 1-na atanga 3-na 

pawh lawman kan pek a ngai dawn, a topper tur chu a hriat dawn tho tho. Amaherawhchu, 

result bu-ah khan tarlan ker kan tum lo kan ti chauh a ni. Tin, zirlai pawl thenkhat ten Top 10-

te pawh lawmman an pe duh thin a, “Khang te kha chu kan lo pe mai ang che u!”, kan ti. 

Amaherawhchu result bu-a a lan kher kha a tul lo e kan ti a, keini aia kal thui tawh te, board ah 

pawh a sang zawka kan ngaih te pawn an lo hmang tawh a, tha an ti a, keini pawn tha kan ti a 

kan zirchiang a MBSE lam pawn tha an ti a kan hmang dawn a ni. 

Academic Session:  

Academic Session chungchang kha rawn sawi a tam khawp mai a, mipui sorkar chuan mipui 

te kha a rawn tak takin kan rawn a, a State holder te pawh uniform-a in rawn ang mai leh nilo 

in, a tak takin kan rawn a, inkawm ho nah un kan siam a ni. Data entheih tur pawh a awm vek 

a, 100-a 92 chuangin academic calender-a hi “Calendar year angin kal ni rawh se!”, an rawn ti 

a. Private School hotute, Teacher’s federation te pawn sorkar school zawng zawng in zawm 

khawmna, adopt te thleng pawn a ni ang chu, khatianga in zawm khawm pawn “A tha e!”, an 

rawn tiha chu mipui sorkar chuan a tha kan ti a kan hmang dawn a ni. 

Inthlak thut thei a ni lova, tunah pawh hian kan tan hma chhan hi a awm a, PM POSHAN -ah 

hian kum 1 teaching days a hi ni 200 a awm a ngai a Primary School ah, Middle School ah ni 

220 a awm a ngai. Chumi a nih loh chuan harsatna kan tawk dawn! Chumi avang chuan ni 200 

ngei ngei na tur kan zawn bawk a zawi zawia insiamrem kan tum avangin hreh tak chungin kan 

in sawn hma a ni. Keini pawh chhungkaw programme nei kan ni a, kan nei thei dawn ta lo a, a 

tuartu te zingah pawh kan tel a ni. Amaherawhchu, damdawi ei ang deuhin thil tha zawk tur 

atan chuan kan han lem ve khalh te pawh a ngaiin ka hria Pu Speaker. Chumi tur pawh chuan 

nu leh pa te min hrethiam hram turin kan inngen a, school hrang hrang in nu leh pa te kan 

inrawn naah pawh a duh zawk kha a tam ber an ni. Chutiang chuan nu leh pa te duh dan te 

pawn kan kal a ni tih kha ka tarlang tel duh a, kum 2 chhunga in siamrem kan tum a ni. Tin, 

Pawl 10 thleng kan ti chho dawn a hmanni ah pawh meeting kan nei a, a harsatna leh that 

zawkna te kan sawi a, a that zawkna te a tam avangin pawl 1-10 hi calender year angin a kal 

ang a, a remchang anih chuan tikhan December-ah te class 10 exam dan te pawh kan zawng 

anga, anih loh chuan tlem a hma deuhin Class 10 an exam anga, subject 5 awm a ni a, an exam 

an zo hma thei ang! Chumi ina a hrin tur chu result a chhuak hma anga Class 11 hi an kal hma 

tawh ang. Tunah hi chuan thla 8 deuh chauh hi an kal thei a, a bul thumah an man lo lehnghal 

a, School thenkhat chuan Pawl 12 atang an han zirtir nghal tawp mai a an tihchhiat hlauin. 

Chutah chuan helaia competitive an exam a, kan tling theilo kan ti kan ti leh a, Pawl 11 pawh 

hi nakinah common question hi exam tir kan la tum a, chutiang anih chuan Pawl 11 ah hian 

chiang zawkin a bul thumah Science, Commerce & Arts an in zirtir tawh anga kan zirlaite tan 

hunt ha zawk kan insiam theih kan beisei a ni. 

Recruitment:  

Pu Speaker, tunah hian nu leh pa tamtak ina an fate an neih sum seng a lehkha an zirtir hian 

awmzia hi a nei ta! Advertisement tello in hna kan la ta lo a, ZPM chuan, “Kan ti ang”, kan ti 



a, he thil hi kan um a, danglamna kan thlen ang kan han ti a, a takin a thleng ta. A ti thei tu 

Minister ka ni hi ka lawm a ni. Nichinah khan an han sawi a, “Pakhat chu a tel a”, an tia a ni 

ngei a. Sport lai khan kan Staff te ho tang lutuk in office lama thawk tura kha inkhel thiam em 

em mai, State player kha an lo la a, a hnuah ka hre chauh a, “Sir, min hrethiam mai rawh kan 

tang em a ni!”, an ti a, han thawk tawh a chu thlawn rawh se han tih chi kha a ni vak silo a, kan 

enzui ang enzui erawh chu. Chuchu kan hriat atan ka han tarlang duh a, a bak hi chu 

foundational stage helper thlengin advertisement hmangin kan la a ni. Pu Speaker, kalphung 

tharah chuan an qualified teacher lak anni ta lo. An qualified teacher te a then hi chu an 

khawngaih thlak khawp mai a, rilru hrehawm tak chungin kan in chawlh tir a. Amaherawhchu, 

kum khata vawi 2 exam thei kum 10 chuang chance nei tawh tling theilo na na na te hi chu an 

in en ve chu a ngai a ni. Tunah pawh hreh tak chungin MR teacher 2019 atanga chance pek ni 

tawh a kha 48 qualified lo an la awm cheu a, intiamna ang tak chuan 2025 khan thlan tawh tur 

an ni. “E! chance hi pe leh ang!”, kan ti a, chance kan han in pe leh a, amaherawhchu a ti thei 

ngang lo an awm a, heng ho hi chu hreh tak chungin kan kalsan a ngai tawh dawn a, kum tharah 

chuan qualified teacher thiauin kan zirlai te an zirtir tawh dawn a ni. 

Samagra Shiksha: 

Samagra Shiksha hnuaiah hian Library books tih hi grant a awm a, school tam tak tan lei a ni 

thin a, lehkhabu lei chungchangah hian in rawnna a awm vak lem loh a, in lak sak a ni a tunah 

chuan naktuk hi last date a ni a, a lo ngaithla an awm phei chuan lehkhabu ziak thinte emaw 

thawh duhte an awm phei chuan naktuk hi last date a ni a advertisement kan ti chhuak a, a duh 

in rawn thehlut rawh ule school library a dah thei tur awm ang zirlaibu ni chiah si lo a kha in 

lo pe thei e rawn dah ru kan tia ka hoin kan en dawn a, fair takin a rem tan a tha zirlai te’n a an 

that pui ngei tur lei kan tum a, chutiang nei kan awm a nih phei chuan hma lo la turin lo che 

chak turin naktuk chiah khi last date a nih avangin kan in sawm nghal bawk a ni. Sport & Youth 

Services Department nen convergence in sports lampanga kan hmalakna kan academy-te 

convergence in kan kal ho a, tunah pawh hian kal leh kan tum a, a khawihtu department nen a 

thiam coach nei tha department hnenah kan hlan leh dawn a, chutiang chuan kalphung tharah 

chuan kal a ni chho zel dawn a ni. Pu Speaker intodelh zirtirna a ZPM hliah hliah khawp mai 

a he thil hi chu, he thil ina intodelh zirtirna kan sawi duh a he thil ina tarlan a tum chu tih 

chhuah a tum chu zirna hian hna zawng tur chauh ni lovin mahni ke a ding thei turin zirlaite hi 

a pui tur a ni tih hi ZPM-te chuan intodelh kan tia kan au thin a, a tajin zirnaah tunah hian hman 

a ni a, tunah pawh hian POY kan ti chhuak leh a, nichinah khan Lok Ayukta te an han ti na a, 

… tho chauh a ni lo chhang ni. 

Tin Pu Speaker, term hmasa lamah te pawh MoU an lo sign a, UOI tel lovin kha tiang khan an 

tia Lok Ayukta an luh pui kher lo, keini an nih tak vang hian tute emaw thikthu hi chu an chhia 

a, amaherawhchu awl taka in sawi fel theih te pawh a niin ka hria a, tin he thilah hian party thil 

engmah a in rawlh lo tih hi chunglam hriatpuiin ka sawi duh a ni, tute emaw in duhsak bikna 

kha a awm lova thiam an nih avang leh a ti thei tur an nih avangin pilot project-in kan kalpui 

a, a tha em mai kan ti a, a dawt lehah chuan POI kan float mai a ni. Nichina kan sawi nagimawh 

em em railways lo lut ta te awm belh leh tura kan ngaihte KMTTP chungchangahte Mizoram 

hi tutee maw ina min rawn chhawrna emaw kudam state te kan ni nag tih te pawh hi kan hlau 

a chumi atan in buatsaih tur chuan zirlaite lo buatsaih kan tum a, capacity building kan sawi fo 

a dawh thleng lo siam kan tum a, zirlaite hian pawl 10 pawh lo pass lo mahsela zirnaah pawl 9 

pawl 10, 11, 12 te pawh ni ta sela, pawl 10, 12 pass lo mahsela mahni kea an din theihna tur 

leh ngaihtuahna thar an neih theihna turin ZPM Sorkar chuan a ngaihtuah a, intodelh in zirtirna 

ti ngatin Central-ah scheme a zuk thehlut a, pawm a ni a, chhunzawm zel a ni dawn. 

Pu Speaker, free text book chunchangah hian Sorkar hmasa te’n theih tawp chhuahin hma an 

lo la tawh a keini pawn kan han chhunzawm ve a, a hun taka pek kan tum a, amaherawhchu a 

hmaa mamawh zta lo tih sual palh te a awm a, tin kan hun tawnin harsatb akan tawk a, state 



bul hnaiah kan lehkhabu duh ve lo tam taka vang khan kan han in print kim hleithei lo a ni a, 

kan mamawh chin kha chu kan print kim thlap thlap thei a ni. Chuti chuan theihtawp kan han 

chhuah kan Chief Minister-in min hriatpuia SCERT hnuaiah tunaha chuan nuai 7 chuang 

lehkhabu leina tur dah a lo ni ta a ni. Kut hnathawktute tan kan ti fova, zirlaite tan tunah hian 

lehkhabu leina tur hi D-A-H a ni ve leh ta e. Hetia kan dah hian a hma chuan dil chawp ngai, 

buaipui ngai a ni a, fur hmain kan lei thei lova fur hnuah chuan furpui a lo thlenga, a hnuah 

lehkha man a lo to a tunah chuan furpui a thlen tak tak hmain dil chhuah kan tum a, lehkha 

puan kan lo lei a, a tlawm laiin cuti a nih chuan lehkhabu a nuai 100 chuang state Sorkar-in 

subsidy atana kan chawi belh a hi sen tam a ngai lutuk tawh lova kan sen belh tho ang 

amahearwhchu, a tlem thla duak tawh dawn a, chutiang chuan hmalak a ni thei tawh dawn a 

ni. Tin, Pu Speaker Congress Sorkar ina hma an lo lakna NEDP hnuaia Printing Press 

Association hnena Press tha deuh mai a lo pek kha kan Sorkar hnuah hian kan han hman sak ta 

a, kumina lehkhabu kan sem tur tam tak thahnem tak hi an mahni print chhauh a lo ni ta 

Mizoram-ah ngei print a ni ta a ni. 

Zirtirtu Training:  

Pu Speaker, zirtirtu training kha, Dr R Lalthangliana member zahawm tak khan a rawn sawi a, 

a dik chiah a, zirtirtute hi training kan neih tam tir angai, kan han hmuh chhuah chu a pui khawp 

a, science in zirtir dan training kan ko e an tia diet in english zirtirtu kha alo kala, kan han en 

chiang a kha english zirtirtu tho kha maths zirtir dan training-ah alo kal a Mizo zirtir dan 

training-ah alo kal a a let leh lamah zirtirtute kha ava zirtir tawh chuang tawh si lo a, english 

tho kha a va zirtir leh a, tunah chuan a danglam tawh dawn, a zirtirtute an training leh training 

loh hi kan monitor dawn a, tunah hian DP&R-ah kan dil mek a, an ACR kan tih PAR-ah khan 

an training loh chuan nakinah promotion pawh an hmuh theih loh na tur tho thang in buatsaih 

ani a, chutiang chuan zirtirtute hi training-a kal turin kan in nawr dawn, a dawhthleng kan 

neihthat pawh kan beisei ani. Pu Speaker, hei kan tan a thu lawmawm kan MLA, ka MLA pui 

te he lampang i ding lama mite pawh kala hrilh lo a, session POL hnuaih social infrastructure 

and services hnuaiah hian hei kutharah hian vaibelchhe 4 chhuang dah alo nita a, chutah chuan 

MLA adoption scheme kan siam dawn ani, MLA tin ten school adopt bik kan neih a kha, 

inthuam zat ang a let kan rawn pe che u anga, amaherawh chu 2,50,000 ai tam kan pe theilo 

thung, a tam theilo, a chhan chu 40 kan ni a nuaih 2 ringawt puk pawn nuah 80 a kal a, nuaih 

2 leh a chanve ah chuan engzat nge ni ang in hrethiam mai ang, chu chu kan in pe dawn, ruling 

leh ruling lo lam ani lo, kan school tih bik kan school chuamte kha, in tanpui duh ang zat khan 

han tanpui, a let kan rawn pe ang a, amaherawhchu limit a awm dawn a, in school kha in thlak 

duh leh a kum leh ah in thlak anga chutiang chuan in duh angin inlo kalpui thei dawn ani. 

DEMAND NO. 21: HIGHER & TECHINCAL EDUCATION  

Higher & Technical leh ICT ah pawh kan nei chho ta a, chutiang chuan thil thar kan hmu chho 

ta a ni. College hrang hrang khan an zirlai ten engzat nge pass chhuak a engzat percentage 

distinction ah heti zat an awm tih te chhuang takin an tarlang a ni. College lamah pawh a ni a, 

tunah pawh hian part time leh contract unqualified teacher hi kumthar ah chuan extension tih 

kan tum lo a, hma kan la chho a tunah hian qualified teacher an awm ngei theih nan tunah pawh 

a BCA thleng khan tunhnaiah pawh boruak a awm a, kan han advertise a, qualified in a rawn 

dil thei tawh a ni. Chutiang chuan, qualified ngei in a an zirtir chuan kan zirlai te pawn zirtirtu 

thiam leh zual atanga zirna an dawn chuan an that lehzual pawh kan beisei a ni. A rem chang 

chang a then ah chuan Casual Teacher phei te chu tute fate emaw lo dah remchanna atana kan 

hman ang kha ZPM sorkar-na hnuaiah chuan a leng ta lo a, qualified teacher in zirlai te an 

enkawl tawh dawn e. 

Pu Speaker, NIT Lengpui kan sawi kan sawi thin a Forest Clearance kan tia, term hmasa lamah 

khan a interest-te nen zawng zawng keini chuan kan pe ang ti chung si khan pek a ni lova, kan 

Chief Minister leh kan Lok Sabha MP te’m hma min lakpui a, kan Chief Minister-in hma min 



lakpui em em a khulaiah kan zinho hlauh mai a chungah pawh chuan Minister hmuh a tuma 

MP a tir bawk a, helaiah a endiktu a rawn kal vat a, kan Forest Minister nen nuamsa takin kan 

lo thleng bawk a, ctah chaun Vaibelchhia 24 atangin Vaibelche 10 pel deuh chauhin min tih 

hniam saka, chu chu Finance-in min hrethiamin min pek tlak sak ta a tunah hian a lehkha chauh 

kan nghak ta a ni. Higher & Technical Education-ah pawh college hmung tha lo lai sak that 

ngai ho kha sak that nan kan hmang dawn a, hei pawh hi langtlang ngamin kan rawn tarlang 

leh ngam dawn a ni. Pukpui Engineering College, Mizoram Engineering College, Pukpui 2019-

ah PM ina a hawn tawh engmah buaipui zui ni ta lo Southern Campus atan pawn hman kan 

phal e ti a lehkha awmah pawh engmah kutthlak lo awm ta lo a kha ZPM a Sorkar hnuah chuan 

kawng siam nan electric pawh luh nan tui pawh luh nan leh a chhung amah chei that nan 

Vaibelchhia 30 dawn sen a ni ta, a taka ngaihtuah a taka ngaihven thlen tir tum tak tak Sorkar 

hnuaiah chuan hmasawnna a hmu ta e. 

Pu Speaker UPSC-ah kan tling thei lo kan ti a, a bul thum atangin hmalak a ngai kan ti fo a, 

MYC hi chuan graduate tawh chin a lo buaipui si a, tunah hian UPSC grooming MPSC hnuaiah 

kal tir a ni a, hma kan han la dawn vut a MYC nen in overlap a awm palh ang e tih a awm 

avangin harsatna kan han tawk hret a, kum tharah hi chuan nikuma exam kan tih tir tawh mi 

10-te leh kumthara matric result a chhuah ve leha kan buaipui turte nen hian UPSC grooming 

hi pawl 11 chin tan hian kan kalpui tawh dawn a ni. Hetia kan kal chhoh zel chuan pawl 11, 12 

a nia college an kal chuan kum 3 chhung alo nih anga kan umzui zel ang an duh a nih chuan, 

kan umzui zel ang a kum 5 chhung coaching mumal tak an lo kal tawh chuan an graduate 

meuhah chuan tu tutee maw hi chu an tlin ngei kan beisei a, chutiang chuan hmalak a ni. Tin, 

Pu Speaker PP mode-in school kalpui tum a ni a, kansawi tam tawh khawp mai a, kan 

consultant-in kan kohhran lian pahnih Mizoram Presbyterian Synod leh Baptist Mission-te a 

be tawh a in biakna a awm mek a. A taka thlen tir thuai kan tum a kan hmanhmawh khawp mai, 

siamthat ngai thil tam tak leh MoU sign dawn pawh a enfel ngai tam tak a awm a, chu chu 

tunah hian en fel mek ani. 

DEMAND NO. 48: INOFRMATION & COMMUNICATION TECHNOLOGY  

Pu Speaker ICT chungchangah e-office kan sawi tam tawh a, kha chu ka sawi lo anga, tunah 

hian document kan neih that zawk theih nan dahthat a nih theih nan legacy scanning kalpui leh 

mek a ni. Pu Speaker petrol man a to kan ti kan ti a, School Education Department-ah hian nuai 

150 kan dawng tawh ruling leh ruling lo bial kan en lo, lehkha in rawn thehluh hei hi a ngai in 

tih kha kan lo la khawm a, chumi hmang chuan school 80 chuang hi fencing tih a ni dawn. Khai 

rual takin kan tia vawikhat mah Directoriat-ah hian ruling leh ruling lo en hrang rawh u tiin ka 

va sawi lova, ka la sawi nagi lo bawk a, cutiang chuan langtlang takin mipui te’na petrol kan 

xhawi belhna ah kha hmuh theih turin website-ah pawh kan rawn dah chhauk ang. 

Pu Speaker, vawiinah party pakhat chuan State University chungchangah dawt sawiah, thudik 

tawklo sawiah, min lo hrethiam ula, thudik tawklo sawiah min han puh a, counil in ministers 

in an ngaihtuah tak tak lo e, thudik a sawi lo e, an han ti a, a mak thin khawp maia, assembly 

session hmani lawkah khan kan sawi chiang tawh a, kan minister pakhat phei chuan dawt ka 

sawi ngailo kan ngaihtuah a kan rel ani a ti a, Pu Spekaer tute emaw ni hi chu an che chhe lutuk 

a assembly session hi an en ngam lo ni turah ka ngai a, an lo hresual palh hlauh mai a, a zialo 

ka ti khawp mai a, council of ministers meeting nikum November-a neih ah khan kan rel ngei 

a, Chief Minister phei pawh kha sawi mai rawh puang mai rawh kan ti a, minute-ah a alang lo 

chauh ani a, minute-a lang zawng zawng kha rel vek tur, rel zawng zawng kha minute-ah alang 

vek tur tih kha a nilo….. 

[Interruption]  

(Pu Robert Romawia Royte :  Pu Speaker khawngaihin. Minute-ah a lang lova maw?) 



Official-a rel leh rel loh te a awm thei a, dah chin leh chin loh te a awm thei a, kan rel tlat si a 

lawm! Kan rel a, chuvang chuan a lo lang lo a ni mai a. A rel chu kan rel ngei alawm; thudik 

a ni kha kha….  

 

[Interruption] 

 

(Pu Lalchhandama, Opp. Leader :  Pu Speaker khawngaih takin. An han rel dawn 

khan officail lam atangin file leh a theih leh theihloh te, zirchianna te, khaikhinna turte kha a 

lo tel em? Official file nen engkim in en ho em?) 

 

A minister-in ka sawi… 

 

(Pu Lalduhoma, Chief Minister : Memo siam a ni lo a. Amaherawhchu, Council of 

Minsters in thuthlukna kan siam a, chu chu regularize turin next meeting-ah a memo siam turin 

official in kan ti ang a, danglam tawh chuang lo tur a ni. Chu chu,’a puan theih e’ kan ti mai a 

ni.) 

 

Pu Speaker, sawrkar hmsa lam pawh khan Coucil of Ministers meeting-ah hian security thilah 

leh thil pawimawh dangah chuan minute kher loh thil tam tak an ngaihtuahin ka ring; an minute 

kher em tih kha ka zawt let duh a. Minute kher chi loh te, minute kher remchang lo thil 

pawimawh sawiho te an neih ang, chungte chu an ngaihtuah ngai lo em maw ni le, tih kha 

ngaihtuahna a lo awm a.  

 

Pu Speaker, hei vawiinah khan Higher & Technical Education department hnuaia hna tender 

chung chang an rawn sawi a; vawihnih tender kan han tichhuak ve ta a, vawihnih tender kan 

tihchhuahah hian chung lam court-a dinpuiin ka inrawlh lo tih hi ka sawi duh a ni. 

 

Pu Speaker, kan Opp Leader khan a hunlaiin tender tam tak a tichhuakin ka ring a, Tin, Higher 

& Technical Education chang thin tu minister hlui Dr. R. Lalthangliana pawh khan tender a 

tichhuak tawhin ka ring. Chung lam court hmaah hian a changtu tur, a dawngtu tur hresain ka 

inrawlh lo tih hi an dinpui ve ngam ang em? Chu chu ka cho a ni tunah hian. Kan dinpui ve 

ngam ang em? 

 

[Interruption] 

 

(Dr. R. Lalthangliana :   Hetianga incho chi a ni lo; kan ngam khawp ang. Kan ngam 

bal ang…) 

 

(Pu Robert Romawia Royte :  Pu Speaker, Assembly House committee in a minister 

hova rorel ti tha tura a tih kha, anni ah hi chuan a awm lovin ka hria.) 

Pu Speaker, kha kha dikna ka duh zia tarlangtu a ni a. An rawn sawi a, min rawn rawn a, ‘a 

diklo a nih chuan lo ngaihtuah ru’ ka ti a ni. Dawihzepin kan tlanchhe ve lo; a diklo a nih chuan 

lo en ula, hrem ngai an awm a nih chuan kan hrem ang a, tihthat ngai a nih chuan kan ti tha ang 

kan ti a, kalphung thar sawrkarah chuan kan huaisen tlat a ni. 

[Interruption]  

(Pu T. Lalhlimpuia :  Pu Speaker, chairman ka nihna angin ka nemnghet e.) 

Keini chu pui deuh mai kan nia. A diklo a nih chuan, ngaihtuah turin kan ti a ni mai. Pu Speaker, 

term hmasa lamah khan RUSA 2.0-ah khan kan sawrkara tender hi pahnih kan tichhuak ve a, 



open ve ve ala nia. Amaherawhchu Pu Speaker, RUSA 2.0-ah hian Govt Aizawl College hi 

restricted alo nia, Govt Aizawl North College restricted, Aizawl West College restricted, 

Champhai College restricted, Hrangbana College restricted, JB College restricted ania, 

Khawzawl Govt Mizoram Law College, Saitual College, Serchhip College, T. Romana 

College, Zawlnuam College, Zirtiri Residencial Science College, IASE Lunglei Govt College 

restricted vek mai alo nia, ngawrawh aw pu Speaker hei Govt Hnahthial College, Govt J 

Thankima College, Govt Mamit College, Govt Saiha College-te restricted tender vek in an 

rawn tichhuak a. 

Hei, keini chuan kan ti ngam ve chiah lo a, ti hian a dik thei ang ber in a tha thei ang berin lo 

tirawh u kan han ti a, a fel lo a awm palh anih chuan kan ti a, tin, sum kal fello kha a awm miah 

lo a, sum kha kan la dawng lo hrim hrim a khatih lai khan envelope a seal dan chungchanga 

inhnialna a ni a complaint lut a kha, tute emaw in a eiru a min puh kha chu a, ka tih kha session 

an entawk lo a anlo zak deuh a an che chhe lutuk a thudik tawklo an lo tarlang a, restricted 

tender a tihchhuah te an la ti leh nghal, an enchiang lo mah mah ani e Pu Speaker, lo enchiang 

tawh rawh se, hlau suh se session hi, lo en rawh se, chuti anih lo chuan thudik lo pui pui te 

press release te an lo tileh palh ange tih kha kan chah duh a, huaisen takin kan session kan 

chetlate lo en tawh turin kan chah duh ani. 

Pu Speaker, react ngai tawite, tawi te te rawn react kan tum tawh a, ka kal puat puat ang a, mi 

26 in an sawi a, a then chu ka rawn sawi tawh a, ka react hma in Pu Speaker kan officer leh kan 

staff-te hi ka fak duh ani, thenkhat erawh chu hauh ngai chu an awm, amaherawhchu hauh ngai 

hi chu tlemte an ni. Kan officer kan staff-te an hah em em a inrinniah Pathianni thleng thleng 

in, Sir hei file an rawn tia an rawn umzui a, kei hian ka nawr na e bawk si a, hei hi chu chu iti 

ang kan ti a, review kan neih zin avang hian school education ah hi chuan, a then phei chu an 

dam lova leave te an la a, an dam lova. Kan officer te kan staff te ka fak duh, an mahni vang 

khan kan mawi ve a ni tih kha ka sawi duh a ni. 

Tin, react na turah hian school hmun Biakin hmun nena inthleng tumna a awm em tih chu en 

chu kan en ngei, amaherawh chu file ala kal lem lova. Tute emaw hun lai anga school hmun 

chanve inthleng khatiang kha a awm lem lova, an han inthleng ta cheng a in an han sak saka 

choka pawh a lo awm lova, khatiang vel chuan kalpui ve kan tum lo ve. Tin, Ramhlun North 

Bazar Shed chung pek tumna a awm em tih chu a hma khan pektumna a awm daih tawh a keini 

pawn chhunzawm kan tum a, amaherawh chu insuan chhuah na tur lam, hetia insuan kual ngai 

thil kha a awm a. Kha kha ala fel chiah lova chu erawh chu chak takin kan nawr a ni. 

Tin, pension tumna a awm em tih kha chu sawrkar hmasa ina a din Zo Language Development 

Board khan din tirh a nih atang khan an lo buaipui tawh a, hmanni ah chief guest ka nihna ah a 

chairman khan sawn kan tum a, a ti a, ka thusawi zawk kha la lo khan a eng zawk kha an rawn 

tilar ta a, a hma atang pawhin an lo ngaituah daih tawh a ni, keini kan sawrkar taka tita hluai 

pawh an ni chuang lo, kan inchhawm chho a a tha a nih chuan tih mai tur a ni anga, a thalo a 

nih chuan tih loh mai tur, inrawn khawmna pawh kan nei lo. Han rikpui hluai tur chi pawh a ni 

lo, Amaherawh chu ng tih vel kan buaipui awm tawk a nih chuan zirna a kan thlen chin awm 

tawk chu a hriat viau ang. Pu Speaker rank leh division chu nichina ka sawi ang khan a ni tawha 

dah kan tum lo, amaherawh chu review erawh chu kan nei ang, kan review anga a tha a ngem 

top 10 dah hi a tha angem tha lo angem tih te kan en anga chutiang chuan review neih kan tum 

a ni. 

Zirtirtu chung chang an rawn sawi teuh mai a, ka bial ah zirtirtu pakhat chauh nei kan awm, 

pahnih chauh nei kan awm an ti a, kan va inthliar deuh bik ve han ti te khan an awm a, a nih 

loh zia chu hei tunhnai ah zirtirtu kan han inla thar a Education Department ah Hindi teacher 

234 kan lak ah hian Pu Speaker, ruling bial Pu Lorraina hi chuan elementary a neih loh avangin 



a ni hi han paih ta ila ruling bial 26 ah hian casual teacher 107 pek an ni a, I veilam a mi te bial 

9 ah hian hei Pun-guna te, Pu Beia te, Pu Hrahmaw te hi chuan an chang thei lova. An ni hi han 

paih ta ila bial 9 ah zirtirtu 127 pek an ni, chuti anih chuan ruling lam I dinglama miten an chan 

a chu zirtirtu 4.11 a ni a, I veilama miten an chan a chu 14.11 a ni daih thung. Mipui sawrkar 

ah chuan a lo danglam ta, term hmasa ah khan... 

[Interruption] 

(Pu R. Rohmingliana :  Pu Speaker, Point of Clarification: kha kha chu an sawn chhuah 

hnem lutuk vang a ni mai lo maw?) 

Ni lo e. Indaihloh dan kan en a; zirtirtu an nei em/neilo em; sawn chhuah tur dil chu an awm 

ngei, amaherawh chu Pi Prova-i bialah pawh Bengali medium ah pawh kan rawn dah lui a ni 

a, a harsa an ti khawp ang. Amaherawhchu, an in daih lo miau a, kan rawn dah a ni. 

[Interruption]  

(Pi Prova Chakma :  Bengali medium kha engtin nge an zirtir ang?) 

Nia; kha reng kha a nia. A khuaa mite dah kan tum a, a khua a miten an dil bawk si lova, Bengali 

thiam qualified khan rawn dil teuh sela, kan dah ang. An awm si lova dah ngaihna an awm lo 

a ni, Pu Speaker. Pu Speaker, district council area a mi school kha chu CM in a chang fel tawhin 

ka hria a, legal lampang kan rawn mek a chutiang zawng chuan tih theih dan a awm angem, 

tuna zirtirtru awm te hi tunhma in duhthlan na pek an ni tawh a, an ni chuan state ah kan awm 

duh an ti tawh a, chumi ah chuan min khing ta se enge kan chan tur kan ngaihtuah a ngaiin ka 

hria a, a hma pawhin ka sawi tawh a, kan sawi zel a hei hi chu ahma pawhin an tih ngam loh a 

ni a, an ti duih lo a nia, keinin tih kana tum zawk a. Chutiang chuan kan ngaiven mek a ni. 

Tin zirtirtu office a lak te sawn let tura kha chu kan ngaihtuah mek a, a then chu kan sawn let 

a. Tunkum 2025-2026 ah hian LDC 30 kan la a, kumtharah hian 30 kan la leh dawn a, a kum 

lehah 20 niin ka hria, chutiang chuan chumi chuan kan harsatna tam tak hi a tih ziaawm kan 

beisei a. School sak hei chu a chhe lutuk tih kha chu ka rawn react lo mai ang, kan staff ten an 

ngaihtuah a mahse ka react duhna chu VSK ah hian school sak ang chi te a thlalak nen rawn 

tilang vek rawh u kan tia, tunhnai kan circular kha lo en ula, a vawithumna a ni tawh a school 

thlalak hi zirtirtu te hian headmaster emaw a in-charge te hian google map ah in load vek tur a 

ni kan ti. School dinhmun hi ka office, ka dawhkan atangin hmuh ka duh a ni. 

Electrification atangin kan tan a tunah hian VSK Mizoram.Com ah khan han lut ula, work ah 

khan han lut ula electrification ah hmet ula Lawngtlai Area ah khan lut ula, han hmet kual ula 

electrification an kalpui tawh dan a kha thlalak a awm dawn. Chutiang chuan IT hmangin in 

enkawl kan tum a. Pu Speaker, hei tunah hian MAMCO hnuaia Teachers quarter sak a hi ka 

duh dan ang ngei in tihian report an rawn pe a, engchin nge ni sak tawh a nih tih kha. Thlakhat 

ah report vawihnih an rawn pe tawh a. A thlalak nen thlap an rawn ti a, hetiang hian in enkawl 

kan tum a, School chhia a awm loh nan kei nin kan en vek thei lo. Amaherawhchu I.T hmang 

leh system kalphung tha hmangin school tha kan neih theih na hma kan la mek a. Chu chu min 

lo nghak hram hram tur leh a diklo a awm anih chuan rawn report vat turin ka ngen che u a, 

hma kan la anga action kan la ang. Zep thu a cheng lo hmanni lawkah pawh ka hruaitu pakhatin 

school a lo sak ah khan anih dan tur ni lovin rod kha a lo hmang a. Ka hriat velah kan in ko a, 

kan ti tawp nghal a, an thlak nghal vek a ni. Chu chu ZPM sorkar-in a duh dan a ni. 

[Interruption]  



(Pu C. Ngunlianchunga :  Pu Speaker, a nih leh Mamte school kha engtin nge? 

Kha, a bialtu ngei pawh khan a rawn sawi a.) 

Mamte school kha a contractor-te nen kan inbe mek a. A contractor kha sorkar hmasa a an lo 

inlak a ni a. 

[Interruption]  

(Pu Rasik Mohan Chakma :  Pu Speaker, Gundasari South?) 

Mamte leh Gundasari South kha a pui khawp mai a. Keini pawh kan inhau tho. A petu kha ka 

ni lo a nia. 

[Interruption]  

(Pu R. Rohmingliana :  Pu Speaker, a sak chhiat lam kha ka zawt lova, sak tur list min 

dil a, kan pe a. Sak a la awm lo hrim hrim lai kha a ni.) 

Project kan dil a, project school 70 kan dil ah khan Forest Clearance pakhat khan a nei thei ta 

lo hlauh mai a. District Officer-in a rawn pe a state atangin, an lo paih leh si a. Tunah hian a 

bul atangin state level-a min phalsak vek tawh khulaia lo approve mai tur a kha helaiah harsatna 

kan tawh tak avangin a tharin tunah hian kan ti leh a, chumi ah chuan... 

[Interruption]  

(Pu R. Rohmingliana :  Pu Speaker, FCAA khan a huam lo em ni, clearance an neih 

theih lohna chhan kha?) 

A hma daih a ni, a hma daih a ni a, thil hi a kal pur pur thei lo tih pawh kan hriat kha. Tunah 

hian a inchah leh mek a, khulamin an rawn release chuan school 70 vel hi chu sak that leh theih 

kan in beisei a ni. Pu Speaker, Mamte leh Gundusari tih vel kha chu a contractor kha kan um 

a, kan um ti ila kan ngen a. Sak zawh a ngai, hei hi tih zawh a ngai kan ti a, khami kan luh thuk 

lutuk chuan awm nuam lo deuhte pawh an awm palh ange. Khalam works lam kha chu a tha 

thei ang berin iti ang hmiang, iti zo ang hmiang kan ti a. Hna an la thawh zawh loh deuh pawh 

helaiah pawisa kan in release sak a, boruak tha siamin chutiang chuan kan thawk ho a ni tih 

kha kan sawi duh a ni. 

Tin, PWD-ah hna pek mai awm, works tih a hi a awm viau a. PWD hian an ngah lutuk a a then 

hi chu kan chan ve a ngai. Tin AE-te, JE-te kan nei a kan pek chhuah vek te chuan enge an tih 

bik ang tih te a awm a. Amaherawhchu tunah hian ngaihtuahna thar kan neih chu Project 

Monitoring Unit (PMU) ang chi te hi thawhpui mai a tha lo maw. Hna a tha zawk dawn a nih 

chuan heti lam hi i hawi ang kan ti a. Tunah hian... hnuaiah 40 crore hostel sakna tur kan dawng 

a chumi ah pawh chuan kan explore mek a ni. A department-in kan enkawl that theih loh chuan 

midangin enkawl sela, a enkawlna man 2%-te emaw chu lo chang rawh se kha chu MoU kan 

sign anga, chutia tih mai chu a tha ang a tiin ngaihtuahna kan seng mek a ni. Tin vohbik te tana 

school buaipui tih a kha chu Gilead Special School-te pawh Lumpsum-ah kan han dah lut chho 

a, chutiang chuan. Nichin pawn Durtlang Special Blind School Provincialized turin kan han ti 

bik a, chutiang chuan ngaihtuahna kan seng mek a ni. 

[Interruption]  

(Pu R. Rohmingliana :  Pu Speaker, ka zawhna lai kha a kal chho char char a, a zo ta si 



a. Lungsen Middle School kang vek chungchang kha min hrilh thei em aw?) 

Chu, nichina ka sawi kha. Project kan dil a khu lam atanga min sanction mai tura kan ngaih 

khan khami school pakhat bik chauh kan dil lova. School 70 tan kan dil a, chumi ah chuan 

pakhat kha Forest Clearance a awm lo an rawn tih avangin an rawn reject a, kan dil tha leh. 

Pakhat kha kan paih tawp a, kan dil tha leh a sak mai theih tura kan ngaih a kha harsatna kan 

tawk ta a. A hrang hrangah PMJVK-ah te, scheme hrang hrang-ah te kan dil a. 

[Hon. Speaker-in Minister statement pek tibuai lova chhunzawm tir turin memberte a ngen a.] 

Aw, ka duhtawk hnai dawn nia khi darkar khat pawh ala ni em hleinem. React tur khan min ti 

a, a hma in lehkha in ka rawn react ange ka ti a, kan react a min chhang lo an ti leh a. Chuvang 

chuan hetia in chhan ngei hi a fel ta in ka hria Pu Speaker, ti khan a chiangin ka hria. Tin, Pu 

Speaker school calendar tih kha chu ka chhang tawhin ka hria a. Min zawttu MLA ho kha chu 

ka sawi lo mai ang a, tikhan an sawi dan indawt atangn khan a hriat theih maiin ka ring a. 

Engati nge thut nge tih kha a ni a. Kan insiam rem chhung kum 2 anih avangin ni 200 leh ni 

220 kan kal ngei ngei a ngai a. Inrinni a kal kan rawt thut thut a, Minister zahawm tak Pu Nitea 

te lam hi kan ngam dawn mang si lova. Chuvang chuan inrinni a kal loh hram dan ngaihtuah 

ang kan ti a, chutiang chuan kan in pawt fan leh ta a ni. 

Tin, teachers’ quarter’s chungchang kha chhunzawm ni sela an han ti a kan um zel dawn. 

Teachers’ quarter’s hi chu sak belh zel kan tum. Tin tunah hian kan ti leh dawn anih chuan a 

design kan thlak ang a daihzai deuh zawngin. A hma khan quarter’s 120 kha nuai 27 vela sak 

kan tum a, GST cut leh engemaw thil dang cut neuh neuh kha chuan a buaithlak dawn kan ti a. 

50 leh tih ah a sang chho vut a, amaherawhchu a design a kha duh angin a lo daihzai chiah lova, 

khulamin kan thawn thlak a ngai tawh si a. Chuvang chuan kan ti danglam thei ta lo a. Tunah 

chuan a thar kan dil leh dawn a, a design erawh a danglam ang a, chutiang chuan hmalak tum 

zel a ni. 

Member pakhat khan ka bial atangin distinction an tlem sawt mai an ti a, zirtirtu te an tan a 

ngai viau mai tih kha ka sawi tel duh a. Zirtirtu kan neih tlem vang pawh a ni certi, 

amaherawhchu zirtirtu hi kan inlak belh viau chuan ka hria a. Tunah pawh High School-ah 

Science leh Math teacher 10 ve ve kan la leh mek a, Higher Secondary-ah 15 kan la leh a. 

Chutiang chuan kan in um a ni a. Hriat ngai chu 2022 bawr chho atang khan question pattern 

hi tih danglam chhoh a ni a. HOTS te a rawn lut chho tan a, competency based tih a ni tawh a. 

Tah chuan zirtirtuten kan zirlai te a hma a nikumah hei chu a chhuak, kuminah a chhuak lo ang 

ti ngawt lo khan kan zirtir a ngai tawh a. Kan inruahman lawk a ngai viau tawh a khami tur 

khan. Kan tan a ngai a. Distinction lampang te a ti thla a. Nikumah chuan First Division an 

kiam a, Distinction an tam a, Second Division an tam a. Chutiang chuan thil a danglam chho a 

ni. Ka kal chak viau hleithei vak lo Pu Speaker. 

Aikal chungchang tarlan a ni a. Pakua (9) kan hmuchhuak thar a. Aikal hi a har khawp mai a. 

Headmaster ten an lo thup a, kan official ten an lo hriatpui a a then phei chu. A then phei chu 

an nau te, an fa te an lo ni a. A rukin kan hre leh si a. ZPM Sawrkar chuan aikal lak a titawp 

duh a, tihtawp a tum a, hria in awm chuan rawn report rawh u, action kan la ang. Pi Prova pawh 

khan rawn report sela action kan la ang. Dampa bial ah pawh hian tun campaign chhung khan 

report a awm teuh a chungah chuan action kan la a ni. Tin, Pu Speaker, aikal la ni lem lo thawk 

tha peih lo ang chi te hi tunah hian Employee Review Committee kan thu ho tep tawh a. Session 

hma khan thu thei mai turah kan inngai a kan la thu ho thei chiah lo a. Ka hresual lo a nih chuan 

mi 80 vel chungchang ngaihtuah tur kan nei. Action kan la ngam ang. 

Tin, advertisement pawh school based a tih ni thei tawh se la tih kha tunhnai kan advertisement 



kha lo en ula school a ni zel a ni. School duh an thlang a, tihian 1234 an ti a, chumi an 

duhthlanna chu kan ensak a. Khami school a duhthlang, merit list a ti tha ber kha kan dah a. 

Khami dah chhung kha a hautak khawp mai a, kan officer te an buai khawp mai a. Anmahni 

awmna tur ngaihtuahin hmanni chu kan thu a dar 11 ni ta in ka hria, kan thleng chho a chutiang 

chuan a tam thei ang ber hi an khua ah dah an duh. Amaherawhchu a then anmahni khua a awm 

ngei ngei tum, an thenawm khua ami rawn ti tha em em, a rank ah pawh 20-na bawr vel a awm 

helai a anni 200 bawr vel a awmin an khua an chuh talh kha chu a harsa chu kan ti ve a. Zirlai 

te khan zirtirtu tha nei se la kan duh bawk si a. Khang ah kha chuan ngaihtuahna kan seng a. A 

then kha chu dah theih ngangloh kha an awm ve a ni tih khamin hriatpui a ngai a ni. 

Fully literate state kan sawi a. 100% kan ni lo tih hi kan hriat a ngai. Chu chu ka sawi duh. Khu 

lampang in a ULLAS Scheme an tih ah chuan 95% chin hian fully literate state in an inpuang 

thei a. Keini state kha State Labour Survey ah khan 98% angin min lo chhuah sia. Khulamin 

inpuang rawh u an rawn ti a lehkha an rawn thawn a. Inpuan a hun tawh e tiin min rawn nawr 

thin a. Khulai ka zuk zin pawhin min lo hrilh a. Kan Union Minister Pu Jayant Chaudhary a 

rawn zin lai a ni a. A ni kha Minister of State, School Education changtu a ni. A rawn zin lai 

ania a remchang bawk a kan tia kan ti chuk chuk a, kan Chief Minister in min puansak a. 

Chutiang chuan a hmasa ber kan ni a. Hetah hian sawrkar hmasa te pawh fak ka duh a. Kan 

sawrkar neih tawh te, theihtawp an chhuah a. Khalai a kan Press Statement ah te emaw Press 

ho in min kawm ah pawh khan keini chuan a rah kan lo mai chauh a ni. Anni in lei an let a, an 

tuh a, tui an pe a. Keini chuan a rah kan lo mai chauh a ni tiin inchhuanna nei miah lo in, 

inthlahrung tak chungin kan puang a ni tih kha ka sawi duh a ni. 

Local language chungchang sawi a ni bawk a. Qualified teacher kha awm teuh se la kan duh. 

An awm si lo a chuvang chuan local language a zirtir ngaihna a awmlo. Bengali medium ah 

pawh kan dah a ni tih kha min hriatsak a ngai. Rawn tling teuh se la kan lo pe teuh ang. Tin, 

computer kan nei ve lo tih te chu term hmasa ah khan kei ka han tang khawp a. Ka bial chhung 

school zawng zawng ah khan computer leh printer neilo zawng zawng ka pe vek. MLA Fund 

hi kan hman duhna lamah chuan a hman theih lutuk. Tunah phei chuan nuai 200 a ni tawh. 

Chuvang chuan kan duhna lamah chuan pe duh ila chu kan pe thei. Tin, Pu Speaker, tunah hian 

school 309 tan tender koh mek a ni a, chu chu middle school a ni. High school ah hian school 

100 chuang tan tunah hian tender leh turin kan inbuatsaih mek a. Computer Center a ni dawn 

a, Computer panga (5) an dawng dawn a. Chungah chuan a mamawh school kan rawn en dawn 

a, Ruling bial kan en dawn lo a ni. 

Sawi tur a tam khawp mai a. 4G awmlohna khua tih kha zawhna kha a awm zeuh zeuh a. Pi 

Prova leh Pu Rohminga leh Pu RS-a te, Pu Nguna te, hmingpum in ti tawh lo mai ila. Anni 

khan an rawn ngaipawimawh zual a. Central lam hian ngaihpawimawh bik leh a khaw list kha 

an nei a. Kha kha an rawn ngaipawimawh hmasa dawn a. Khulam ah project a awm a, 2029 

thleng a tih tur. Hmanni ah ka sawifiah vek tawh kha. An rawn sawichhuak leh thin a, kan 

chhan a ngai thin sia. Kan officer ten an lo chhinchhiah a. A thenkhat kha chu khaw bul hnai 

ami tower ring tur a tih te an nia, kha kha an rawn enhance ang tower dah kher ngailo in. 

Chutiang chuan hmalak mek a ni tih kha ka chhanna ni ta se la. Er. H. Ginzalala khan a bial 

chhung school tlawh turin min sawm a, ka lo assure ni se la, kan tlawh dawn nia. Kan kal ang. 

Tin, PG zirna hi kan han dil chawt zel bawk a. Mamit lampang pawh lehkha te pawh a rawn 

awm ania. Chuan a campus ang zawng hian kan ti thin a. Campus a din tur a ni lo University 

hi chu. Tin, PG college hi kan cho viau tak na a. Kan college neih that ber a kan ngaih, state 

ah, Pachhunga University College ah pawh Department zawng zawngin an nei ngam chuang 

lo. Zirtirtu indaih a ngai a, hman viau te pawh a ngai a. Chutiang chuan Aizawl ah hian college 

11 a awm a, 4 chauhin an nei ania. Zirtirtu in an zuam te pawh a ngai a. Chutiang zawng 

zawngah chuan ngaihtuahna sen a ngai a. An lo zuam ta viau a nih chuan tihdan te kan 



ngaihtuah ang a, college thenkhat chu offer ani tawh a hma pawn, term hmasa pawn offer an 

ni tawh a. Anlo pha tawh a ni, chungte chu kan inhriat pui a ngai ka ti a. 

Tin, Pamchung middle school pawh kha tender leh atana tih ani tih kha kan sawi duh a. Tin, 

zirtirtu indaihloh hi chu hmanni khan ka sawichiang tawhin ka hria a. Headmaster pawh kei 

ngei pawn ka neilo. A Minister ngei pawn ka changkim biklo tih kha kan inhriatpui angai. 

Zawhna chhanna ah pawh hmuh tur tam tak a awm awm e. Tin, rawng eng hnawih tih kha ka 

hre miahlo a keichuan DO te, samagra ah chuan DPO te an ni a, khang khan remchang antih 

danin anlo hnawih tir a. Tin, school rawng hrim hrim hi kan sorkar hma daih tawh pawh khan 

a eng a tam lutuk hospital hmunte pawh health center te pawh a eng a tam lutuk kan tih kher 

ani biklo ani tih kha, aw khulam atanga rawn tihte a awm a. Guidelines-te a awm ve a. 

Chutianga tih chu a ni alo inang kher kher kha a then an tha ana kha chu anlo ngaihpawlh te 

pawh ani ange. 

Tin, post fill up chungchang kha chu kan fill up dawn a, min phal chinah khan tunah pawh kan 

advertise tawh a an awmna tur ah an awm ang a. University thut hmun ah an awm ang. School 

fencing kan sawi tam a, session PoL-ah kan rawn pe ang cheu. Amarawhchu, in sawi zawng 

zawng kan ti thei lo ang a, school 80-ah kan ti ang. Tin, Rawpuichhip Higher Secondary School 

kha MLA 2-in in ngai pawimawh khawp mai a. Kha kha kan hria, amarawhchu, samagra 

shiksha hian kalphung thar a rawn nei ta a. Chutah chuan a hma a hna awma hi in thawh zawh 

loh chuan a thar hmalakna thar hi kan pe theilo cheu an tia. Helai 2022-23 vela approve tawh 

la sak zawh loh ho a kha kan in um ngat ngat a. Khang thawh zawh anih ah khan a thar kan um 

thei chauh a, chuvang chuan thil hi a harsa ta thuau a, khang sak ho kha Pu Thangtea kha a 

chhuak a. A bial ami Silsuri sak mek pawh khu sak zawh hlan kan nghakhlel khawp mai a. Tute 

sak nge chu ka sawi lo ang a, sa zo thuai thuai sela khung te thil chi hrang hrang pawh aniang 

chu chungho sak zawh annih ah chuan hma thar kan rawn la ang tih kha kan sawi duh a ni. 

Tin, Mamit college-ah hian Principal in-charge hi an han inthlak nasa laileng khawp a. Tunah 

hian 5 vel kan nei tawhin ka hria. Tunah hian 1 kan rawn ruat leh a, a pha leh anih chuan 

hmundang ami Principal in-charge tur liau liau kan rawn sawn lut ang. Tuman an thawk duh 

lo. 

[Interruption] 

 

(Pu H. Lalzirliana :  Aw, Pu Speaker, a in-charge lo deuh te kha a neih ve theih tawh 

lawm ni?)  

 

Tunah hian kan dil mek a, a hlawh anlo tihsual avangin Finance-ah kan ti let leh a, tihfel ngai 

a awm a. Chu chu Finance lamin min rawn pawm hunah MPSC-ah a lut leh anga, chumi tur 

chuan Principal nghet hi college zawng zawng a nei turin kan in buatsaih mek a ni.  

[Interruption] 

 

(Pu H. Lalzirliana :  Aw, Pu Speaker, a in-charge lo deuh te kha a neih ve theih tawh 

lo em ni? Kan Minister zahawm tak din lai khan. Mamit college lam a sawi ta sa sa; Geography 

subject kha min address thei em?)  

Geography subject hi term hmasa zawng khan tu emaw chuan MLA fund-in a tum a. Sorkar ta 

lo chiah a, pawtlet ta daih mai a. Sorkar kan chet a ngai ta a, ngaihven dan chin a kha sorkar 

thar awm takah chuan a dang ta deuh te pawh a ni ang e. Kan han um chho zel a, chuan tihtheih 

dan te pawh kan zawng ang a, chutiang chuan kan buaipui dawn a ni. Amaherawhchu, hun 

dangah pawh khatianga a hma a lo buaipui tawh kha an awm a. Ti ngawt hi chuan a tih theih 

loh a, sanction post-te kan dil chho a. Kan neih chhoh theih chuan a dah ngheh te emaw, casual 



teacher-te emaw atanga tanpui a, tih kan tum a ni. 

Tin, Pu Speaker, tunah hian part-time ho hi tihtawp a, contract-a dah dan te kan ngaihtuah a. 

Zirtirtu chhawng tam lutuk a hi tihtawp kan duh a. Amaherawhchu, indaihloh tawp a rawih tur 

casual teacher hi chu kan neih a ngai si a. Chuvang chuan, casual teacher contract regular tawp 

hi neih kan tum a, chutiang chuan tunah hian hma kan la mek bawk a ni tih kha min lo hriatpui 

atan kan sawi duh a ni. 

[Interruption]  

(Pu H. Lalzirliana :  Pu Speaker, leh lawk kum 5 zet a lo kal ve tawh takah khuan 

zirlai te an awm ve a. Core subject-a han neih ve theih kha kan nghakhlel em em mai a. Kha 

kha hmalak theih a ni ang em?) 

Ka hresual a nih loh chuan hmalak a ni a, MZU lam thu a ni tawh a. Helai state-in a kan lo tih 

ngawt theih a ni lo a ni. He lam pangah Academic Council lamin an lo pawm te a ngai a. A 

school-ina an pawm phawt a, Academic Council-in an pawm te a ngai a. Chung lampang ah 

chuan ngaihven pawh a ngaiin ka hria. Kan lo en ang e tih kha ka chhan theih tawk ni ta sela, 

kan pe ngei ang tih kha keimahni power a nih tawh loh avangin kan lo enfiah ang e tih kha ka 

chhanna ni ta sela. 

Tin, Private college chungchang kha Tuirial lam bialtu in a rawn sawi leh thin a. Proceeding 

hlui ka en a, 2024-khan a sawi tawh bawk a. Question hour-ah a zawt tawh bawk a. 2025-ah a 

sawi chhuak bawk a, kan inchhang tho a. NEP hnuaiah chuan a har dawn tih kha ka chhan 

tawhna kha i hriat kha aw... a buaithlak thil kha a awm dawn a ni tih kha ka chhanna ni ta sela. 

Tin, a then hi chu aw, Thinghlun khua mobile connectivity awm lo tihte pawh hei kan staff-te 

ho in chhanna min rawn pe a. A khawiah ber nge a inthuah tak pawh ka hre hlei thei tawh lo. 

Kan lo en ang e. Kan duhtawk tawh mai ang; khi darkar khat a tling dawn. 

SPEAKER :  Kha kha chu kan House Leader khan a address tawhin ka hria, 

connectivity thalo lai kha chu. Tin, a individual case kha chu khawngaihin kal kan deuh kha a 

pawi lo ang a.... 

 

[Interruption]  

 

(Pu C. Ngunlianchunga :  Ka zawhna kha min react teh a, Lai tawng leh Mara 

tawng Higher leh Higher Secondary school ah khanin a zir ve theih dan kha. NEP 2020 khan 

mahni tawng kha a ngai pawimawh sia. Kha kha zir ve theih dan awm se a va tha ve mawle. 

Tihdan a awm thei em? Kan thenawm state-ah an ti vek bawk si a.) 

DR. VANLALTHLANA, MINISTER :  Thenawm state-ah an ti vek em maw ni le 

aw? A mihring tam dan azir te pawh a ni ang a. Khami a kha, a tih theih leh theih loh tur chu 

ka assure thei lo a, helaiah hi chuan. Amaherawhchu, kan lo explore ang a, kan lo explore ang. 

Amaherawhchu, ka assure lo. Kan explore ang a, lehkhabu siam, textbook siam a buaipui a tih 

ngai tam tak hi a awm a. Chuvang chuan insen belh teuhna leh a zirtirtu tur pawh nichina ka 

sawi ang tho Pi Prova bial ang tho kha. Kan harsat chuan qualified teacher kan neih te a ngai 

a. Khatiang ang zawng zawngah khan harsatna awm thei thil hrang hrang ngaihtuah a ngai a. 

Chumi chu kan lo explore ang tih kha ka chhan theih tawk ni sela. 



Tin, Minister hi a chak lo lutuk a bang mai sela a tha ang a tih kha a awm tam khawp mai a. 

News-ah te pawh a awm chuai chuai mai a. Ni e, keini hi kan chak lo khawp mai a. 

Amaherawhchu, tian kan ti ve tawk tawk a. Higher & Technical Education-ah pawh term hmasa 

a crore 36 vel an hmuhchhuah laiin, hei kum hnih kan han sawrkar a, crore 120 chuang kan 

han haichhuak thei hi kan inchhuang ve viau a ni. Kan chak lo chung chung hian kan ti ve bek 

bek ang a. Kan Chief Minister-in min tuipui a zirna hi. A hma a RUSA te, PM-USHA chho a 

zirna a sum rawn kal chho thin kha SASCI hnuaiah te an thilphal chho ta a. Tiang chuan min 

han pui ta a, kan ti chho ve nawk nawk a ni. Tin, NIT chungchang te pawh kha kan han 

umchhuak thei ta der mai te kha chak lo chung chungin kan kal ve nawk nawk a ni tih kha min 

han hriatpui ula. 

Tin, Pu Speaker, Prime Minister hawn tir tawh, lo ngaihthah em em mai, khulai Union Minister 

pawhin a hriata a phut zawkna thil engineering college-te pawh kuminah hian hman theih tura 

kan inbuatsaih nawk nawk te hi inthlahrung takin kan han sawichhuak ve a ni. College zirtirtu 

kan indaih lo kan ti a, tum danga thleng ngai lo tunah hian zirtirtu 35 interview turin tunah hian 

direct-a lak MPSC hnuaiah kan han nei chho dawn te hi kan inchhuang ve viau a ni. 

Tin, Pu Speaker, State University kha budget-ah a awm lo an ti leh thin a. Sawrkar lo ni ve reng 

tawh, term hmasa a kan din ve pawh a cheng khat mah pawh la dinpui lo, budget pawh la pass 

ngailo min tih khum tuten budget bu an hmu thei lo kha chu a mak ka ti a. Pu Speaker, phek 

246-na ah khan a awm a, nuai 298.48 dah a ni. 

Ka react tam lutuk dawn chuan, duhtawk tan mai ila tikhan a tawk mai em? LOP leh Dr. 

Thangtea kha ka ziahbelhna kha, darkar khat aia hma a tih zawh ka tum a tumdangah khan, ka 

rei vak lova. Tun tum chu sawi ang khan pawn lam atangin min chawk phur a Pu Speaker, ka 

phur teh a nia. Thil a kal zel phei chuan khawl lock-te hi a rawn chhuak ang a, ten-fourteen-te 

hi a lar ang tih ka hlau khawp mai. Pu Speaker, khawl lock kha chu sawi lo ta mai ila, ten-

fourteen-te hi a lar ang tih ka hlau a. Amaherawhchu, Isua zirtirna hnungzuitu kan nih angin 

ngaihdamna thinlung kan neih te pawh hi a ngaiin ka hria a. Tikhan ka duhtawk ang a. 

[Interruption]  

(Pi Baryl Vanneihsangi :  Pu Speaker, a phur lai khan remchangah ka lo la lawk. 

A chhan chu nichinah khan min react se tih ka la nei a. Naupang lehkhazir lova awmte kha kan 

sawi tawh a, kan Minister pawh hian a chhinchhiahin ka hria a. Kha kha hmalak dan tur kha 

a awmin ka hria.) 

Central YMA nen hmanni ah an OB an rawn leng a, MoU ziak turin kan inbuatsaih mek a. Out 

of school children ho hi kan ngaihtuah a, lehkha zir se kan duh a. Chutah chuan Central YMA 

hi min pui turin kan ngen a. Saw lampang ADC lam chu elementary kan chan a nih loh avangin 

chutiang chuan Central YMA kan han ngen a. MOU sign kan tum mek a ni. Tin, nikum khan 

NIOS, Open School nen hian MOU kan ziak a. Zirlai la ni awm rual kum 19 thleng a niin ka 

hria, chungho chu lehkha an zir theihna turin hma kan la chho mek a. Hetianga harsatna avang 

te emaw a zir thei lo khan open atang tala pawl 10 emaw pawl 12 emaw an pass theih nan hian 

hma kan la a ni. 

Pu Speaker, ka zo law law dawn hei react-na tur a tam tawh lo, 22-na a ni a, 25-na thleng khan 

react chi a ni a. Pu TBC Lalvenchhunga, kan MLA zahawm takin a rawn react kha a lawmawm 

ka ti a. Headmaster pawh kha kan han ti thin a, kan han ngaichang a. Explanation-te pawh kan 

call a ngai a, a hnu phei chuan kan sawn a, kan sawn takah chuan a bang a ni. Chutiang chuan 

hma kan la a ni. Zirtirtute hi han hrem ringawt theih hi a ni bik lova, explanation call a ngai a. 

Explanation call chhungin chhuak rawh han ti dawn ila hmundangah a ni chu kan duh bik lo 



an ti a. Kan Chief Minister bialah pawh ruihtheih thil lama harsatna tawk an awm a. 

Explanation kan call a ngai si, kan tih chhung khan a lo awm a, CM pawh kan ti lungni lo lek 

lek a, a hrehawm khawp mai a. A hnuah hetah kan han attach kual leh a. Chutiang chuan hma 

kan la a. Action la tur hian an insawifiahna hun tur te kan nghah leh a ngai a. 

Chutiang chuan kan ngaihtuah leh a ngai thin a. Tunah erawh chuan chak zawkin Employee 

Review Committee hmanga lak kan tum a. Ti, efficiency level nichin a ka sawi ang khan 

vsk.mizoram.com-te hmang khan, IT hmangin efficiency tihsan kan tum a. Thlalak nen tih kan 

tum. Tin, teachers pupil ratio hi kan en fo a, en ngai chu teacher school ratio hi a ni. School kan 

nei teuh a, Zirtirtu kan nei tam si lova, a hahthlak khawp mai a. Hmanni zingah hemi 

chungchang hi chu ka sawi tawh a, ka lut tawh lo ang. 

Tin, Pu TBC-a tho hi ka fak duh a. Hmannia resolution chungchang kan ngaihtuaha pawh, 

(hmanni khan ka hmanhmawh deuh a, ka ziak thlap a) discussion-a thusawi a kha, zirna 

chungchang tak tak a rawn sawi a ni. Khami tum khan ka sawi theihnghilh a, tun tum chu ka 

theihnghilh lo ang ka ti a, a sawi tha takzet. Skill development lamah hian kan kal tam a ngai 

a, Mizoram State University kan neih thar tur pawh hi skill lama kal tam turin kan buatsaih 

dawn a ni. Kan sorkar hnu hian college-ah hian skill enhancement course atan hian nuai 70 

chuang kan dah chho ta a. College zirlaite skilling lama an kal tam theih nan ZPM-sorkar chuan 

pawisa a dah ta a ni. Amalgamation kal chhohpui kan tum a, ruahmanna pawh a awm chho 

tawh a. 

MLA-te pawh kan inrawn dawn a, official-a inrawn a rem si lo laia hi a buaithlak a. An rawn 

phone tawh che u em ka hre lo a, ngaihtuahna min lo senpui ula. Kan biala amalgamate tur 

remchang a awm a nih chuan rawn report ula, kan lo amalgamate hmak hmak ang. Tin, a school 

pakhat zawk an luah tak loha kha teachers’ quarters atan kan rawn chei ang. Chumi tur chuan 

ruahmanna kan siam chho a. In duh phawta ruahmanna in rawn siam chuan, amalgamate tur 

kan zawng tan mek a ni. 

Tin, medical reimbursement chungchang kha an rawn ziak nasa mai a, vawi thum vel an rawn 

ti a, department hrang hrang a nih avang khan; MR kha budget-ah khan a tlahniam ngei a. 

MUHCS chu an zawm a, amaherawhchu, khami atan khan finance-ah han pekluh ngai te a 

awm a. A then chu, pawn lama an chhuaha an TA te kha a ngai a ni, medical-a an kal khan; 

khami atana pawisa dah ve kha a ngai a. Department zawng zawng budget kha han en ula, MR 

kha a tla vek ang. Amaherawhchu, token-a a awm a ngai a, helaia TA tan tih a ngai bawk si a, 

tikhan a la awm ta a ni. 

Tin, Higher & Technical budget a tlakthlakna chhan chu, polytechnic, tuna kan hman hman 

theih tak loh ho - Mamit te, Serchhip te, Champhai te, Thingdawl te, sawtah Lawngtlai te pawh 

a ni a; khami scheme kha 15th Finance Commission-ah hian a tawp dawn a. Tun financial year-

a a tawp dawn avangin, kumtharah chuan a carry-over theih tawh lo a. A rawn kal leh tur kan 

anticipate avangin kan lo dah a, nuai 150 te, nuai 200 te a ni a. Khang awm ta lo khan budget 

kha lian takin a pawt thla duai a. Hlawh kha chu a pung a nia; thildangah pawh a pung a. 

Nichina Pu Papuia rawn sawi, Lunglei Polytechnic pawh kha kan ngaipawimawh a, computer 

100 an dawng dawn a ni. 

Chutiang chuan, thil tam takah tih belh a ni a. Hindi Day engtin nge kan hman tih pawh, primer 

kan siam a, Hindi thiam lo pawhin an inzira naupang lo hrilh ve nawk nawk tur, Namaste tih 

atanga an zir turin SCERT-in tunah hian primer a siam a. Hindi thiam lo pawhin amaha a inzir 

chawpa, a inchhiar chawpa, naupangte nena an titi ho theih dan tur kan ngaihtuah a. Chutiang 

chuan, SCERT hna kan pe a. Hindi thiam taka kan titi ho theihna turin tunah hian kalpui a ni 

dawn a ni. ‘Mizo Day’ ang chi zawngin mi thenkhat khan an ngai deuh a; ‘Home-Language 



Day’ a ni. Chakma naupang chuan an school-ah khan Chakma tawngin a tawng mai dawn a. 

Private school tam tak hian ‘English-a i tawng loh chuan pawisa i chawi ang’ an ti a, naupang 

ho nilengin an tawng a. Tunah chuan in ni vekin ka ring; sunday school naupang ho pawh hi, 

khawpui lehzual ah phei chuan lo chik teh u; kalkawngah pawh saptawngin an inbia a ni. 

Sunday school ah pawh thenkhat phei chu ka a chhang lo chuan exam pawh an ngam tawh lo, 

ziah kha an ti hleithei tlat lo. Chuvang chuan, a saptawng takin, a chronic chho dawnin kan hria 

a ni, mahni tawnga an tawng theihna turin. Nakinah notification kan rawn tichhuak ang a, 

school ah hian ‘Home-Language Day’ kan nei ang a, anmahni tawngin thawl takin, naupangin 

lunch break te, school an thlen te, class an lak hma zawng an tawng ang. Class an lak ah chuan, 

tawng hrang hrang hmang an nih chuan, tawng dang a remchang vak lo; English te chu a ngai 

ang, khangah chuan kan khap vak lo. Class a zawh ve leha an inbiakna tur atan khan kar khatah 

ni khat tal chu ni rawh se kan ti a. Tiang chuan hmalak a ni dawn a ni. 

Tin, kan member zahawmtak Pu Nguna khan, a bial chhunga hmalakna kha a rawn sawi a. 

Tiang khan, a inspection atang hian kan tana ngai. Completion report te pawh ka en a ngai a. 

Tin, a thawktute pawh kan inhau thuai thuai a ni a. A endiktu pawh kan va inhau a, tunah pawh 

midangin an endik tawh. Chuvang chuan, system tha kan neih theih nan hma kan la a, beih 

pawh huamin kan han ti chho a ni a, hriat angin. A tha kan duh a, IT hmangin monitoring, mi 

zawng zawngin, mipui pawhin, tupawhin in sa sela, monitoring kan tih theihna turin hma kan 

la a ni. 

Tin, upgradation chungchangah khan... 

[Interruption] 

 

(Pu C. Ngunlainchunga: Pu Speaker, khawngaihin. High School zirtirtu nei ve lo, High school 

23 ah zirtirtu an awm miah lo a, Lawngtlai District ah. Middle school 66 ah Hindi teacher 

casual talin a lak ve theih em?) 

 

Pu Speaker, Middle school 66 kha state a ni vek em ni? A state ni lo chu kan va pe vak lo a nia.  

 

(Speaker :  A state kha chu kan tam khawp mai a. Zirtirtu indaihlo hi khawn ila, 

zirtirtu pahnih- pathum te an awm a nia!) 

 

(Pu C. Ngunlainchunga: Kan member khan, Hindi Day kha ‘kar khatah vawi khat kan hmang 

dawn’ a ti si a; ‘ka, kha, ga; kaha jai ga’ tih pawh kha min zirtir thei lo mai thei a ni.) 

 

Pu Speaker, Primer a awm ang a, kan inzirtir dawn kan tih kha. An inchhiar ang a, kan en ang. 

Pu Speaker, a ngai ta law lawin ka hria, kan dinhmun han sawi hi. 

 

Hindi teacher post hi Middle School-ah post 724 kan nei a, 225 fill-up a ni a. A awl, vacant hi 

449 a ni. Tin, 62% vacant a ni. High School-ah hian 384 kan nei a. Hei hi October data a ni a, 

Directorate aṭanga min rawn pek a ni. October 2025 data a ni. 384-ah 236 fill-up a ni a, vacant 

hi 148 a ni; 38.54% a vacant a ni. Amaherawhchu, Samagra Shiksha hnuaiah Middle School-

ah 661, High School-ah 185 dah a ni a. Amaherawhchu, khami khan RMSA leh Sorkar School 

a um vek a ngaih avangin a school zawngin post vacancy kha chu kan pel a. Amaherawhchu, 

school kha a lo tam tawh si a, post kan neih zat hian school a pha lo a ni. 

 

Chuvang chuan zirtirtu hi, tunah hian Hindi zirtirtu hi 100 bawr velin kan indaih chuang lo. 

School tinah pakhat dah pawh ni ila, kan indaih lo a ni. Hindi zirtirtu chu karlehah hian kan ṭhu 

dawn, in hre mai ang. Aizawlah hian zirlai 30 chauh nei, Hindi zirtirtu pathum nei te kan awm. 



Chung chu kan rawn ngaihtuah ang. In lo au, in lo au tawh ṭhina, a hma pawh khan in lo 

beidawng a. In beidawn loh ngei kan beisei. 

 

Tin, Pu Speaker, “The Mizoram School Education Department (Terms and Conditions of 

Appointment of Teaching & Non-Teaching Staff of Provincialised) Rules, 2023” leh 

“Provincialisation Rules, 2023” (ti tawh mai ang) ah khan clause hrang hrang leh criteria hrang 

hrang a awm a. Khami hmang khan cabinet decision siam a ni. Chumi siam ah chuan relaxation 

clause a awm lo a. A criteria kha tihdanglam bawk a ni si loa, tihhniam a ni bawk si loa. Tunah 

a criteria sang lutuk tia kan au pui hi chu, a hunlaiin engtin nge khati zat kum 5 kan neih chhung 

khan engatinge kan lo tihhniam mai loh tih hi ka zawhna a ni. 

 

Kan han sorkar ta a, relaxation clause kan han dah a. Amaherawhchu, Law lampangin fimkhur 

thilah, “Tunah hrih chuan provincialized turin a tling chin chauh hi ti hrih teh u,” an ti a. Tunah 

hian provincialized turin file a kal mek a. Law a through tawh a, DP&AR-te, kan Chief Minister 

pawh, kan DP&AR Minister pawh an hmanhmawh a. File a kal zawh chuan a fel mai ang, 

Cabinet-in an decide tawh a ni. 

 

Chuan, hetah hi chuan provincialized turin, “A tling chin chauh kan ti hrih ang u,” kan ti a ni 

mai. Higher Secondary School-ah hian a Dânah chuan thil pahnih a awm a: Enrollment leh 

result an through a ngai a. A khawi emaw zawk zawk an through chuan tlang mai rawh se kan 

ti a ni. Tin, High School-ah pawh 2023-a tling an awm a. Kan sorkar hnuah, 2025 (nikum), 

tunah pawh a la kal mek a. “Enrollment-a tling an awm, chuan thun leh rawh u,” kan ti a. Term 

hmasa 27 chauh tling kha 30-ah an pung ta a. Middle School pawh pahnih chauh an tlinga, tun 

hnaiah pahnih a rawn tling thar leh a, 4 provincialized kan tum a ni. Chutiang chuan kan ti a ni 

a, tunah hian file a kal mek a, finalized a ni dawn a ni. 

 

Engngatinge tunah taka kan hnualpui em ema, engngatinge kan vuipui? A hunlaia kum 5 kan 

neih chhung khan engngatinge criteria kan tihhniam loh? A rules kan siamṭhat theih chhung 

khan engngatinge rules kan tihdanglam loh tih hi inzawt let sela ka duh khawp mai Pu Speaker. 

 

Tin, a tawp berah chuan ti tawh teh ang, a rei lutuk dawn. A tawp berah chuan data policy kha 

tunah hian Finance Department-ah... 

 

[Interruption]  

 

(Pu Lalrinsanga Ralte :  Pu Speaker khawngaihin. Khami upgradation 

chungchang sawi lai khan sorkar hmasain lump sum grant-in-aid te, provisional ad hoc-a a 

hlan kai ho kha, khatiang khan an kal tlang dawn nge? An dinhmun kha sawi ve theih a ni em, 

khawngaihin?) 

 

Lump sum chu notification kan tichhuak tawh a nia. 

 

[Interruption] 

 

(Pu Lalrinsanga Ralte :  Khang ho provisional ad hoc-a hlan kai ho kha.) 

 

Provisional ad hoc kha chu ka sawi thei loa, mahse dinhmun chhiaah chuan an awm dawn lo. 

Dinhmun ṭha taka an awm dawn a, tunah chuan ka la sawi duh loa. Nakinah in la hre mai ang, 

an dinhmun a chhe dawn lo, sang takin an awm dawn. House Leader-in, “Sawi mai rawh,” a ti 

a. 

 

Tunah hian Rules thar kan siam a. Provincialized a remchan tak lohah chuan hengho hian an 



dawn theih turin ṭha takin kan siam ang kan ti a. Chumi ah chuan provincialized ni ve ta chiah 

lo tan hian Law lampangin an phal ta lo a nih chuan tia kan invenna a awm a ni. Higher 

Secondary School provincialized tak loh hian tuna a thawk ho zawng zawng, ad hoc ho zawng 

zawng; Higher Secondary chu provincialized vek an ni. High School ho hian tuna an dawn, 

tuna ad hoc school-a half allowance an lak ni lo hian full allowance an la ang. Deficit angin an 

la ang tiin rules kan siam mek a, kan la lay dawn a ni. 

 

Chuan, death cum retirement gratuity pawh nuai 4 pek an ni ang a. Pension an neih theihna tur 

hi kan pe ang chu ka ti lo, DP&AR-in ngaihtuah rawh se tiin Cabinet decision a awm a ni. Tin, 

tunah hian anni zînga mi upa deuh tawh kha lo retire ta sela, chumi ah chuan pro-rata in nuai 

38 hi chumi school chuan an dawng chho ṭan ang a. Entirnan, ad hoc school-a thawk tuna thawk 

ho hi provincialize loh ho hi lo pension ta vek sela, chu school chuan kum khatah ₹38 lakhs a 

dawng ang a, chumi hmang chuan an inenkawl chho ang. Chutiang chiahin Middle School in 

₹30 lakhs; tuna thawk ho chu tumah an thlawn lo ang. An hlawh pawh a full-in an la dawn, 

tuna thawk ho hi chuan, sorkarah an lut lo a ni mai chauh a ni, an dinhmun hi a chhe dawn lo. 

 

Tin, provisional ad hoc-a lut ho pawh kha a kal zelah ad hoc an ni a, provincialize an dil chhoh 

chuan a fel tawh si lo a. Chumi an nih avang chuan Special Category I & II kan siam a, rules-

a awm vek a, Special Category-II ah dah an ni a. Hetah hian provisional ad hoc-ah awm ta sela 

an hlawh tur zat kan chhut vek a, chumi aia tam chu dah a ni. Higher Secondary School in ₹45 

lakhs kum khatah an dawng dawn, pro ad hoc tura inpuan tawh ho kha. Tin, High School in 

₹26 lakhs, Middle School in ₹20 lakhs kum khatah an dawng dawn a ni. 

 

[Point of Order] 

 

(Pu Lalchhandama Ralte, Opp. Leader :  Pu Speaker, han sawi mai kha chuan a 

ṭhat hmel a, sorkar khan sum leh pai te pawh pek an tum rual khan heng kan zirtirtu rei tak tak 

kal tawh te hian an kal zel tura an service turte an thlir ve a. Khatia sum kan pe tih ngawta, 

nakina private maipar thlawn loh dan tur sorkara an kal chhoh ve bek bek na tur leihlawn 

dawhsak kha chu kawng a awm thei zawk lo maw, an seng so dawn tho si a sum leh pai kha.) 

 

Pu Speaker, a kawng hi chu kan la zawng mek. Tunah chuan kan ngam chinah chuan Law & 

Judicial Department-in min advise danah chuan provincialize theih chin, a criteria rules-in a 

tih chinah hi chu kan provincialize phawt a ni. 

 

Hei pawh hi dik tak chuan miin min khin loh beiseiin, min khing lo turah pawh kan ngai, 

chutianga rilru nei an awm kan ring lo a, chuvang chuan tihian kan han ti thuai a ni a. Hun a lo 

kal ang a, remchang te a lo awm ang a, Dân te kan han en ang a. Chutiang a nih chuan kan 

Chief Minister-in a sawi angin, ngaihtuahna thar te pawh sen a la ngai mai thei. Tun dinhmun 

a kan dân dinhmunah chuan tunah hi chuan a kal zela provincialize kha a remchang hrih lo tih 

Law atanga comment kan dawn avangin, State danga an lo inkhin tawhna leh Supreme Court 

order te a awm avangin, chutiang chuan kan kal phawt hrih a ni. 

 

Kan ti tawp tawp ang tihna a ni lo, amaherawhchu dinhmun chhiaa an awm loh nan rules kan 

siam a ni. Chutah chuan dinhmun ṭha a an lo awm leh theihna tur a nih chuan ngaihtuahna thar 

pawh kan siam ang. Chumi a nih chuan tihian provisional ad hoc-a awm inring pawh khan kum 

khatah ₹45 lakhs an dawn ang a Higher-in, High School-in ₹26 lakhs an dawng tawh ang a. A 

hma a ₹2 leh chanve lakhs dawng kha an ni a, ₹26 lakhs an dawng ang a, Middle School a hma 

₹2 lakhs dawng thin khan ₹20 lakhs an dawng tawh dawn a ni. Hetah an dawn atang hian 80% 

hi zirtirtu hlawhah an hman ngei ngei a ngai. 90% pawh an hmang thei, 99% pawh an hmang 

thei a, a lo berah 80% hi school board-in zirtirtu hlawhah an hman ngei ngei a ngai tawh dawn 

a ni. 



 

Chutiangin Special Category-I pawh tih a ni dawn a ni. Pu Speaker, ka sawi thui lutuk tawh 

mah mah a, a tawp nan Data policy kha tunah hian Finance Department-ah a taka chantir nan 

₹1 crore leh tlem kan dil a. Hemi ah hian consultant kan rawih a ngai a, policy kan buaipui a 

ngai a. Khatiang lam mithiam kan rawih a ngai a, an rawihna man hi a to si a IT bikah chuan, 

tunah hian kan dil mek a ni. Tin, khami ti thleng tur khan bungrua kan lei a ngai a, engemaw 

inbuatsaiha buaipui tur tam tak a awm a, chung leina tur vela tan chuan ₹1.2 crore niin ka hria, 

crore khat leh tih ti mai ang, chumi ah chuan kan inbuatsaih mek a ni. Transfer & Posting rules 

pawh nichinah khan ka sawi tawh a, kan inbuatsaih mek. 

 

Tin, inspecting staff-ah hian sorkar hmasa hi ka fak duh. An term hmasa lampangah khan an la 

teuh a, kum 10 sorkara dawt leh a mite khan an la lo a, term hmasa khan tum hnih an la a. 

Chuvang chuan School Education hi kan tlu chhe lo a ni. Anmahni lo chet ṭhat zarah, School 

Education Department hi a tlu chhe lo chauh hi a ni a. Kan mangang tawh lutuk a tun hnaiah 

advertisement kan tichhuak a: "Service dang B.Ed nei, DEO a awm duh in awm chuan rawn 

dil rawh u le," kan ti a. B.Ed neih a ngai si a, sawi tawp ila MCS-te emaw thildang khalai officer 

level-a awm tawh ho khan an rawn dil a ngai a, tumahin an rawn dil lo a ni. 

 

Tunah hian kan mangang deuh, DD turin rawn ti ru kan ti a, Aizawl a awmna chance kan ti a, 

tumahin an rawn dil leh lo a. Tunah DP&AR lampangah hian B.Ed kher ngai lo turin tihdan a 

awm em tiin kan va dil leh a. Tunah hian kan tlu chhe lek lek a School Education Department 

hi, kan mangang lutuk a, officer kan indaih lo a ni. SCERT-a kan Joint Director pawh kan pawt 

phei a ni Directorate lamah, chu chu kan dinhmun a ni a. CEO la turin tunah hian kan inbuatsaih 

mek a, kan neih chuan tlem chuan kan zia chho ve leh deuhin ka ring. 

 

[Point of Order] 

 

(Pu Lalchhandama Ralte, Opp. Leader :  Pu Speaker, khalai tak kha kan Education 

Minister kha kan fuih duh chu, CEO lo khan SDO a direct thei tawh em? A chhan chu kal zela 

kan mamawh khan kum 4, kum 5 qualifying service ngaiah khan department dang ang hian 

entry hi Gazetted tho an ni si a, a siam theih em tih kha DP&AR nen khan a sawiho theih em 

aw kan ti a ni.) 

 

DR. VANLALTHLANA, MINISTER :  Pu Speaker, NERC-in kan ngaihtuah mek 

a, a zirchiangtu kan indah a, lo thawk tawh te khatiang hna lampang a mithiam lo ruai turin kan 

inti a, zirchiangtu. Anni'n zirchianna tunah hian an nei mek a, kan ṭhut leh hmasak berah kan 

chai ho dawn, hei hi chu. Keini pawhin CEO ni lo a SDO atanga an tan dan hi kan duhdan a ni 

a, chutiang tur chuan ngaihtuahna kan seng a ni tih kha kan tarlang duh a ni. 

 

Pu Speaker, ka duhtawk dawn e. Department chanah hian kan thil tih te, engemaw neuh neuh 

han sawi tur tam tak a awm a, hei budget speech-ah kan department hotuten an rawn sawi a, 

khati hian han en mai pawhin ka sawi kim thawkhat chuan ka hria a ni. 

 

Han react tur kha a tam khawp mai a. Thil pakhat sawi leh lawk duh ka neih chu, MBSE hnuaiah 

hian vocational education tuna certificate 2017 atanga an dawn theih tawh loh kha, MBSE hi 

certificate pe theitu tur authority atana kan dilna hi tunah hian a kal mek a. VE school kan 

neihnaa zirchhuak te hi certificate pek ngei pawh kan tum a, a lo zirchhuak tawh pawh kha pek 

ngei kan tum a, chutiang chuan hmalak mek a ni. Kan zirlaite hian an zir zawh veleh skilling 

lampang certificate nei thei turin hma kan la mek a ni tih kha kan tarlang duh a. Tin, school hi 

college-a assessment an tih ang hian school accreditation lam te, assessment lam te buaipuiin 

MBSE-in hma a la mek a ni. 

 



Tin, scholarship hi tawite sawi ka duh chu scholarship state matching share hi kan sorkar hnuah 

dah a ni tawh a. Allocation a awm avangin pawisa pawh umchhuah hma theih a ni ta a, tunah pawh 

hian hma kan la chho leh mek a ni. ICT-ah hian fiber grid network kan minister hmasain nichina a 

sawi ang khan a lo umchhuah tawh kha kan han tender a, tunah hian thawh chhoh a ni a. 

 

Chumia ka sawi duh chu, optic fiber network a ni dawn a, miin an hman duh chuan hmanman 

kha a awm dawn a, hetah pawh hian sorkar tan hian resource a awm dawn a ni. Bhashini 

hmangin language translation kan kalpui mek a, hmundang khawiah pawh zin ila kan tawngin 

India rama tawng 20 chuang kha kan let zet zet thei tawh dawn a, chutiang chuan hmalak a ni 

a. AI chungchang hi tum 3 sorkarah inzirtir a ni tawh a, MLA-te pawh zirtirna pek an ni tawh 

a, chutiang chuan AI Centre din turin tunah hian hma kan la tel mek bawk a ni. Tikhan ka 

duhtawk mai ang e. 

 

Pu Speaker, heng ka Demand-te hi he House zahawmtak hian min passed pui turin ka rawn 

ngen e: - 

 

Demand No. Purpose Budget Amount 

20 School Education ₹19,19,25,08,000.00 

21 Higher & Technical Education ₹3,19,10,01,000.00 

48 
Information & Communication 

Technology 
₹5,77,20,000.00 

TOTAL ₹22,44,12,29,000.00 

 

SPEAKER : Aw le. Minister zahawmtak Dr. Vanlalthlana’n heng a Demand-te hi 

House-ah passed a rawn dil ta a -  

 

 

Demand No. Purpose Budget Amount 

20 School Education ₹19,19,25,08,000.00 

21 Higher & Technical Education ₹3,19,10,01,000.00 

48 Information & Communication 

Technology 

₹5,77,20,000.00 

TOTAL ₹22,44,12,29,000.00 

 

 

[Interruption] 

 

(Pu Lalchhandama Ralte, Opp. Leader :  Pu Speaker, Khawngaihtakin. MNF 

Legislature Party leh MNF party duh dan angin Mizoram zirna felfai zawk, tha zawk kan neih 

theihna tur atan te, PM Usha hnuaia college tihchangtlunna fel lo te, zirna in lian politics khelh 

nan a hman te, school upgradation rualkhai lo (felfai lo) deuha neih kan duh loh avangin, MNF 

Legislation party te chuan kan pass-pui theih dawn loh thu ka’n sawi e.) 

 

[Buk a ni a, House-in pass a remti a.] 

 

Aw le. Remti apiangin, ‘remti’ ti u la, remti lo kan awm chuan, ‘remti lo’ ti ula.  

 

Aw le, Minister zahawmtak Dr. Vanlalthlana Demand chu House-in a passed ta a ni. (Dr. 

Vanlalthlana, Minister :  Pu Speaker, ka lawm e.) 

 

Tunah chuan, Minister zahawmtak Pu Lalsawivunga’n kan sawihona te windup-in, sawifiah 



ngai a tih te rawn sawifiaha a Demand te House-a pass rawn dil nghal turin ilo sawm ang u. 

 

PU C. LALSAWIVUNGA, MINISTER :  Pu Speaker, dar 9:15 pm a ni a; dar 11:00 

pm-ah chuan in lam pan thei turah inngai ila.  

Kha, kan Minister zahawm tak Dr. Vanlalthlana khân a department chan te a rawn react a, a 

ngaihnawm hle mai a. Kan department chan erawh hi chu tihian passed hi dil tawp ta mai ila, 

Mathlantea wind-up kha ring ta mai ila tih te ka rilruah a lo awm deuh a. Engpawhni sela, kan 

member hrang hrangte khân inngaimawhte in rawn sawi a, khangte kha a theih ang angin ka’n 

react ang a. Amaherawhchu, kan House Leader-in a rawn sawi kha chu ka rawn sawi nawn 

tawh lo ang. Kan House Leader-in saw lama ADC dinhmun te, an budget te leh thildanga kan 

department a rawn sawi kha chu kan duhtawk mai dawn a ni. 

DEMAND NO 23 : ART & CULTURE DEPARTMENT 

Art & Culture Department-ah hian vawiina Demand sawitu member 25 atâng khân 17-in an 

sawi a ni. 

1. GIA General Pung leh NGO-te Tanpuina:  

Demand No. 23-na Art & Culture hnuaiah hian Dr. K. Beichhua (Siaha) leh Pu K. 

Laldawngliana (Tuirial)-te khân GIA General object head-31 hi 2025-2026 atângin a pung nasa 

hle a, nuai 88.50 atângin nuai 218.50-ah a pung hi eng atana ruahman nge tih an zawt a. GIA 

General hi nikum revised estimate-ah nuai 88.50 a ni a, kumin atan hian nuai 218.50 pek kan 

ni. A punna nuai 130 hi thil chi thum (3) atana hman tura ruahman a ni: 

• Direction Head-ah nuai ₹57.50 chu NGO-te hnenah subsidy-a Mizo thawmhnaw leh 

music instrument pek chhuahna tur te, pipute hmun hlui cheiṭhatna leh NGO-te 

financial assistance atan kan hmu a ni. 

• Publication Board atangin Nuai ₹10 chu Ziakmi tanpui ngai, mahni a lehkhabu chhuah 

mai thei lo tanpui nana pek kan ni. 

• Assistance to NGO Nuai ₹150 chu pek kan ni. Mizo hnam hrang hrangte culture 

vawnhim nan NGO-te nen thawk hovin kan hmang dawn a ni. Kalphung thar, mipui 

sorkar hnuaia Budget Head la awm ngai lo a ni a, sorkar danglamna kan hmu nghal a 

ni. 

2. SASCI Project-te: 

• Bethlehem Vengthlang Community Multipurpose Cultural Centre sak nan nuai 950 dah 

a ni a, hna ṭan tawh a ni. 

• Vaphai Cultural Centre (Thlangtlakmual, Vaphai) leh State Archives Building 

(Babutlang, Aizawl) sak ṭhatnan project neih tum a ni. 

 

3. Festival leh Culture:  

Pu R.M. Chakma, Pi Prova Chakma leh Pu H. Lalzirliana-te’n Biju Festival chungchang an 

zawt a. Finance Department-in pawisa min pek belh chuan ngaihtuah theih a ni ang. 

Amaherawhchu, Mara Kut, Khukla, Bru Festival leh Boishu Festival-te hi Ministry of Tribal 

Affairs (Govt. of India)-ah an dil ve the Pu Speaker, Civil component bika nuai 138.01 hi a 

contractor-te hnenah account-ah department-in a dah vek a. Hemi hmang hian Lalnun Farms 

& Society-te hian an thawk a, an thawh mil ang zêlin AIE hian sub-contract-a thawktute hnenah 

hian an pe a ni. Amaherawhchu, harsatna a awm a ni ang, non-civil-a pawisa awm nuai 159.14 



hi a la awm a. Hei pawh hi ka chamber-ah kan inrawn khawm hnuah AIE-te hnenah a lut leh a. 

Kha lai kar vêl kha chu department-in kan hriatpui tawh lo a ni. 

Art & Culture Department hnuaia sum hman hi a vaiin nuai 1,650.04 a ni a. Kum kal ta (2025-

26) BE aia kumin (2026-27) BE punna hi nuai 166.15 a ni. 

1. Vangchhia Heritage Project: NEC atanga project kan hmuh 'Work Heritage, Our 

Treasure' (Vangchhia) vbc. 2 hi thawh mek a ni a, thawh zawh tep a ni tawh. 1st 

installment utilization certificate pawh thehluh thuai tum a ni. 

2. Regional Museum: Crore 10.145 project hi Ministry of Culture (GoI) chuan 

pawmpuiin, Central Nodal Agency (National Mission for Science Museum, Kolkata)-

ah vbc. 4.560 an sanction tawh a. Tunah hian tender tura buaipui mek a ni. 

3. Vanapa Hall & Convention Centre: PMJVK scheme hnuaiah vbc. 42 chu Planning 

Department-ah thehluh a ni a. Assam Rifles ram chhuahsan hmunah Convention Centre 

sak tur a nih avângin, building hi sorkarin a hman dan tur a la rêl ṭha leh dawn a ni. 

4. Falkawn Culture Project: DPR vbc. 15 chu Ministry of Culture-ah thehluh leh a ni a, 

hmuh kan inbeisei hle. 

5. Archeological Excavation (Dungtlang): HATIM (Lunglei) nen ṭangkawpin 

Dungtlangah laihchhuahna (excavation) neih a ni a. Carbon dating test tura Beta 

Laboratory (USA)-a kan thawn result kan hmuh dan chuan kan ruhro laihchhuah hi 

1740 atanga 1800 AD hun chhung ami a ni. DNA sequencing leh thil dang test turin 

Lucknow-ah thawn a ni bawk. 

DEMAND NO. 27 : DISTRICT COUNCIL & MINORITY AFFAIRS (DC&MA) 

Demand No. 27-na hnuaiah sum ruahman hi a vaiin vbc. 689.16 a ni a. Kum kal ta aia a punna 

hi vbc. 38.02 lai a ni. 

1. LADC: Vbc. 275.18 (Nuai 1,584.56-in a pung). 

2. MADC: Vbc. 243.13 (Nuai 1,337.59-in a pung). 

3. CADC: Vbc. 17.85 (Nuai 188.57-in a pung). 

Governor thuthlukna leh dan lakah fimkhur takin ADC-te hi vil reng an ni. 

DEMAND NO. 32 : HORTICULTURE DEPARTMENT 

Demand No. 32-na a sum ruahman hi a vaiin vbc. 126.62 a ni. 

1. Anthurium leh Railway: Sairang to Anand Vihar (Delhi) rel-ah anthurium-te man tlawm 

zawkin thawn chhuah a ni ta a, hma kan sawn phah hle. 

2. Banana Fiber Project (Mausen): Balhla leh changel kung atanga la duang, organic 

fertilizer leh lehkha puan siamchhuahna project a ni a. Chief Minister Innovation 

Challenge-ah 1st Prize (₹1,50,000) kan dawng a. 'Bana Kaih' (Hand Holding) scheme 

hnuaiah vbc. 1.05-in Mausenah din tura hmalak mek a ni. 

3. Mizo Ginger (Sawhthing): Ministry of DoNER chuan vbc. 35.63 min ruahman sak a. 

Sawhthing processing HAP (High Altitude Processing) hi Mualkawi (Champhai 

District)-ah din tum a ni. 

DEMAND NO. 34 : ANIMAL HUSBANDRY & VETERINARY DEPARTMENT 

1. Zangnadawmna (ASF): 2024-ah State Specific Disaster-ah puan a ni a, vawk thi 

pakhat zelah ₹4,000/- pek an ni. CSS atangin nuai 318 zangnadawmna kan dawng leh 

tawh a, sem chhuah leh thuai tum a ni. 

2. Animal Insurance Policy: Mizoram leh Hmarchhak state dangah pawh a hmasa ber 

turin National Insurance Company nen hmalak a ni. 



▪ Premium: Vawk pakhat insure nan ₹2,000/- ngai kha sorkar hmalakna avângin 

₹292 chauh kuthnathawktuin an chawi a ngai tawh dawn a ni. 

▪ Age Limit: Vawk (thla 2 - kum 5), Bawng/Sial (thla 3 - kum 10), Kel/Beram 

(thla 3 - kum 7). 

3. Mega-Egg Project (Thenzawl): Arpui nuai 1 tui theihna tur project a ni a, kan zawh 

hunah nitin artui 70,000 thar chhuah beisei a ni. 

4. Ran Chaw (Fodder & Feed): Hectare 140-ah ran chaw chin chhoh a ni a. 'Bana Kaih' 

hnuaiah vaimim leh soyabean pilot project-ah chhungkua 800 dawn thlan an ni. 

Ramrikawn ran chaw siamna hmun pawh outsource tura buaipui mek a ni. 

Tichuan, Pu Speaker, heng ka Demand-te hi House-in min pass-pui turin ka rawn ngen e. –  

Demand No. Purpose Budget Amount 

23 Art & Culture ₹16,50,04,000.00 

27 District Council & Minority Affairs ₹6,89,16,85,000.00 

32 Horticulture ₹1,26,62,21,000.00 

34 Animal Husbandry & Veterinary ₹78,21,35,000.00 

TOTAL 9,10,50,45,000.00 

 

SPEAKER : Aw le. Tichuan Minister zahawm tak Pu C. Lalsawivunga’n heng a 

demand te hi House-ah pass a rawn dil ta a. –  

 

Demand No. Purpose Budget Amount 

23 Art & Culture ₹16,50,04,000.00 

27 District Council & Minority Affairs ₹6,89,16,85,000.00 

32 Horticulture ₹1,26,62,21,000.00 

34 Animal Husbandry & Veterinary ₹78,21,35,000.00 

TOTAL 9,10,50,45,000.00 

 

Remti ti apiangin, ‘remti’ ti ula, remti lo kan awm chuan, ‘remti lo’ ti ula. 

 

[House-ah buk a ni a.]  

 

Aw le, Minister zahawm tak Pu C. Lalsawivunga demand chu House-in lungrual takin a pass 

ta a ni. (Pu C. Lalsawivunga, Minister :  Pu Speaker, ka lawm e.) 
 

Tichuan, zan a tlai tawh hle na a, kan ti ta rau rau, hmanhmawh lo law law ila. Vawiina kan 

member-te hun hman dan report (statistics) tawi i lo ngaithla leh lawk ila. 

Chumi hmaa thil pakhat ka rilrua awm mai mai chu, vaibelchhe (crore) chuti zat leh sang 

(thousand) chuti zat kan han ti a, mahse 'Maktaduai' (million) hi kan thlauh ta daih mai a. 

Vaibelchhe hma hian maktaduai a awm ṭhin si a, maktaduai hi kan ti ta lo viau mai a ni. Hei hi 

a mi hre ril zawkte’n ngaihtuahna an hman atan i han hmang teh ang u. 

REPORT:  

Vawiin discussion-a hun hmang rei zualte: 

 

1. DR. R. LALTHANGLIANA :   14 mins 55 secs. 

2. PU LALMUANPUIA PUNTE :  14 mins 38 secs. 

3. PU C. NGUNLIANCHUNGA :  14 mins 17 secs. 

 



Hun hmang tlem zualte: 

 

1. PU K. HRAHMO :   10 mins 16 secs. 

2. PU H. GINZALALA :   10 mins 34 secs. 

3. PU JEJE LALPEKHLUA : 10 mins 55 secs. 

Kan lo record danin, minute 10 chhunga sawi zo tura inruahman mah ni ila, member-ten hun 

kan hman hnem zawk avângin rel thiam a har fo a ni. 

Tin, Education Minister-in ruling leh opposition thliar lova member tin hnenah Green Board 

20 ṭheuh a sem kha thil lawmawm leh appreciate tlak tak a ni. 

Tun session chhunga ding ngun zualte: 

1. Pu Lalduhoma (30 times) 

2. Pu K. Hrahmo (19 times) 

3. Pu K. Beichhua (17 times) 

Tichuan, vawiina kan business chu kan zo ta a. Naktuk March Ni 6, 2026 (Zirtawpni) chawhma 

dar 10:30-ah kan thukhawm leh dawn nia. 

Sitting is adjourned 

